
ገጽ

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

16
ገጽ

82ኛ ዓመት ቁጥር  112  ታኅሣሥ  22  ቀን  2015   ዓ.ም   ዋጋ 10:00 

የናፍቆትን ... ወደ ገጽ 4 ዞሯል

ምላሽ ያገኘው የባሌ
ሮቤ-ጎሮ-ሶፍኡመር-
ጊኒር መንገድ ጥያቄ

ገጽ  4

ገጽ  

3
ከታሪፍ በላይ ሲያስከፍሉ በተገኙ ከስድስት ሺህ 

በላይ ተሽከርካሪዎች ላይ እርምጃ ተወሰደ

ዛሬም ‹‹ልጄ 
እሹሩሩ››

ፎ
ቶ

: -
 ሐ

ዱ
ሽ

 አ
ብ

ርሃ

ዓለም አቀፍ ... ወደ ገጽ 4 ዞሯል

ከሰላም ስምምነቱ በኋላ፡-
 - ከ169 ሺህ ሜትሪክ ቶን 
በላይ ሰብአዊ ድጋፍ ወደሰሜን 
ኢትዮጵያ ተልኳል
 - 960 ሚሊዮን  የሚጠጋ ጥሬ 
ገንዘብ ለትግራይ ክልል ተልኳል

ሞገስ ጸጋዬ

አዲስ አበባ፡- በኢትዮጵያ ላይ ሲካሄድ የነበረውን 
ዓለም አቀፍ አሉታዊ ዘመቻ  ለማክሸፍ  በጄኔቭ የሚገኙ 
በርካታ ዓለም አቀፍ ድርጅቶችን የማሳመን ውጤታማ 
የዲፕሎማሲና የማግባባት ስራ መሰራቱን  በጀኔቭ 
የኢትዮጵያ ቋሚ መልዕክተኛ  አምባሳደር ዘነበ ከበደ 
አስታወቁ፡፡

   በጀኔቭ የኢትዮጵያ ቋሚ መልዕክተኛ  አምባሳደር ዘነበ 
ከበደ በተለይ ለኢትዮጵያ ፕሬስ ድርጅት እንደገለጹት፤ 
በሰሜኑ የአገራችን ጦርነት የተነሳ በጄኔቫ ያሉ በርካታ 
ድርጅቶች፣ የምዕራባውያን ተወካዮችና በነሱ ግፊት 
የሚመሩ አገሮች  በኢትዮጵያ ላይ ያካሂዱት  የነበረው 
ዘመቻ ቀላል አልነበረም፡፡ በርካታ ድርጅቶች  በጄኔቭ  
የሚገኙ በመሆኑ ጠንካራ የማግባባት ስራ ተሰርቷል፡፡ 

   ጄኔቭ ባለው ሚሲዮን አማካኝነት የኢትዮጵያ 
ወዳጆችን፣ በጄኔቫ የአፍሪካ አምባሳደሮች ቡድንን፣ 
በምዕራብ የሚገኙ የኢትዮጵያ አጋር አገራትን  የማግባባት 
ውጤታማ ስራ ተሰርቷል ያሉት አምባሳደር ዘነበ፤ 
እንዲሁም ቻይና፣ ሩሲያ፣ ቬንዙዌላ፣ ኩባ፣ ሕንድ፣ 
ሴኔጋል፣ የሰብአዊ መብቶች ጉባኤ አባላት የሆኑ የአፍሪካ

ዓለም አቀፍ
 አሉታዊ ዘመቻዎችን 
ለማክሸፍ ውጤታማ 

የዲፕሎማሲ ስራ ተሰርቷል

ውብሸት ሰንደቁ

   አዲስ አበባ፡- በዱብቲ ከተማ ውሃና ፍሳሽ አገልግሎት 
የሚሠሩ 24 ሠራተኞች ከሦስት ዓመት በላይ ደመወዝ 
ሳይከፈላቸው በመቆየታቸው መቸገራቸውን ተናገሩ፡፡ 
ሰራተኞቹ በተደጋጋሚ ፍርድ ቤትና ሚዲያን  ጨምሮ 
ለተለያዩ አካላት ቅሬታቸውን ቢያቀርቡም ሰሚ 
ማጣታቸውን ተናግረዋል፡፡

በዳግማዊት ግርማ 

    ታሪክ በወርቅ ቀለም የሚከትበው 
ጉዳይ አገኘ። የእናቶች እምባ ማክተሚያ 
ደረሰ። በዛሬው ንጋት ወንድም ወንደሙ 
ላይ የሚሰነዘር ቡጢ የለውም። 
አይቻልም በተባለው ነገር ላይ መቻል 
ነግሶበት በጨለማ ለከረመ ሕዝብ ብርሃን 
ፈገግ አለችለት። የማይሆን መሳዩ ሁነት 
ተደረገ። የፌዴራል መንግሥትና ሕወሓት 
ተስማምተናል፣ ሰይፋችንም ወደ ሰገባው 
ገብቷል አሉ። የሰላም ነፋስ በመላ አገሪቱ 
ሁሉ ሊነፍስ ግድ ሆነና ሀገረ ፕሪቶሪያ 
ደጉን ዜና የምንሰማባት የገድ አገራችን ሆነች። 
     ይህን ተከትሎ  ከተከወነው የናይሮቢው ምክክር 
በኋላም ደጉ ዜና መበሰሩን ቀጠለ። በኢፌዴሪ የሕዝብ 
እንደራሴዎች ምክር ቤት አፈጉባኤ ታገሰ ጫፎ 
የተመራውና ከፍተኛ የመንግሥት የስራ ኃላፊዎችን  

የናፍቆትን ርሃብ ያስታገሰው 
የአየር መንገድ ጉዞ

ያካተተው ልኡክ መቀሌን ረገጠና የሰላሙ ወሬ ላይ 
የተግባር ማህተም ታተመ። ልኡኩ በመቀሌ በመገኘት 
ከሕወሓት ከፍተኛ አመራሮች ጋር አንተም ተው፣ እኔም 
እተዋለሁ ሰላም ይሻለናል፤ የተባባሉትን ቃል መሬት 
አስነኩት።

ከሦስት ዓመት በላይ 
ደመወዝ አልተከፈለንም

- የዱብቲ ከተማ ውሃና ፍሳሽ አገልግሎት 
ሠራተኞች

“የተቋሙ ንብረት በጨረታ ተሽጦ የ16 ወር 
ደመወዝ ተከፍሏቸዋል”

- የዱብቲ ከተማ ውሃና ፍሳሽ አገልግሎት

ከሦስት ዓመት ... ወደ ገጽ 4 ዞሯል

አቶ በድሩ መሀመድ ኢብራሂም

አቶ ወግዲስ አይቲኢሱ አሊ

- በነዳጅ ድጎማ አሰራር  ላይ  ክፍተት መኖሩን አሽከርካሪዎች ይናገራሉ

በጋዜጣው ሪፖርተር

አዲስ አበባ፡- በአዲስ አበባ ለገናና ለጥምቀት በዓላት 
የምርት አቅርቦት ችግር እንዳያጋጥም እየተሰራ መሆኑን 
የከተማዋ ንግድ ቢሮ አስታወቀ፡፡

የአዲስ አበባ ከተማ አስተዳደር የንግድ ቢሮ 
ሃላፊ አቶ አደም ኑሪ ትናንት በሰጡት መግለጫ 
እንዳስታወቁት፤ የከተማ አስተዳደሩ ከክልል የሕብረት 
ስራ ማህበራትና ከከተማ ሸማች ማህበራት  እንዲሁም 
በምግብ ማቀነባበሪያ አገልግሎት ላይ ከተሰማሩ አካላት 
ጋር ትስስር በመፍጠር ጤፍ፣ ስንዴ ፣ የእርድ  ከብትና 
ሌሎችን አስፈላጊ ግብአቶች ለማስገባት እየሰራ መሆኑን 
ጠቁመዋል፡፡

እንደ አቶ አደም  ገለጻ፤ ለሁለቱም በዓላት 60ሺ 
ዶሮዎች እና ስድስት ሚሊዮን እንቁላል በኤልፎራ በኩል 
በባለድርሻ አካላትና በክልል የህብረት ስራ ማህበራት 
አማካኝነት ይቀርባል፡፡

    ከዚህም ባሻገር አራት ቋሚ የእንስሳት መሸጫ 
ማዕከላትን ጨምሮ በሚደራጁ ጊዚያዊ ማዕከላት 15ሺ 
የእርድ እንስሳት ይቀርባሉ።

ፌቢላ 2 ነጥብ 2 ሚሊዮን ዘይት ፣ ጊፍቲ 800 
ሺ፣የንግድ ስራ ኮርፖሬሽን በሸማቾች በኩል 1 ነጥብ 2 
ሚሊዮን በድምሩ አምስት ነጥብ አራት ሚሊዮን ሊትር 
ዘይት ለሁለቱም በዓላት ይቀርባልም ብለዋል፡፡

   ቢሮው የንግድና የግብይት ሥርዓቱ ጤናማ 
እንዲሆን ለማስቻል አስፈላጊውን ሁሉ ድጋፍና 
ክትትል እንደሚያደርግ የጠቀሱት አቶ አደም፤ የንግድ 
ሥርዓቱ ላይ አዋኪ ድርጊቶች ሲያጋጥሙ ከህብረተሰቡ 
በሚደርሰው መረጃ መሰረት ፈጣን እርምጃ ይወስዳል 
ብለዋል።

ለበዓላቱ በምክትል ከንቲባ የሚመራ ኮሚቴ 
ከወረዳ አንስቶ የተደራጀ ሲሆን በይበልጥ የግብይት 
ሥርዓቱን ጤናማ ለማድረግ በሦስት ንኡሳን ኮሚቴዎች 
ተከፋፍለው ተግባራቸውን የሚያከናውኑ ይሆናልም 
ብለዋል።

በግብይት ሥርዓቱ ውስጥ ጥራት የሌለው ምርት 
እንዳይገባ መከላከል ፣ አላስፈላጊ የዋጋ ንረትን ጨምሮ 
የተከማቸ ምርት ወይንም ክዘና እንዳይኖር በትኩረት 
እንደሚሰራም ተናግረዋል።

    አቶ አደም በፍራንኮ ቫሎታ በኩል የተፈቀደላቸው 
አካላትም ግብአቶችን እንዲያስገቡ እንደሚደረግ 
አስረድተዋል።

የመረጃ ውዥንብር እንዳይፈጠር በተከታታይ ለዚሁ 
ተብለው በተደራጁ አካላት ጠቃሚ መረጃ በዘላቂነት 
ለሕዝቡ ተደራሽ እንደሚደረግም አቶ አደም ኑሪ 
ገልጸው፤ ከዚህ በተጨማሪ በተቋሙ የማህበራዊ ትስስር 
ገጾች ወቅታዊ የገበያ ሁኔታን የሚመለከት መረጃና 
በዓይነት የግብይት ዋጋ እንደአስፈላጊነቱ እንደሚሰጥ 
ተመላክቷል።

ሕዝቡ የግብይት ሥርዓቱን የሚረብሹ 
እንቅስቃሴዎች ሲያጋጥሙ በወቅቱ ለቢሮው መረጃ 
እንዲሰጥም ኃላፊው አሳስበዋል።

ለገናና ለጥምቀት በዓላት 
የምርት አቅርቦት 

ችግር እንዳያጋጥም  
እየተሰራ ነው

አዲሱ ገረመው

ሽረ እንዳስላሴ፡- በትግራይ ክልል ሰሜን ምእራብና 
ማእከላዊ ዞን ለአንድ ነጥብ አምስት ሚሊዮን ዜጎች 
ንጹሕ የመጠጥ ውሃ ተደራሽ  መሆኑ ተገለጸ፡፡ 

በውሃና ኢነርጂ ሚኒስቴር የአስቸኳይ ጊዜ 
የመጠጥ ውሃና ሳኒቴሽን የልዩ ድጋፍ ዴስክ ሃላፊ 
ኢንጂነር አስቻለው ተስፋዬ ለኢትዮጵያ ፕሬስ ድርጅት 
እንዳስታወቁት፣  መንግሥት የሰላም ስምምነቱን 
ተከትሎ ነጻ በወጡ የትግራይ ክልል አካባቢዎች መሰረተ 
ልማቶችን እያሟላ ይገኛል፡፡ ከእነዚህ መሠረተ ልማቶች 
የመጠጥ ውሃና ሳኒቴሽን አገልግሎቶች አንዱ ሲሆን 
ለተጐጂ ዚጐች ድጋፍ የማድረግ ስራ  ተጠናክሮ በክልሉ 
ሰሜን ምእራብና ማእከላዊ ዞን ለአንድ ነጥብ አምስት 
ሚሊዮን ዜጎች ንጹሕ የመጠጥ ውሃ ተደራሽ ሆኗል፡፡

    በጦርነቱ ጉዳት የደረሰባቸውን አካባቢዎች 
መልሰው እንዲያገግሙና መሰረተ ልማት አገልግሎቶችን 
ለማስጀመር ሰፊ ጥረት እየተደረገ መቆየቱን እንጂነር 
አስቻለው ጠቅሰው፤ ከውሃና ኢነርጂ ሚኒስቴር በሰሜን  
ምእራብ ነጻ በወጡ ሽሬና አካባቢው ድጋፍ  መደረጉንም 
ተናግረዋል፡፡ 

    እንደ ኢንጂነር አስቻለው ገለጻ፤ በሰሜን ምእራብና 
ማእከላዊ ዞን ከጸጥታ ነጻ የሆኑ ከሽራሮ እስከ አድዋ ያሉ  
አካባቢዎች የንጹህ መጠጥ ውሃ ድጋፍ እየተደረገላቸው 
ሲሆን፣ በዚህም ስድስት ከተሞች ንጹህ የመጠጥ ውሃ 
አገልግሎት አገኝተዋል።  ቀሪ አምስት የወረዳ ከተሞች 
ጥገና ተደርጐላቸው በአጭር ጊዜ ውስጥ የመጠጥ ውሃ 
አቅርቦት የሚያገኙ ይሆናል። 

   ለድጋፍ ስራ የተሰማራው አካል የዳሰሳ ጥናት 
በማድረግ በጦርነት የተጐዱ አካባቢዎችን የመለየት 
ስራ መከናወኑንም አስታውቀዋል፡፡ ጐን ለጐንም 
ከስራ ውጭ የሆኑ ሰራተኞችን ወደ ስራ የመመለስና 
የወደሙና የተጐዱ አካባቢዎችን በጋራ መልሶ 
ለመገንባት በሚያስችል ሁኔታ ሴክተር መስሪያ ቤቶችን 
በማጠናከር፣ ቀጥሎም በዘርፉ የተሰማሩ ግብረሰናይ 
ድርጀቶችን በማስተባበር የተጐዱ ህብረተሰቦችን 

በትግራይ ክልል ሁለት ዞኖች ለአንድ ነጥብ አምስት 
ሚሊዮን ዜጎች ንጹሕ የመጠጥ ውሃ ተደራሽ ሆኗል

መደገፍ ተችሏል ብለዋል። 
     በሽሬና አካባቢው ባሉ ወደ 47 የመጠለያ 

ጣቢያዎች ያሉ ተፈናቃይ ወግኖችን በመጠጥ ውሃ 
አቅርቦት፣ በሳኒቴሽን አገልግሎትና በግልና አካባቢ 
ንጽህና አጠባበቅ ድጋፍና ግንዛቤ መሰጠቱንም 
ጠቅሰዋል፡፡ 

    በዘላቂ አገልግሎት ላይ የውሃ መሰረተ 
ልማቶችን የመጠገንና መልሶ ወደ ስራ የማስገባት ስራ 
በሰፊው ሲስራ  መቆየቱን፤ በዚህም በሽሬ 80 በመቶ 
ያህል ለአካባቢው ህብረተሰብ አገልግሎት የሚሰጠው 
የውሃ ተቋም የኤሌክትሮ ሜካኒካል ጥገና በማድረግ 
ለህብረተሰቡ ውሃ ማቅረብ  እንደተቻለ ነው ኢንጂነሩ 
የጠቆሙት፡፡

    ከዚህ በተጨማሪ ስድስት የውሃ ጉድጓዶች ጥገና 
በማድረግ ወደ ስራ እንዲገቡ ተደርጓልም ብለዋል። 

ይህም  ፓምፕና ኬብሎችን በመጠገንና በጦርነቱ ወቅት 
ተዘርፈው የነበሩ የትራንስፎርመር ዘይቶችን በመተካት 
የተሠራ ነው ሲሉ ገልጸዋል፡፡ በአካባቢው  አክሱምና 
አድዋን ጨምሮ 12 በርሜል የሚሆን ዘይት ድጋፍ 
መደረጉንም ነው የተናገሩት፡፡

    ከሽሬ ውጭ  አድዋና አክሱምን ጨምሮ 
በአምስት ከተሞች የውሃ አቅርቦት ስራው መጀመሩን፤ 
ሌሎች ተጨማሪ አምስት ከተሞችም ውሃን በፍጥነት 
ለማስጀመር የጥገና ስራዎች እየተጠናቀቁ በመሆናቸው 
በአካባቢው ያሉ ዜጐች  በአጭር ጊዜ ውስጥ ውሃ 
የሚያገኙ እንደሆነ ተናግረዋል፡፡

    ውሃ ባልተዳረሰባቸው አካባቢዎች ውሃን በቦቴ 
የማቅረብ ስራ እየተሰራ ሲሆን፤ በእጅ ፓምፕች የሚሰሩ 
የውሃ ጉድጓዶችም ጥገና ተደርጐላቸው ወደ አገልግሎት 
ገብተዋል።

ታደሰ ብናልፈው 

አዲስ አበባ:- የአዲስ አበባ ወጣቶች ማኅበር 
በመዲናዋ ለሚኖሩ 25 ሺህ ሥራአጥ ወጣቶች የሥራ 
ዕድል ለመፍጠር እየሰራ መሆኑን የማኅበሩ ዋና ፀሐፊ 
ወጣት ይሁኔ መሀመድ ገለጸ።

የአዲስ አበባ ወጣቶች ማኅበር ዋና ፀሐፊ ወጣት 
ይሁኔ ከኢትዮጵያ ፕሬስ ድርጅት ጋር ባደረገው ቆይታ 
ማኅበሩ 25ኛ ዓመቱን በቅርቡ ማክበሩን አስታውሶ፤ 
የምሥረታ በዓል ከማክበሩ ጎን ለጎን በመዲናዋ ለሚገኙ 
25 ሺህ ወጣቶች የሥራ ዕድል ለመፍጠር እየሰራ መሆኑን 
ገልጿል።

ማኅበሩ 25 ሺህ ሥራአጥ ወጣቶችን ወደ ሥራ 
ለማሠማራት የግንዛቤ ማስጨበጫ እና ልዩ ልዩ 
አጫጭር የሙያ ሥልጠናዎችን በማሠልጠን ወደ ሥራ 
ለማሠማራት እየሠራ መሆኑን ያብራራው ዋና ጸሐፊው፤ 
የሥራአጥ ቁጥር በከፍተኛ ሁኔታ እየጨመረ በመምጣቱ 
በማኅበሩ አቅም ሊፈታ እንደማይችል ተናግሮ ለወጣቶች 
የሥራ ዕድል ፈጠራ በሀገር ደረጃ በስፋት ሊሰራበት 
እንደሚገባ አሳስቧል።

የአዲስ አበባ ወጣቶች ማኅበር የመቋቋም ዋና ዓላማ 
የወጣቱን ማኅበራዊ፣ ኢኮኖሚያዊ እና ፖለቲካዊ ችግር 
ለመፍታት መሆኑን በመጠቆምም፤ የህንን መሬት ላይ 
ለማውረድም ከተለያያዩ መንግሥታዊ እና መንግሥታዊ 
ካልሆኑ ድርጅቶች ጋር የመግባቢያ ሰነድ በመፈራረም  
የሥራ ዕድል ለማመቻት እየሠራ  ነው ሲል አብራርቷል። 

ማኅበሩ ለ25 ሺህ ወጣቶች የሥራ ዕድል
 ለመፍጠር እየሠራ ነው

በተያዘው ዓመት በሦስት ወራት ውስጥ ወጣቶችን ወደ 
ሥራ ለማሠማራት የትምህርት ደረጃና የመሳሰሉ አስፈላጊ 
ነገሮችን አጥንቶ ለማጠናቀቅ  እየተሠራ መሆኑንም አክሎ 
ገልጿል።

የሀገሪቱ ኢንቨስትመንት በሚገባው ልክ አለማደጉ 
እና የነበረው የሰላም መደፍረስ የሥራ አጥነት ቁጥር 
በመዲናዋ እንዲበራከት በማድረጉ የሥራ ዕድል 
ለመፍጠር ትልቅ እንቅፋት እንደነበር በመግለጽ፤ ችግሩን 

ለመፍታት የአዲስ አበባ ወጣቶች ማኅበር  ለመዲናዋ 
ሥራ አጥ ወጣቶች  ድምፅ  በመሆን እየሠራ ነው ሲል 
ተናግሯል።

    ወጣቱ አክሎም በተለያዩ የአገራችን ክፍሎች 
በሰላም መደፍረስ ምክንያት ከቀያቸው ተፈናቅለው 
ወደ ከተማዋ የገቡ ዜጎች ሠርተው ኑሯቸውን ለመግፋት 
የሚሠማሩበት የሥራ ዕድል ያስፈልጋቸዋል፤ ስለዚህም 
መዲናዋ ለሁሉም የሥራ ዕድል አመቻችታ ማሰማራት 
ስለማትችል ዜጎችን ወደ መኖሪያ ቀያቸው መልሶ 
ማቋቋም ተገቢ ነው ብሏል። 

ኃላፊው፤ በየዓመቱ ከከፍተኛ ትምህርት ተቋማት 
ተመርቀው የሚወጡ ወጣቶች ቁጥር መብዛት ሌላኛው  
ችግር መሆኑን አመላክቶ ችግሩን ለመቅረፍ ማኅበሩ 
ለመንግሥት አካል የመፍትሄ ሃሳብ  እያቀረበ መሆኑን 
አብራርቷል። አያይዞም  ማህበሩ ሥራ አጥነትን 
ለመፍታት ከከተማዋ አስተዳደር ጋር በቅርበት እየሠራ 
እንደሚገኝ ተናግሯል።

በተጨማሪም ማህበሩ ስራ አጥ ወጣቶች ያላቸውን 
እውቀት፣ ተሠጥዖ እና ልምድ በማጥናት በመንግሥትና 
የግል ድርጅቶች እንደየፍላጎታቸው ወደ ሥራ 
እንዲሠማሩ እያደረገ ነው ብሏል። 

ወጣትነት አገር እየሠሩ አገር የመረከብ እድሜ 
በመሆኑ በንቃት በማኅበራዊ፣ በኢኮኖሚ፣ በፖለቲካዊ 
እና በበጎ አድራጎት እንቅስቃሴዎች ንቁ ተሳትፎ በማድረግ 
የመፍትሄ አካል እና ምክንያታዊ ሰው ሊሆን እንደሚገባ 
መልእክት አስተላልፏል።

ወጣት ይሁኔ መሀመድ

ዜና

         አዲስ ዘመን    ቅዳሜ ታኅሣሥ 22 ቀን 2015 ዓ.ም

ማህሌት ብዙነህ

አዲስ አበባ፡- ከታሪፍ በላይ ሲያስከፍሉ የተገኙ  
ከስድስት ሺህ በላይ የሕዝብ ትራንስፖርት ተሽከርካሪዎች 
እርምጃ መወሰዱን የአዲስ አበባ ከተማ አስተዳደር 
ትራንስፖርት ቢሮ ገለጸ፡፡ በታለመለት የነዳጅ ድጎማ 
አሰራር  የሊትር ቀመር ልኬት እደላ አመዳደብ  ላይ  
ክፍተት መኖሩን የታክሲ አሽከርካሪዎች ይናገራሉ፡፡

የአዲስ አበባ ትራንስፖርት  ቢሮ ምክትል ኃላፊ አቶ 
ዳዊት ዘለቀ ለኢትዮጵያ ፕሬስ ድርጅት እንደገለጹት፤ 
ተቋማቸው በዋና ዋና የስምሪት ቦታዎች  የቁጥጥርና 
የክትትል ባለሙያዎችን በማሰማራት የሕዝብ 
ትራንስፖርት አገልግሎት የሚሰጡ ተሽከርካሪዎች 
ሕዝቡን በአግባቡ እንዲያገለግሉ ቁጥጥር እያደረገ ነው። 
የነዳጅ ድጎማ ተጠቃሚ ሆነው ነገር ግን ከታሪፍ በላይ 
የሚያስከፍሉ አሽከርካሪዎች ላይ በተደረገ ክትትል  
በአንድ ወር ውስጥ ከስድስት ሺህ በላይ አሽከርካሪዎች 
ላይ እርምጃ ተወስዷል፡፡ 

የታለመለት የነዳጅ ድጎማ ተጠቃሚ የሕዝብ 
ትራንስፖርት አሽከርካሪዎች የወጣው ታሪፍ ተገልጋዩ 
በሚያየው ቦታ ለጥፈው  ሥርዓትና ሕግን አክብረው 
እንዲሰሩ  ለማድረግ ጥረት እየተደረገ ነው ብለዋል። 

ሕብረተሰቡ አላግባብ የታሪፍ ጭማሪ በሚያደርጉት 
ላይ በአካል ወይም በአጭር የጽሁፍ መልዕክት በመጠቀም 
ለቢሮው  ማሳወቅ እንደሚችልም ጠቁመዋል፡፡

አቶ ዳዊት እንደገለጹት የሊትር  አመዳደብን 
በተመለከተ የሚነሳው ጥያቄ  የትራንስፖርት ሚኒስቴር 
ባጠናው እና ተግባራዊ ባደረገው ጥናት መሰረት ተግባራዊ 
እየተደረገ ነው፡፡ የተሽከርካሪውን አይነት እና የመጫን 
አቅም በመለየት በኮታ እንደሚቀመጥ መደረጉንም 
ተናግረዋል።

ይህም ማለት ተሽከርካሪዎች በቀን ስንት ኪሎ ሜትር 
ይጓዛሉ እና ስንት ሊትር ይጠቀማሉ የሚል ሳይንሳዊ በሆነ 
መንገድ ስሌት በመስራት ወደ ሥርዓት የማስገባት ስራ 
እንደተሰራ ተናግረዋል። በዚህም ተሻሽሎ  በተሰራው 
ስሌት መሰረት ትላልቅ  አውቶቢሶች  በቀን 92 ሊትር ፣  
ሚኒ ባስ ታክሲዎች ደግሞ በቀን 40 ሊትር እንዲሁም ከዛ 
በታች የሚጭኑ የህዝብ ትራንስፖርት ተሽከርካሪዎች የ20 
ሊትር የነዳጅ ድጎማ እየተደረገላቸው እንደሆነ ምክትል 
ኃላፊው ገልጸዋል፡፡

የኔትወርክ ችግር እና የሲስተም መቆራረጥ እንዳይኖር 

ከታሪፍ በላይ ሲያስከፍሉ በተገኙ 
ከስድስት ሺህ በላይ ተሽከርካሪዎች ላይ 

እርምጃ ተወሰደ
- በነዳጅ ድጎማ አሰራር  ላይ  ክፍተት መኖሩን አሽከርካሪዎች ይናገራሉ

ተቋማቸው  በአዋጅ በተሰጠው ተግባር መሰረትም   
ከኢትዮ ቴሌኮም ጋር በጋራ እንደሚሰሩ ተናግረዋል፡፡

የታለመለት የነዳጅ  ድጎማ ተግባራዊ መደረጉን 
ተከትሎ ለታክሲ የሕዝብ ትራንስፖርት አገልግሎት ሰጪ 
ተሽከርካሪዎች የሚደረገው የነዳጅ ድጎማ አሰራር ላይ 
ክፍተት መኖሩን የሚገልጹት የታክሲ አሽከርካሪው አቶ 
ደረጄ በየነ፤ ድጎማ የተደረገላቸው አሽከርካሪዎች የታሪፍ 
ጭማሪ እንዳያደርጉ በመከታተልና በመቆጣጠር ረገድ 
ውስንነቶች መኖራቸውን ገልጸዋል፡፡

አብዛኛው የሕዝብ ትራንስፖርት ተሽከርካሪ የነዳጅ 
ድጎማውን የማግኘት እድል አግኝቷል ያሉት አቶ ደረጄ፤  
መንግሥት የታለመለትን የነዳጅ ድጎማ ማድረግ ብቻ 
ሳይሆን ጠንካራ  የቁጥጥር ሥርዓት ካልተዘረጋ በስተቀር 
በታሰበው ልክ ሕብረተሰቡን  ተጠቃሚ  ማድረግ  
ያስቸግራል ብለዋል።

በታለመለት የነዳጅ ድጎማ አሰራር  የሊትር ቀመር 
ልኬት እደላ አመዳደብ  ላይ  ክፍተት እንዳለ የጠቆሙት 
ሌላው  የታክሲ  አሽከርካሪ  አቶ አበባው ካሳ ተሰማ 
ናቸው። 

አቶ አበባው እንደገለጹት፤ የሚሰጠው ነዳጅ 
ተመጣጣኝ አለመሆን እና ሙሉ ቀን ሰፊ ርቀት ለሚሸፍን 
ለሕዝብ የትራንስፖርት አገልግሎት  የሚሰጠው ሊትር 
በቂ  አይደለም፡፡ ቀመሩ እንደገና በተለያዩ መስፈርቶች 
መሰራት አለበት።

መንግሥት የደጎመው ሕዝብን ነው፤ በመሆኑም 
መንግሥት በታለመለት የነዳጅ ድጎማ የታሰበውን ያህል 
ውጤት የተገኘ መሆኑንና ሕዝቡ እየተጠቀመ ነው ወይ?  
የሚለውን መመርመር አለበት ብለዋል።

የነዳጅ ድጎማው ጥሩ ቢሆንም መረጃ ተደራሽ 
የሚሆንበት መንገድ ጀምሮ ያለው አሰራር አካታች 
አለመሆኑን ሌላው የታክሲ አሽከርካሪ አቶ ተድላ ድረሶ 
ተናግረዋል። 

በተለይ የታለመለት የነዳጅ ድጎማ ተጠቃሚ የሕዝብ 
ተሽከርካሪዎች ነዳጅ ለመቅዳት ወደ ነዳጅ ማደያ ሲሄዱ 
እንደሚጉላሉ ገልጸው፤ ችግሩን ለመፍታትም  ለነዳጅ 
ቀጂዎች ሥልጠና መሰጠት ይኖርበታል ነው ያሉት፡፡  

መንግሥት የታለመለትን የነዳጅ ድጎማ በቀጥታ 
ለሕዝብ ትራንስፖርት አገልግሎት ሰጪ ተሽከርካሪዎች 
ተግባራዊ ማድረግ ከጀመረ ጊዜ አንስቶ  ድጎማው 
በማሥርዓት ተግባራዊ መደረጉን የክትትል ስራ እየሰራ 
መሆኑንም የአዲስ አበባ ትራንስፖርት ቢሮ ገልጿል፡፡

በሪሁ አረጋ 

አዲስ አበባ፡- ከ20 ሺ 
በላይ የጎዳና ተዳዳሪዎችን 
በዘላቂነት መልሶ የማቋቋም 
ሥራ መሰራቱን የኢ.ፌዴ.ሪ 
ሴቶችና ማህበራዊ ጉዳይ 
ሚኒስቴር አስታወቀ፡፡

የሴቶችና ማህበራዊ 
ጉዳይ ሚኒስትር ዶክተር 
ኤርጎጌ ተስፋዬ በኢፌዴሪ 
የሕዝብ ተወካዮች ምክር 
ቤት ለማበራዊ ጉዳዮች ቋሚ  
ኮሚቴ ባቀረቡት ሪፖርት 
ላይ እንደተናገሩት፣ ውሎ 
እና አዳራቸውን በጎዳና ላይ 
ያደረጉ ሕጻናትና እናቶችን 
ከጎዳና ሕይወት ለማላቀቅ 
በተሰራው ሥራ ከ20ሺ በላይ የጎዳና ተዳዳሪዎችን 
ተጠቃሚ ለማድረግ ተችሏል፡፡

የጎዳና ተወዳዳሪዎችን ከጎዳና አንስቶ በዘላቂነት 
መልሶ የማደራጀት ሥራውም በዓለም ባንክ 
ድጋፍ የተሰራ እንደሆነ የገለጹት ሚኒስትሯ፣ ይህ 
መልሶ የማደራጀት ሥራም በዋናነት  ሕጻናትን እና 
ሕጻናትን በሚይዙ እናቶች ላይ ያተኮረ እንደሆነ 
ጠቁመው፤ አረጋውያንና አዋቂዎችም እንደሚገኙበት 
አመልክተዋል፡፡  

ከዚህ በተጨማሪም በጎዳና ላይ የሚገኙና 
እድሜያቸው ለትምህርት የደረሱ ልጆችም ትምህርት 
የማግኘትና የመማር ሙሉ መብታቸውን ለማስከበር 
ከሜሪጆይ ትምህርት ቤት ጋር በመሆን ሕጻናቶቹ 
የመማር እድል እንዲያገኙ መደረጉንም ሚኒስትሯ 
አክለው ገልጸዋል፡፡  

ከጎዳና ሕይወት ለተላቀቁ እናቶችም ከሁሉም 
በማስቀደም የህክምና እርዳታና የሥነ-ልቦና የምክር 
አገልግሎት እንደተደረገላቸው የገለጹት ሚኒስትሯ፤ 
ከዚህ በተጨማሪም 275 ለሚሆኑ እናቶችም 
መታወቂያ እንዲያገኙ መደረጉም ተነግሯል፡፡ 

ከአዋቂዎች፣ ከአረጋውያንና በሱስ ከተጠቁ 
ወጣቶች በተለየ ሕጻናትን የያዙ እናቶችን ከጎዳና 
የማንሳት ሥራ በጣም ከባድ እንደሆነ የገለጹት 
ሚኒስትሯ፤ ይህም የሆነው እናቶቹ የጎዳና ሕይወትን 

እንደ አማራጭ ወስደውት ሳይሆን እንደመደበኛ 
ሕይወት የማየትና የመገንዘብ ዝንባሌ በማሳደጋቸው 
ምክንያት መሆኑንም አብራርተዋል፡፡  

ሚኒስቴሩ፣ እናቶቹ ወደ ተሃድሶ ተቋም እንዲሄዱ 
ለማስቻልም ልጆቻቸው የሚውሉባቸው የልጆች 
ማቆያ ማዕከላትን እያቋቋመ መሆኑንም ጠቅሰዋል፡፡ 

በሰሜኑ የአገሪቱ ክፍል ተከስቶ በነበረው ግጭትና 
በድርቅ ምክንያት በርከት ያሉ ሰዎች ወደ ጎዳና የወጡ 
መሆኑን የጠቀሱት ሚኒስትሯ፤ የሚመለከታቸው 
የአገር ውስጥ ተቋማት በቅንጅት በመስራት ከዓለም 
ባንክም ተጨማሪ በጀት መጠየቅ  እንደሚያስፈልግም 
ጠይቀዋል፡፡

በህዝብ ተወካዮች ምክር ቤት የማህበራዊ 
ጉዳዮች ቋሚ ኮሚቴ ሰብሳቢም ዘላቂ የአሰራር 
ስርዓት ከመዘርጋት አኳያ ትኩረት ሊደረግ እንደሚገባ 
አሳስበዋል፡፡ 

ወጥ የሆነ መልካም አስተዳደርን ማስፈን ከሴቶችና 
ማህበራዊ ጉዳዮች ሚኒስቴር የሚጠበቅ ኃላፊነት 
መሆኑን ኮሚቴው ጠቁሞ፣  ቋሚ ኮሚቴውም 
ማገዝ ባለበት ጉዳዮች ሁሉ አብሮ እንደሚሰራ 
አረጋግጠዋል። ሕፃናትና እናቶች ላይ ኢንቨስት 
ማድረግ ሀገር ላይ ኢንቨስት ማድረግ በመሆኑንና 
በዚሁ አግባብ ትኩረት ሰጥቶ መስራት እንደሚገባም 
አሳስቧል፡፡

ሄለን ወንድምነው

አዲስ አበባ፡- ከሕፃናት ደም አቅርቦት ጋር ተያይዞ 
የሚፈጠረውን የደም ብክነት ለመከላከል የሚረዳ 
የሙከራ ትግበራ መጀመሩን የኢትዮጵያ የደምና ቲሹ 
ባንክ አገልግሎት አስታወቀ። 

የኢትዮጵያ የደምና ቲሹ ባንክ አገልግሎት ምክትል 
ዋና ዳይሬክተር አቶ ሀብታሙ ታዬ ለኢትዮጵያ ፕሬስ 
ድርጅት እንደገለጹት፤ ቀድሞ ከአንድ አዋቂ ሰው 
ከሚወሰደው 450 ሚሊ ሊትር ደም ላይ ለአንድ ህፃን 
የሚውለው መጠን ከተለየ በኋላ የሚተርፈው ስለሚበላሽ 
ጥቅም ላይ አይውልም ነበር። 

አሁን ላይ ግን 450 ሚሊ ሊትር ደሙ ለአራት 
ሕጻናት መሆን እንዲችል የሚረዳ ከረጢት በመገኘቱ 
የደም ብክነቱን ለመከላከል የሚያስችል የሙከራ ትግበራ 
እየተደረገ ይገኛል፤ ይህም የሚሰበሰበው ደም ለብክነት 
እንዳይጋለጥ ይረዳል ብለዋል። 

ለሕጻናት ደም አቅርቦት እንዲውል ታስቦ የተዘጋጁና 
በውስጣቸው አራት አነስተኛ የደም መያዣዎች ያሏቸው 
ከረጢቶች ተገዝተው በሙከራ ደረጃ ጥቅም ላይ እየዋሉ 
መሆኑን ምክትል ዋና ዳይሬክተሩ አስታውቀዋል። 

አዲስ የተገዙት ባለ 450 ሚሊ ሊትር የደም 
መሰብሰቢያ ከረጢቶች እያንዳንዳቸው በውስጣቸው  

ከሕጻናት ደም አቅርቦት ጋር በተያያዘ ብክነትን የሚያስቀር 
የሙከራ ትግበራ ተጀመረ

አራት ክፍሎች እንዳሏቸው የጠቆሙት አቶ ሀብታሙ፤  
ከአንድ ሰው የሚወሰደውን ደም ከረጢቱ ሳይከፈት 
ለአራት ሕጻናት በሚፈለገው ልክ እንዲውል የሚረዱ 
መሆኑን ገልጸዋል።

ኢትዮጵያ ውስጥ በአብዛኛው ከውጭ አገራት 
ተገዝተው የሚገቡት የደም ልገሳ መሰብሰቢያ ከረጢቶች 
በአዋቂ ልክ የተዘጋጁ ናቸው። በመሆኑም አነስተኛ ደም 
ሊይዙ የሚችሉ የሕጻናት የደም መለገሻ ከረጢቶች 
ባለመኖራቸው የደም ብክነት ያጋጥማል ብለዋል። 

በዚህም የተነሳ ለአንድ ጨቅላ ሕጻን በክብደቱ 
መሰረት ሊሰጥ የሚችለው ደም ከ100 እስከ 150 
ሚሊ ሊትር  ይደርሳል። በዚህ አግባብ ከአንድ አዋቂ 
የሚሰበሰበው የ450 ሚሊ ሊትር የደም ከረጢት 
ተከፍቶ ለአንድ ሕጻን ከዋለ በኋላ የተቀረው ከረጢቱ 
በመከፈቱ ብቻ ለባክቴሪያ ስለሚጋለጥ አብላጫው ደም 
እንደሚወገድ አቶ ሀብታሙ ገልጸዋል። 

አሁን ላይ ከሕጻናት ጋር ተያይዞ የሚከሰተውን 
ከፍተኛ የሆነ የደም ብክነት ለማስቀረት በዕቅድ በተመራ 
መንገድ ፤ የደሙ ደህንነት እና ጥራት ላይ ችግር 
በማይፈጥር መልኩ የደም ከረጢቶች  ተገዝተው የሙከራ 
ትግበራ ላይ ናቸው ብለዋል። 

ደሙ በማይባክንበት ሁኔታ የሚሰጥበትን መንገድ 
ለማመቻቸት በአራት ክፍሎች የተዘጋጀውን አዲሱን 

ከረጢት አጠቃቀም በተመለከተ የሕክምና ባለሙያዎች 
በሙከራ ትግበራ ላይ እንደሚገኙም አቶ ሀብታሙ 
ተናግረው፤ የሙከራ ትግበራውን እንደተጠናቀቀ በቀጥታ 
ወደ ዋና ትግበራ እንደሚገባ ጠቁመዋል። 

    እንደ አቶ ሀብታሙ ገለጻ፤ በኢትዮጵያ ከግማሽ 
ምዕተ ዓመት በላይ በቆየው የደም ልገሳ አቅርቦት ሥርዓት 
ውስጥ፤ በየአመቱ የደም ፍላጎት 10 በመቶ እያደገ ይገኛል። 

በየጊዜውም የደም አቅርቦት ችግር ይፈጠራል።
አቶ ሀብታሙ እንዳስታወቁት፤ በተለይም የእናቶች 

እና የጨቅላ ሕጻናት ሕይወትን፣ የትራፊክ አደጋ 
ተጎጂዎችን እና በጽኑ ህመም ላይ የሚገኙ ታካሚዎችን 
ሕይወት የሚቀጥለው ደም ነው። በአንጻሩ የሚሰበሰበው 
ደም በከረጢት አለመመቸት የተነሳ በሕጻናት የህክምና 
ክፍል ውስጥ ሲባክን ቆይቷል።

ከ20 ሺ በላይ ጎዳና ተዳዳሪዎችን 
መልሶ የማቋቋም ሥራ ተሰርቷል

ዜና

         አዲስ ዘመን    ቅዳሜ ታኅሣሥ 22 ቀን 2015 ዓ.ም

ከ1ኛው ገፅ የዞረ
አገሮችንና የኢትዮጵያን ሃሳብ የሚደግፉ አገሮችን 
በማስተባበር በተሰራው ከፍተኛ ቅስቀሳ በኢትዮጵያ ላይ 
የነበረውን ጫና መቀልበስ መቻሉን ገልጸዋል፡፡ 

እንደ አምባሳደሩ ገለጻ፤ በጸጥታው ምክር ቤት ያለውን 
ችግር ለመቅረፍ  የኢትዮጵያ ሚሲዮኖች በቅንጅት ሲሰሩ 
ነበር፡፡ በኢትዮጵያ ላይ የሚካሄደውን  አሉታዊ ዘመቻ  
ለማክሸፍ  ሚሲዮኖቻችንና ዜጎቻችን በሚገኙባቸው 
አገራት ከፍተኛ የዲፕሎማሲ ስራ በመስራት አገር ለማፍረስ 
ከውስጥና ከውጭ የተቀናጀውን የጠላትን ሴራ ማሸነፍ 
ተችሏል፡፡ 

የተባበሩት የዓለም መንግሥታት የጸጥታው ምክር ቤት 
የኢትዮጵያ የውስጥ ጉዳይ አጀንዳ ሆኖ እንዲቀርብ በአንድ 
ዓመት ጊዜ ውስጥ ከአስራ አራት ጊዜ ያላነሰ  ስብሰባ አካሂዷል 
ያሉት አምባሳደር ዘነበ፣ ነገር ግን  በውጭ ጉዳይ ሚኒስቴር፣ 
ጉዳዩ የሚመለከታቸው የመንግሥት አካላት፣ ወዳጅ አገሮችና 
ዲያስፖራዎች  ተቀናጅተው በመስራታቸው  የኢትዮጵያ 
ጉዳይ አጀንዳ ሳይሆን እንዲታለፍ ሆኗል ብለዋል፡፡

በሲዊዘርላንድና አካባቢው የሚገኙ ኢትዮጵያውያንን 
በማስተባበር የተለያዩ የሚዲያ ዘመቻ ተሰርተዋል ያሉት 
አምባሳደሩ፤ ለተባበሩት የዓለም መንግሥታት የሰብአዊ መብት 
ከፍተኛ ኮሚሽን ጽህፈት  ቤትና ጉዳዩ ለሚመለከታቸው 
አካላት በሙሉ በተለያየ መንገድ ስለ ኢትዮጵያ እውነታ 
እንዲደርሳቸው  የማድረግ ስራ መሰራቱንም ጠቁመዋል፡፡

     መሬት ላይ ያለው እውነታ በመደበኛና በማሕበራዊ 
ሚዲያ ከሚነገረው በእጅጉ የተለየ በመሆኑ በኢትዮጵያ ላይ 
እየተካሄደ ያለው ሕገወጥ ተግባር መቆም አለበት በሚል 
እውነታን መሰረት ያደረገ፣ ሕግን የተከተለ አካሄድና አሰራር 
ብቻ እንዲኖር መደረጉንም አብራርተዋል፡፡

    ከአውሮፓ ጋር ያለው የኢትዮጵያ ግንኙነት በእጅጉ 
እየተሻሻለ መጥቷል ያሉት አምባሳደር  ዘነበ፤ ኢትዮጵያ 
ያለገደብ የሰብአዊ እርዳታ እያቀረበችና መሰረታዊ 
አገልገሎቶችን ወደ ስራ በማስገባት የትኛውም አገር ምክንያት 
እንዳይኖረው አድርጋለች ብለዋል፡፡ 

    እንደ አምባሳደር ዘነበ ገለጻ፤ አውሮፓ ሕብረት እንደ 
ድርጅት የራሱን አቋም የሚያራምድ ቢሆንም በጦርነቱ 
ጊዜም በርካታ አባል አገራት ኢትዮጵያን ሃሳብ የሚደግፉ 
ከኢትዮጵያ ጋር የሚተባበሩ ነበሩ፡፡ በኢትዮጵያ ላይ ጫና 
ለማሳደር የሚፈልጉ በጣም ጥቂት አክራሪ አገራት ቢኖሩም 
ግንኙነቱን ይበልጥ አጠናክሮ ለማስቀጠል ዲፕሎማሲያዊ 
ስራ ተሰርቷል፡፡ ከተባበሩት የዓለም መንግሥታት፣ ከአገራትና 
ከሚዲያዎች ጋር ያለው ግንኙነትም እየለዘበ እየተስተካከለ 
ወደ መደበኛ ግንኙነት እየተመለሰ ይገኛል፡፡

እንደ አምባሳደር ዘነበ ማብራሪያ፤ አሁን ያለውን 
የዲፕሎማሲ መሻሻል ይበልጥ ለማስቀጠል ሕዝባችን፣ 
ሚዲያዎች፣ ሚሲዮኖችና  ዲያስፖራው ስራ መስራት 
አለበት፡፡ ለወደፊቱም ለኢትዮጵያ ልማት፣ ሰላም እድገትና 
የተፈናቀሉ ዜጎችን መልሶ ለማቋቋም የወደሙ ንብረቶችን 
መልሶ ለመገንባት በጥቅሉ የኢትዮጵያን ብልጽግና ለማረጋገጥ 
ጦርነቱን ተረባርበን እንደጨረስነው ሁሉ ትብብርን 
ማጠናከር ያስፈልጋል፡፡ አሁን የተገኘው ውጤት የመጣው 
ሕዝቡ ለክብሩና ለአገሩ ሉዓላዊነት አንድ ሆኖ በመቆሙ ነው፤ 
ልዩነት ቢኖርና በር ቢከፈት ይሄ ውጤት ሊገኝ አይችልም፡
፡ የፖለቲካ ልዩነቶች ቢኖሩም በአገር ሉዓላዊነትና ልማት፣ 
አንድነትና በሕገ መንግሥት መከበር ላይ የነበረንን ጥንካሬና 
አንድነታችንን አጠናክረን ልንቀጥል ይገባል ብለዋል፡፡

ዓለም አቀፍ...

     የኢትዮጵያ አየር መንገድ ከሰላም ስምምነቱ ማግስት 
ከመቀሌ ወደ አዲስ አበባ የከወነውን  ሁለተኛውን ጉዞ 
ሲያደርግ የኢትዮጵያ ፕሬስ ድርጅት የመቀሌ እንግዶቹን 
ሊቀበል በአየር ማረፊው ቅጥር ከተመ። ጀንበር ወደ 
ማደሪያዋ ስታዘቀዝቅ ቦሌ ዓለም አቀፍ አውሮፕላን 
ማረፊያ የደረሱት ቤተኞች በፍስሀ የተሞሉ እምባ ያጋቱ 
አይኖች ባለቤት ናቸው - የአክሱም ፅዮን ተሳላሚዎች፣ 
የአልነጃሺ ሰጋጆች፣ ባለ ፍቅር ማህተቦች፣ በአድዋ ተራሮች 
ታሪክ መስራት ያልደከማቸው ሕዝቦች፤ የሳባ ሰበዝ 
የአፄ ካሌብ የአደራ ልጆች። በደስታ ሳቅ ሳግ ያነቃቸው 
ሰዎችም ጭምር። ልባቸውን ያቃጠለው የናፍቆት ሰደድ  
የሚለበልባቸው ምስኪኖች ከክንፋሙ ጢያራ ወርደው 
እዚህም እዚያም ይርመሰመሳሉ።  
    ለወራት የራቁትን ወዳጅ ተራቢ ነፍሳቸው ትጠጋበት 
ጥጋት በማጣት ትለው ጠፍቷታል። ኀዘን ብቻ አይደለም 
ደስታም ቃል ያሳጣል፤ በደስታ ወቅትም ምላስ ከትናጋ 
ይጣበቃል። ባዛኝ ልባቸው እምባን መርጣ የእስከዛሬው 

የኀዘን የሰቆቃ ዘመን አብቅቷል ትላለች። ይህ ሁሉ 
ትእይንት በኢትዮጵያ አየር መንገድ ቅጥር ውስጥ ነው 
የሚስተዋለው።
   በመንገዳቸው አላፊን ሁሉ በፈገግታ ተሞልተው 
ይዘይራሉ፤ ማንም ይሁን ምን አገሩ ከነአፈሩ ናፍቋቸዋል። 
ናፍቆት አፉን ከፍቶ ሊውጣቸው ሲል ቤተሰባቸው ጋር 
ስለመድረሳቸው አንዳች ኃይል አፍ አውጥቶ ይናገራል። 
   የመለያየት ረጅም እጆች ልጆችና የልጅ ልጆቻቸውን 
ያስተዋቸው አዛውንት መንገድ ላይ አገኘን። አቶ 
ኃይለስላሴ ገብረእግዚአብሄር ይባላሉ። ዕድሜ የመከበር 
ጠጋን የቸራቸው ያገኙትን ሰው ሁሉ በሰላምታ አለሁ ሲሉ 
ነበር። የቤተሰቦቻቸው ናፍቆት ርሀብ ሁለት ዓመት ሙሉ 
ፀንቶባቸው ከርሟል።
   መቀሌ ያሉ ዘመዶቻቸውን ለመጠየቅ በሄዱበት ከሁለት 
ዓመት በላይ ከቤተሰቦቻቸው ተጠፋፍተው ከርመዋል።  
በአየር መንገዱ የሁለተኛ ቀን ጉዞ ጊዜ ሳያባክኑ ነው ወደ 
አዲስ አበባ ያቀኑት። የተለዩዋቸውን በማግኘታቸው ደስታ 
ስጋ ነፍስ ዘርቶ በመላ አካላቸው ተንሰራፍቶ ይታያል።

    አቶ ኃይለስላሴ የአዲስ አበባ ከተማ ነዋሪና የኮከበ ፅባህ  
ርዕሰ መምህር ነበሩ።   ልጅና የልጅ ልጆቻቸውን ለመጠየቅ 
ነበር ወደ መቀሌ የተጓዙት። በጦርነቱ ምክንያት መንገድ 
በመዘጋቱ ቤተሰቦቻቸውን ሳያገኙ ሁለት የምጥ ዓመታትን 
አሳልፈዋል።
    አቶ ኃይለስላሴ የቀለም አባት ናቸውና ሀገር ምን 
እንደሆነች ጠንቅቀው ያውቃሉ። የሕዝብ ፍቅር የሰላም 
ዋጋ ከእንቁ እንደሚልቅም ይገነዘባሉ። ይሄን ቀን አኑሮ 
በወንድማማች መሀል ሰላም አስፍኖ እሳቸውም ብዙ ያዩባት 
ከተማቸው በመገኘታቸው ፈጣሪያቸውን አመስግነዋል። 
    እህትማማቾቹ አዜብ ለማ እና ሄለን ለማም በጦርነቱ 
ዳፋ ከቤትና ቤተሰቦቻቸው ተቆራርጠው ከከረሙት መሀል 
ናቸው። ከልኡካኑ የመቀሌ ጉብኝት ማግስት በተወሰነው 
ውሳኔ ያደረጉት ጉዞ ደስተኛ አድርጓቸዋል። ደስታ በእነ 
ሄለን ቤት ሰርጎ ተድሯል። ከዕድሜያቸው ካዝና ሁለት 
ዓመታትን የዘረፈባቸው ጦርነት ማስታወስ የማይሹትን 
ትናንት አሸክሟቸው አልፏል። በትግራይ በነበረው ጦርነት 
የተነሳ ሕዝቡ በከፍተኛ የሰላም እጦት ችግር ውስጥ 

ከርሟልም ይላሉ። 
    የጦርነትን እያንዳንዷን ህመም በስሚስሚ ሳይሆን 
በመኖር ያውቁታል። እልፍ ጉዳቱን ሲግት አክርሟቸዋል። 
ዛሬ ላይ የቤተሰብ ማጣትን ናፍቆት፣ ብቸኝነት፣ ፍርሃትን 
ከጨለማ ወደቡ አራግፈው የናፈቀቻቸው እህታቸው ፍታለ 
ለማ እቅፍ ውስጥ ናቸው።  አሁን በተባለችው የሰዓት 
መቁጠሪያ ላይ ደስታ በተባለ የደቂቃና ሰከንድ ማድመቂያ 
ከዚያ ሁሉ ችግር በኋላ ዳግም ሰላም በመስፈኑ ደስተኞች 
ናቸው። የሰላም ስምምነቱ መሬት በመንካቱ በወደር 
ያልተገደበ  ሰላም ከቧቸዋል። 
    በእህቶቼ ምን ይሆናሉ ስጋት ትላንቶቿን ስትገብር 
ለከረመችው ፍታለ ለማም ይህ ደስታ እንደ አዲስ 
የመወለድ ያህል ውድ ነው። እናቶች በዘመኑ መጀመርያ 
የጸለዩት ፀሎት ምላሽ ይዞ ከተፍ ብሏል። በሰላም ምሪት 
የተሄደው ፍኖት ደስታን ደርቦ መጥቷል። 
    በተካሄደው የሰላም ስምምነትም ሆነ በተግባር በታጀበው 
የመቀሌ ጉዞ እልፎች በእርቅ ተጎብኝታ በሰላም በተዋጀች 
ምድርና ዘመን በደስታ የተኳለች ዛሬን ተሸልመዋል።

የናፍቆትን ርሃብ...

    በዱብቲ ከተማ ውሃና ፍሳሽ አገልግሎት ሰራተኛ የሆኑት 
አቶ አብዱልቃድር መሐመድ ለኢትዮጵያ ፕሬስ ድርጅት 
እንደተናገሩት፤ ከ1973 ዓ.ም ጀምሮ በተቋሙ ሲያገለግሉ 
እንደነበር ገልጸው፤ ይህን ያህል ዘመን ሲያገለግሉ 
በቆዩበት መሥሪያ ቤት ውስጥ በአሁኑ ጊዜ ደመወዛቸው 
በመቋረጡ መቸገራቸውን ተናግረዋል፡፡ 
   የቤተሰብ አስተዳዳሪ እና የአራት ልጆችም አባት እንደሆኑ 
የተናገሩት ጎልማሳው፤ አገልግሎቱ ደመወዝ ከመክፈልም 
ባሻገር የቴክኒክ ኃላፊነታቸውን አንስቶ  በመደባቸው ላይ 
እንዳይሠሩ እንዳደረጋቸውም ጠቅሰዋል፡፡ 
    ለሦስት ዓመታት ያህል ደመወዝ ባለመከፈላቸው 
ደመወዝ የተከፈሉበትን የመጨረሻ ወር ለማስታወስ 
እንደሚቸገሩ የገለጹት አቶ አብዱልቃድር፤ ችግራቸውን 
ለተለያዩ አካላት ቢያቀርቡም ምላሽ እንዳላገኙ 
ተናግረዋል፡፡ 
   ጉዳዩን ይዘው ወደ ፍርድ ቤት ክስ እንደመሰረቱም 
ተናግረዋል፡፡ ሆኖም በፍርድ ቤት ክሱ አሸናፊ ቢሆኑም፤ 
የተከፈላቸው ገንዘብ የአገልግሎቱ ንብረት ተሽጦ የአንድ 
ዓመት ደመወዝ ብቻ ነው፡፡
     የውሃ ሽያጭ እየተከናወነ ቢገኝም ገንዘቡ ተሰብስቦ 
የት እንደሚገባ አይታወቅም ያሉት አቶ አብዱልቃድር፤ 
የዱብቲ ከተማ ከንቲባን ለማነጋገር በሞከርንበት 
ጊዜ ምንም የማውቅላችሁ ነገር የለም እንደተባሉ 
አብራርተዋል፡፡ 
    ሌላው የአገልግሎት ጽህፈት ቤቱ ሠራተኛ አቶ 
በድሩ መሀመድ ኢብራሂም በበኩላቸው፤ በፍርድ ቤት 
ከሰው በተወሰነላቸው መሰረት የስምንት ወር ደመወዝ 
መውሰዳቸውንና ይህም የሆነው የተቋሙ ንብረት 

ተሽጦ መሆኑን ተናግረዋል፡፡ ነገር ግን የዱብቲ ወረዳ 
ውሃና ፍሳሽ አገልግሎት ጽህፈት ቤት የሦስት ዓመት 
ከስድስት ወር ደመወዝ አልከፈለኝም ብለዋል፡፡ የተቋሙ 
ሠራተኞች ብንሆንም ከኃላፊዎቹ ጋር ባለን ግንኙነት 
መሰረት የተለያየ ደመወዝ ነው የተሰጠን ያሉት አቶ 
በድሩ፤ ሠራተኞቹ ከስድስት ወር እስከ አንድ ዓመት የወር 
ደመወዝ እንደተከፈላቸው አብራርተዋል፡፡
    የሚያሳድጓቸው ልጆች በርሃብ እየተጎዱ  መሆኑንና 
እስካሁን በሕይወት ሊቆዩ የቻሉት  በኅብረተሰቡ ዕርዳታ 
እንደሆነ የተናገሩት የአገልግሎቱ ሠራተኛ፤ የውሃና 
ፍሳሽ አገልግሎት ጽህፈት ቤት ቢሮው ውስጥ የተለያዩ 
ተቋማት መግባታቸው ደግሞ አገልግሎቱ ህልውና አደጋ 
ላይ እንዲወድቅ እንዳደረገው ተናግረዋል፡፡ ኅብረተሰቡ 
የተገለገለበትን የውሃ ክፍያ አየር ባየር (ያለተገቢ ደረሰኝ) 
መሰብሰብ መጀመሩንም አያይዘው ገልጸዋል፡፡ 
    ከውሃ አገልግሎት ኃላፊው በላይ ያለው የከተማው 
ከንቲባና የዱብቲ ከተማ ውሃና ፍሳሽ የቦርድ ኃላፊን 
እንዳነጋገሩ የገለጹት አቶ አብዱ፤ ጥያቄዎችን ስናቀርብ 
አያገባኝም የሚል ምላሽ በተደጋጋሚ እንደሚሰጣቸው 
ተናግረዋል፡፡
   በፍርድ ቤት የተወሰነላቸውን ውሳኔ ተከትሎም መሥሪያ 
ቤቱ የስምንት ወር ደመወዝ እንደከፈላቸው ተናግረው፤ 
ሆኖም የስምንት ወር ደመወዝ ሲወስዱ ምንም ዓይነት 
ፊርማ እንዳላስፈረሟቸውና አካሄዱ የመንግሥት 
አሠራርን የጣሰ መሆኑን አብራርተዋል፡፡ 
     የኢትዮጵያ ፕሬስ ድርጅት ከዚህ በፊት ባደረገው 
ቅኝት በዱብቲ ውሃና ፍሳሽ አገልግሎት ያላግባብ ከሥራ 
የተሰናበቱ፤ ደመወዛቸው የተቋረጠባቸው እና የተለያዩ 
ግፎች እየተፈፀሙባቸው መሆኑን አስነብቦ ነበረ፡፡ 

አሁንም ኢፕድ በሠራው ክትትል መሰል የሠራተኞች 
ቅሬታ መኖሩን አረጋግጧል፡፡ 
    ኢፕድ ያነጋራቸው የዱብቲ ከተማ ውሃና ፍሳሽ 
ቢሮ ጽህፈት ቤት ኃላፊ አቶ ወግዲስ አይቲኢሱ አሊ፤ 
ሠራተኞች ደመወዝ ባለመከፈላቸው ምክንያት ፍርድ 
ቤት መክሰሳቸውን አምነው፤ ክሱ ከመጀመሪያ ፍርድ ቤት 
ጀምሮ እስከ አፋር ብሔራዊ ጠቅላይ ፍርድ ቤት ከደረሰ 
በኋላ፤ ለሠራተኞች ተፈርዶላቸዋል ብለዋል፡፡ 
     በዚህም መሰረት የውሃና ፍሳሽ አገልግሎቱ፤ የተቋሙን 
ንብረት በጨረታ ሸጦ ለሠራተኞች የ16 ወር ደመወዝ 
መክፈሉን አብራርተዋል፡፡ ሠራተኞቹ ከስድስት ወር 
እስከ አንድ ዓመት ደመወዝ ብቻ እንደተከፈላቸው 
ለተነሳላቸው ጥያቄም መከፈሉን የሚያውቁት የ16 ወር 
ደመወዝ መሆኑን አመላክተዋል፡፡
   በውሃ እጥረት ምክንያት የውሃ አገልግሎት ጽህፈት 
ቤቱ ምንም ገቢ አላገኘም ያሉት ዋና ኃላፊው፤ በሰሜኑ 
ጦርነት ምክንያት መብራት ጠፍቶ ነበረ ብለው፤ 
የጠፋው መብራት ሲመጣ ደግሞ የውሃ ፓምፖች እና 
ሞተሮች የመፈንዳት ችግር ደርሶባቸዋል፡፡ አስፈላጊ 
ጥገና ለማድረግ የተለያዩ አካላት አልተባበሩንም፡፡ በዚህ 
ምክንያትም ተቋሙ ገቢ ባለመሰብሰቡ ደመወዝ መክፈል 
አለመቻላቸውን ተናግረዋል፡፡ 
   የቢሮውን መዘጋት አስመልከቶ ሠራተኞች ያነሱት ቅሬታ 
ትክክል መሆኑን አምነው፤ አንዳንድ ጉልበተኛ መሥሪያ 
ቤቶች የቢሯችንን ቁልፍ እየሠበሩ ስለገቡ ለሚመለከተው 
አካል አመልክተናል ብለዋል፡፡ 
   የዱብቲ ከተማ ከንቲባ አቶ አወል ሃሰን ጉዳዩን 
እንደሚያውቁት ገልጸው ቀጠሮ ካስያዙ በኋላ በተደጋጋሚ 
ልናገኛቸው ያደረግነው ጥረት አልተሳካም፡፡  

“ከሦስት ዓመት በላይ...

ፋንታነሽ ክንዴ

አዲስ አበባ፡- የኢትዮጵያ አደጋ ስጋት  አመራር ኮሚሽን 
በፌዴራል መንግሥትና በሕወሓት መካከል የተደረገውን 
የሰላም ስምምነት እንደመነሻ በመውሰድ በግጭት የተጎዱ 
አካባቢዎችን መልሶ ለማቋቋምና ሰብአዊ ድጋፍ ለማቅረብ 
ርብርብ እየተደረገ መሆኑን አስታወቀ፡፡ በግጭት የተጎዱ 
አካባቢዎችን መልሶ ለማቋቋም ብሔራዊ ተሀድሶ ኮሚሽን 
መቋቋሙም ተገልጿል፡፡

    የኢትዮጵያ አደጋ ስጋት አመራር ኮሚሽን ኮሚሽነር 
አምባሳደር ሽፈራው ተክለማርያም (ዶክተር) ትናንት 
በሰጡት መግለጫ እንዳስታወቁት፤ የሰላም ስምምነቱን 
ተከትሎ ሰብአዊ እርዳታ ለማቅረብና የተጎዱ አካባቢዎችን 
መልሶ ለማቋቋም እየተሠራ ነው፡፡ በዚህም እስካሁን ድረስ 
169 ሺ 905 ሜትሪክ ቶን ሰብዓዊ ድጋፍ ወደ ትግራይ፣ 
አማራና አፋር ክልሎች ተልኳል፡፡

    በመጀመሪያው ዙር 141 ሺህ 671 ሜትሪክ ቶን እህል 

ከሰላም ስምምነቱ በኋላ፡-
 - ከ169 ሺህ ሜትሪክ ቶን በላይ ሰብአዊ ድጋፍ ወደሰሜን ኢትዮጵያ ተልኳል
- 960 ሚሊዮን  የሚጠጋ ጥሬ ገንዘብ ለትግራይ ክልል ተልኳል

ወደ ክልሎቹ ተልኳል ያሉት ኮሚሽነሩ፤ ከዚህ ውስጥ 88 
ሺ 179 ሜትሪክ ቶን  እህል ወደ ትግራይ፣ 41 ሺ371 ሜትሪክ 
ቶን ወደ አማራ ክልል እንዲሁም 12 ሺ 121 ሜትሪክ ቶን  
የሚሆነው ደግሞ ወደ አፋር ክልል የተላከ ነው፡፡ በዚህም 
በመጀመሪያው ዙር መድረስ የሚገባውን የሰብአዊ ድጋፍ 
ሙሉ በሙሉ ማድረስ ተችሏል ብለዋል።

    ካለፈው ሳምንት ጀምሮ የሁለተኛው ዙር ሰብአዊ 
ድጋፍ የማድረስ ሥራ መጀመሩን ጠቁመው፤   እስካሁን 
ድረስ ወደ ትግራይ ክልል 25 ሺ ሜትሪክ ቶን፣ አማራ 
ክልል 2ሺ ሜትሪክ ቶን በላይ እንዲሁም ለአፋር ክልል ከ1 
ሺ ሜትሪክ ቶን በላይ ሰብአዊ እርዳታ ተልኳል። ይህም 
በሁለተኛው ዙር እንዲደርስ የሚጠበቀውን ሰብአዊ 
እርዳታ 20 በመቶ የሚሸፍን ነው ብለዋል፡፡

   ለተጋላጭ የሕብረተሰብ ክፍሎች የሚውል 3ሺ 
882 አልሚ ምግብ በመንግሥትና አጋር አካላት አማካኝነት 
መጓጓዙን ኮሚሽነሩ ጨምረው ገልጸዋል፡፡

   ከዚህም በተጨማሪ በአጋር አካላት አማካኝነት 

ወደ መቀሌ 750 ሚሊዮን 736 ሺ 105 ብር ወደ ሽሬ 
208 ሚሊዮን 962 ሺ 860 ብር በድምሩ 959 ሚሊዮን 
698 ሺ 965 ጥሬ ገንዘብ ወደ ትግራይ ተልኳል፡፡ ከዚህም 
በተጨማሪ 879 ሺህ ሊትር ነዳጅም ወደ ትግራይ ክልል 
እንዲጓጓዝ መደረጉንም ገልጸዋል።

ኮሚሽኑ በትግራይ ክልል 5 ነጥብ 2 ሚሊዮን፣ በአማራ 
ክልል 2 ነጥብ 4 ሚሊዮን እንዲሁም በአፋር ክልል 715 
ሺሕ 132 የእለት ደራሽ ዕርዳታ ፈላጊ ዜጎች መኖራቸውን 
አመልክተው፤ የመልሶ ማቋቋም ሥራዎችን በተሟላ መልኩ 
ለማከናወን  ብሔራዊ ተሀድሶ ኮሚሽን ተቋቁሞ የቅድመ 
ዝግጅት ሥራዎች እየተጠናቀቁ መሆኑም ተናግረዋል፡፡

ሰብአዊ ድጋፉ በአየርና በየብስ እየደረሰ እንደሆነ 
የተገለጸ ሲሆን፤ በየብስ አፋር አብዓላ መስመር፣ በጎንደር 
ሁመራ ሽሬ መስመርና በኮምቦልቻ ቆቦ መስመር እየተጓጓዘ 
ነው፡፡ በአየር ደግሞ በመቀሌ እና በሽሬ ኤርፖርቶች 
አማካኝነት የእለት ደራሽ ዕርዳታ እየደረሰ መሆኑ 
ተመላክቷል፡፡

ከ1ኛው ገጽ የዞረ



አገልግል
የቅ

ዳሜ
 መ

ጽሄ
ት

6
ገጽ

በአርባ ምንጭ ከተማ አገር አቀፉን የልማት ትሩፋት 
ማስተግበሪያ ተከትሎ በደቡብ ምዕራብ ኢትዮጵያ ሕዝቦች 
ክልል መንግሥት ተግባሩን ሊያሳልጥ በሚችል መልኩ ክልላዊ 
የሌማት ትሩፋት ማስጀመሪያ ፕሮግራም የብልጽግና ፓርቲ 
ምክትል ፕሬዚዳንት ክቡር አቶ አደም ፋራህ በተገኙበት 
በቦንጋ ከተማ ንቅናቄ ተደርጎ ወደ ተግባር ተገብቷል።

    በዚህ ወቅት የብልጽግና ፓርቲ ምክትል ፕሬዚዳንት አቶ 
አደም ፋራህ የክልሉ መንግሥት አገራዊ አቅጣጫን መሰረት 
በማድረግ ቅድመ ዝግጅት ስራዎችን ሲያከናውን መቆየቱን 
ተናግረዋል። ክልሉ ለእርሻ ስራና ለእንስሳትና ዓሳ ሀብት ልማት 
እጅግ በጣም ተስማሚ ክልል መሆኑንና ሕዝቡም ይህንን 
አስተሳስሮ ከማልማት አኳያ የረጅም ጊዜ ልምድ ያለው ሕዝብ 
ነው ሲሉም ተናግረዋል። በክልሉ ያሉ አርሶ/አርብቶ አደሮች 
አስቀድመው የጀመሯቸው ድንቅ ስራዎች ለሌማት ትሩፋት 
መሰረት የሚሆኑ ሲሆን እነዚህን በመቀመር እና በማስፋት 
የክልሉን ሕዝብ በቤተሰብ ደረጃ የምግብ ዋስትናውን 
ማረጋገጥ የሚቻልበትና በመንግሥት በኩል አስፈላጊውን 
ትኩረት መስጠት ከተቻለ ለሌሎች ክልሎችና ለታዳጊ አገራት 
ጥሩ ልምድ እና ምሳሌ የሚሆን ስራ መስራት እንደሚቻል 
ማሳያ ነው ሲሉ አቶ አደም ፋራህ ተናግረዋል።

    የደቡብ ምዕራብ ኢትዮጵያ ሕዝቦች ክልል መንግሥት 
ከክልላዊ የንቅናቄ መድረክ በኋላ በሁሉም ዞኖች፣ ወረዳዎችና 
ቀበሌዎች ንቅናቄው ተጠናክሮ መቀጠሉን ምክትል ርዕሰ 
መስተዳድርና የግብርና ቢሮው ኃላፊ አቶ ማስረሻ በላቸው 
ተናግረዋል። ክልሉ የሌማት ትሩፋት በሆኑ እንደ ወተት፣ ዶሮ፣ 
ማርና ዓሳ በመሳሰሉት ዘርፎች ትልቅ አቅም ያለው በመሆኑ 
ይህንን ውጤታማ ለማድረግ ትኩረት በመስጠት ከንቅናቄው 
ማግስት ጀምሮ በስፋት እየተሰራ መሆኑን ተናግረዋል።

   በዚህም ዘርፍ በአራት ዓመታት በ2018 ዓ/ም መድረስ 
የሚቻልበትን ግብ በማስቀመጥ ወደ ተግባር መገባቱንም አቶ 
ማስረሻ በላቸው አብራርተዋል።  በሌማት ትሩፋት ክልላዊ 
ዕቅዶችን በተደራጀ መንገድ ለመተግበር እንዲያስችልም 

ከደቡብ ምዕራብ ኢትዮጵያ ክልል ኮሙኒኬሽን ጉዳዮች ቢሮ 
ጋር በመተባበር  በየወሩ የሚታተም  

የሌማት ትሩፋት ስራዎች ለበርካታ ዜጎች የስራ ዕድል ይፈጥራል!

ለእያንዳንዱ ግብ ባለቤት በመፍጠር ወደ ተግባር መገባት 
መቻሉንና በዚህም ከወዲሁ ፈጻሚዎችን ማዘጋጀት  መቻሉም  
ተገልጿል።

    የሴቶችና ወጣቶች ተሳትፎ በስፋት የሚታሰብበት 
ከተበታተነ ይልቅ በመንደር በመለየትና በተቀናጀ መንገድ 
በመምራት ስራ አጥነትን ሊቀንስ በሚችል መንገድ 
አደረጃጀቶች ተፈጥረዋል። በወተት ምርት 41 ወረዳዎች ፣ 43 
ቀበሌዎች 610 መንደሮችን ለመለየት ታቅዶም 37 ወረዳዎች፣ 
279 ቀበሌዎችና 781 መንደሮች ተለይተዋል። በዓመት  
በአንድ ላም ከነበረው 327.6 ሚሊዮን ሊትር ወደ 572.8 
ሊትር ወተት ለማድረስ 77 ሺህ 172 አርቢዎች፣ 28 ሺህ 
የተሻሻሉ ዝርያና 293 ሺህ ሀገረሰብ ላሞች በመለየት በአንድ 
አርቢ አንድ የተሻሻለና ሶስት ሀገረሰብ ላሞች በድምሩ  አራት 
ላሞችን እንዲያረባ ይደረጋል።

   እስካሁን ባለው መረጃ መሰረት የወተት ምርትን 
ለማሻሻል በተደረገው ጥረት ከአንድ ሺ 400 በላይ 

ላሞችን በተሻሻሉ ኮርማዎችና በአርተፊሻል የማዳቀል 
ስራ ተከናውኗል። በሀገረሰብ ላሞች የሚገኘውን የወተት 
ምርት ለማሻሻል ከስድስት ሺህ 300 በላይ ሄክታር የመኖ 
ልማት ስራዎች እየተከናወኑ እንደሚገኙም የቢሮ ሃላፊው 
ተናግረዋል። በዶሮ እርባታ ዘርፍ የዶሮ መንደሮችን የመለየትና 
የዶሮ መንደር ግንባታ ስራ በመጀመር በዶሮ ስጋና በእንቁላል 
ምርት የማሻሻል ስራዎችን ለማከናወን ስራዎች ተጀምረዋል።

    በ43 ወረዳዎች 380 ቀበሌዎችንና 923 መንደሮችን 
ለመለየት ታቅዶ 38 ወረዳዎችን፣ 584 ቀበሌዎችንና በሁለት 
ሺ 60 መንደሮችን በመለየት 81 ሺህ 250 አርቢዎችን 
ማዘጋጀት መቻሉን አቶ ማስረሻ ገልጸዋል። ከአንድ ሚሊዮን 
379 ሺህ በላይ የተሻሻሉ ዝርያ ያላቸውና ከ743 ሺህ በላይ 
ሀገረሰብ ዶሮዎች መለየታቸውንም ጨምረው ገልጸዋል። 

     ክልላዊ የደሮ ምርት ማሻሻያ ስራዎችን ውጤታማ 
ለማድረግ የቦንጋ የዶሮ ዕርባታ ማዕከልን በመጠቀም እየተሰራ 
ያለ ሲሆን ከንቅናቄው ማግስት ጀምሮ 500 ሺህ የአንድ ቀን 

ጫጩትና 400 ሺህ ቄብና ኮክኔ መሰራጨት መቻላቸውን 
እንዲሁ ገልጸዋል። የስራ አጥ ዜጎችን ቁጥር ለመቀነስና የስራ 
ዕድል ለመፍጠርም በዘርፉ በዳውሮ ዞን ሎማ ወረዳ  ወጣቶች 
የተሳተፉበት የዶሮ መንደር ግምባታ ስራ  በፕሮጀክት ደረጃ 
እየተሰራ መሆኑንም ተናግረዋል።

የንብ መንደር ልየታን በተመለከተም 39 ወረዳዎችን፣ 
586 ቀበሌዎችንና አንድ ሺ 681 መንደሮችን በማቀድ    
ወረዳዎች፣    ቀበሌዎችን እንዲሁም አንድ ሺ 514 መንደሮችን 
በመለየት 240 ሺህ 900 አንቢዎችን ማዘጋጀት እንደተቻለ 
አቶ ማስረሻ አስረድተዋል። በክልሉ ያሉት ዕጽዋቶች ለማር 
ምርት ማሻሻል ጠቀሜታቸው እጅግ የጎላ መሆኑን የገለጹት 
አቶ ማስረሻ፤ 23 ሺህ ዘመናዊና 23 ሺህ የሽግግር ቀፎዎች 
ለስርጭት መዘጋጀታቸውንም ጨምረው ገልጸዋል።

በዓሳ ምርት በአርሶ አደሩ ጓሮ ምርቱን መሰብሰብ 
በሚያስችል ሁኔታ ታቅዶ እየተሰራ እንዳለ የጠቆሙት 
አቶ ማስረሻ፤ በዳውሮና ኮይሻ አካባቢዎች ባሉ የውሃ 
አካላት ከፍተኛ የዓሳ ምርት በመኖሩ ውጤታማ ለማድረግ 
እየተሰራም እንዳለ አብራርተዋል። የዓሳ ጫጩቶችን ለአርሶ 
አደሩ ለማድረስ እንዲያመች የፌዴራል መንግሥት ለክልሉ 
አንድ የዓሳ ጫጩት ማመላለሻ ተሽከርካሪ ድጋፍ ማድረጉን 
ገልጸዋል።

ክልሉ በሌማት ትሩፋት ስራዎች ሻምፒዎን ሆኖ 
እንዲወጣ ከባለ ድርሻ አካላት ጋር የቅንጅት ስራዎች፣ የድጋፍና 
ክትትል ስራዎች ተጠናክረው እንደሚቀጥሉም አቶ ማስረሻ 
ተናግረዋል። ዘርፉ ለበርካታ ዜጎች የስራ ዕድል የሚፈጥር 
በመሆኑ በሴቶች ወጣቶችና ህጻናት ፣ በኢንተርፕራይዝና 
ኢንዱስትሪ እንዲሁም በህብረት ስራ በኩል የተጀማመሩ 
ስራዎች የበለጠ እንዲጠናከሩ ሚዲያውም የበኩሉን ሚና 
በመወጣት የጀመራቸውን ስራዎች አጠናክሮም እንዲያስቀጥል 
አቶ ማስረሻ በመልዕክታቸው አሳስበዋል።

መረጃው ፡-የክልሉ የመንግስት ኮሙኒኬሽን ጉዳዮች ቢሮ 
ነው

አቶ አደም ፋራህ የሌማት ትሩፋት ሲመለከቱ

"ያለፉትን የጦርነት ዓመታት  
ማስታወስ ሳይሆን ዛሬ 

ያለንበትን የሰላምና የደስታ ጊዜ 
ማጣጣም ይገባል"              

- አቶ ገብርኤል ንጋቱ 
የአትላንቲክ ካውንስል አፍሪካ ሴንተር  

ከፍተኛ ተመራማሪ 

ዛሬም 
‹‹ልጄ 

እሹሩሩ››

ምላሽ ያገኘው የባሌ 
ሮቤ-ጎሮ-ሶፍኡመር-
ጊኒር መንገድ ጥያቄ

14
ገጽ

16
ገጽ

ወቅታዊ እና ቃለ ምልልሶች

ጽጌረዳ ጫንያለው

«ያለፉትን የጦርነት ዓመታት  ማስታወስ ሳይሆን ዛሬ 
ያለንበትን የሰላምና የደስታ ጊዜ ማጣጣም ይገባል»

አዲስ ዘመን፡- በደቡብ አፍሪካ  ፕሪቶሪያ 
እና  በናይሮቢ የተደረሰውን የሰላም  
ስምምነት   ውጤት እንዴት አገኙት?

አቶ ገብርኤል፡- በደቡብ አፍሪካ ፕሪቶሪያ   
የተፈረመው  የሰላም ስምምነት በሰሜኑ የኢትዮጵያ 
ክፍል ለተፈጠረው ችግር መፍትሄ የሚሆን  በጣም 
ወሳኝ ነገር  ነው።  ምክንያቱም ዋናውና   ነገር 
በመጀመሪያ ተኩስ መቆሙ ነው፤ ይህ መሆን 
ችሏል። በእዚህ  ደግሞ ሁለቱም ወገኖች  ምስጋና 
ሊቸራቸው ይገባል።   ተኩስ በመቆሙ ምክንያት 
ዛሬ  የሚጣፋ የሠው ህይወት እንደዳይኖር ሆኗል። 
ቢያንስ በጥይት ድምጽ ምክንያት የሚረበሹ 
ሕጻናትና እናቶች አይኖሩም።  

ጦርነቱ በተካሄደባቸው   ክልሎች   ያሉ ዜጎች  
ከጦርነቱ በተጨማሪ  ኮቪድን     እና የተለያዩ 
ችግሮችን አሳልፈዋል።   ስምምነቱ ከነበሩባቸው 
ተደራራቢ ችግሮች ኡፎይታ ሰጥቷቸዋል የሚል  
ትልቅ እምነት አለኝ።   ምክንያቱም ከስምምነቱ 
የተነሳ የትግራይ፣ የአፋር እና የአማራ እናቶች 
ልጆቸቻው ወደ ጦርነት ይገባሉ ብለው አይሰጉም።  
ይልቁንም ከዚህ ሀሳባቸው ወጥተው የሠለም 
እንቅልፍ ይተኛሉ። 

ለስምምነቱ  እውን መሆን  የኢትዮጵያ 
መንግስት   ስለ ሰላም የነበረው አቋም እና    የዓለም  
አቀፉ  ማህበረሰብ  አስተዋጽኦ  ትልቅ ሚና ነበረው።  
ሁለቱ ተዳምረው ወደ ሰላም ሀሳብ ተመጥቷል።  
እናም ይህንን ሰላም አሁን   ወደ መሬት የማውረድ 
ሥራ ነው የሚያስፈልገው።  ለዚህ ደግሞ  የዓለም 
አቀፉ ማህበረሰብ ድጋፍ ማድረግ አለበት።  የሰላም 
ምልክቶቹን እያየ ማስቀጠሉ ላይ ማገዝ ይገባዋል።   

አሁን ስምምነቱ የመጀመሪያው ምዕራፍ 
ላይ ነው።    ስምምነቱ   ወደ ተግባር እንዲቀየር 
ሁሉም መረባረብ አለበት።  በተለይም  ዓለም  
አቀፉ ማህበረሰብ  የፕሪቶሪያው ስምምነት 
ተግባራዊ እንዲሆን ከሱ ብዙ እንደሚጠበቅ  
መረዳት  አለበት።  ለምሳሌ  የሰው ኃይል፤ የገንዘብ 
እና የተለያዩ ቁሳቁሶች ድጋፍ ይጠበቅበታል።  
መንግስት ይህን ሰላም እንዲመጣና በቋሚነት 
እንዲቀጥል እንዲሁም ስምምነቱ ተግባራዊ 
እንዲሆን ማንኛውንም ነገር ያደርጋል ማለት 
ይቻላል።  ነገር ግን እንደማንኛውም አገር የአቅም 
ውስንነት አለበት።  ስለሆነም የዓለም አቀፉ 
ማህበረሰብ ከመንግስት ጎን ሆኖ ማገዝ አለበት።  
ከመንግስት ጎን በመሆን አጀንዳ መቅረጽ፣ ወደ 
ተግባር መቀየር ይገባልም።  

ይህን ነገር ከዚህ በፊት በኮንጎ ውስጥ 
አይተነዋል፣ እንዴት እንደሚፈታ ልምዱ አለን    
የምንለው አይደለም። 

ይህ የአፍሪካዊያንን ችግር  በአፍሪካዊያን 
መፍትሄ የመስጠት ተልእኮ ነው።  ከዚህ አንጻር 

- አቶ ገብርኤል ንጋቱ 
የአትላንቲክ ካውንስል አፍሪካ ሴንተር  ከፍተኛ ተመራማሪ 

የኢትዮጵያ መንግስትና ህዝብ  ዘላቂ  ሰላም 
እንዲመጣ ትልቅ ኃላፊነት አለባቸው።  እኛ 
ደግሞ ማድረግ ያለብን መልካም ነገር ይህ ብቻ 
ይመስለኛል።  መንግስት ግልጽ የሆነ አቅጣጫ 
አስቀምጧል።  ያንን ወደ ተግባር መቀየር 
ይገባዋል።  የዓለም አቀፉ ማህበረሠብም ለእኛ 
መሳብ እንዲችል የተቻለንን ሁሉ  ማድረግ 
ይኖርብናል።  

አዲስ ዘመን፡ የሰላም ስምምነቱ  ለአፍሪካ 
ችግሮች አፍሪካዊ መፍትሄ የሚለው ሀሳብ 
ትርጉም እንዲኖረው  አድርጓል ፤ እርስዎ 
በዚህ ላይ ምን አስተያየት አለዎት ?

አቶ ገብርኤል፡-  የሰላም ስምምነቱ   በአፍሪካ 
ህብረት አደራዳሪነት የተካሄደ ነው።  ይሄ  የአፍሪካ 
ህብረት መር ልምምድ ነው።  ይህ በጣም ጥሩ 
በአፍሪካዊያን የተመራ ሥራ ነው።  የኢጋድ 
አገራት በታዛቢነት ቢኖሩና ታዛቢዎች የራሳቸውን 
ምክረ ሀሳብ ከጀርባ ሆነው የሚሰነዝሩበት  ሁኔታ 
ቢኖርም ከሞላ ጎደል ግን በአፍሪካዊያን የተመራ 
ነው። 

በአፍሪካውያን የተመራ ነው ማለት ግን 
የሚያካትተው አፍሪካዊያንን ብቻ ነው ማለት 
አይደለም።  በአፍሪካውያን የተመራ ማለት አፍሪካ 
ውያን እስትራቴጂ የሚያወጡበት፣ የአፍሪካውያን 
ልምድና አኗኗር ላይ ተመስርተው አቅጣጫ 
የሚያስቀምጡበት ማለት ነው።  አፍሪካውያን 
ተሰባስበው የሚመክሩበት ሠላም እንዲመጣ 
የሚያደርግበት ነው።  ቢሆንም ግን የዓለም አቀፉ 
ማህበረሰብ ከአፍሪካ ጋር መስራት አለበት። 

አፍሪካዊ መፍትሔ ለአፍሪካ ችግር 
ማለት ከእቅዱ ጀምሮ እስከ አተገባበሩ ድረስ 
በአፍሪካውያን ብቻ የሚፈጸም ማለት አይደለም።  
አፍሪካዊ መፍትሄ ማለት አፍሪካ የራሷን የመፍትሄ 
አቅጣጫ ታስቀምጣለች።  ከዚያ ግን የዓለም 
አቀፉ ማህበረሰብ ይሳተፋል ማለት ነው።  በአንድ 
አካል ብቻ የሚደረግ ሳይሆን አንዱ ሲመራ 
አንዱ የሚከተልበት እንዲሁም ሌላው ሲመራ 
ሌላው ደግሞ የሚከተልበት ሂደት ነው።  ይህንን 
የዓለም አቀፍ ማህበረሰብ ተረድቶ ተግባራዊ 
እንደሚያደርገው ተስፋ አደርጋለሁ። 

አዲስ ዘመን፡- ስምምነቱን ተግባራዊ 
ከማድረግ አኳያ  የኢትዮጵያ መንግስት  
ረጅም ርቀት ተጉዟል፤ በቀጣይስ ምን 
ይጠበቅበታል? 

አቶ ገብርኤል፡- ዋናውና ወሳኙ  ከኢትዮጵያ 
መንግስት የሚጠበቀው የአመራርነት ሚናውን 
መወጣት ነው።  ኢትዮጵያ በተለያየ መልኩ 
ከውጭ አገራት ጫና ሲደርስባት በተለያየ መንገድ 
በመንግስት  ጠንካራ መሪነት ተቋቁማ አልፋለች።  
ልክ እንደዚህ ሁሉ ስምምነቱን ተግባራዊ ለማድረግ 

ኢኮኖሚ ላይ ከባድ ጫና አምጥቷል።  ምክንያቱም 
እየወጣ ያለው ብር ታቅዶ በጀት የተያዘለት 
አይደለም።  ያልተጠበቀ ወጪ ነው። 

 በመሆኑ ኢኮኖሚው ላይ ከፍተኛ ጫና 
ያስከትላል።  እያስከተለ እንደሆነም የሚታዩ 
ነገሮች አሉ።  ስለዚህም አሁን መንግስት ማድረግ 
ያለበት  የደረሰውን ውድመት አጥንቶ በግጭቱ 
ይሄን ያህል ሀብት ወድሞል ማለት ነው።  ለመልሶ 
ግንባታው ይሄ ያስፈልጋል ሊል ይገባል።  ለመልሶ 
መገንባት አቅዶ እየተንቀሳቀሰ መሆኑን  ለዓለም 
አቀፉ ማህበረሰብ ማስረዳት አለበት።  

የዚህን ጊዜ ዓለም አቀፉ ማህበረሰብ ሊያግዘው 
ፈቃደኛ ይሆናል።  የቻለውንም እንደሚያደርግ 
እምነት አለኝ።  ሳይሰሩ መጠየቅ እንጂ እየሰሩ 
መጠየቅ ማንንም የሚያሳምን ጉዳይ ነውና የዓለም 
አቀፉ ማህበረሰብ ለሚሰራው ስራ ድጋፍ ያደርጋል፤ 
ያግዛል የሚል እምነት አለኝ። 

አዲስ ዘመን፡- በቅርቡ መንግስት ለዓለም 
አቀፉ ማህበረሰብ የድጋፍ ጥያቄ ያቀርባል 
ብለው ያስባሉ?  

አቶ ገብርኤል፡- አዎ! እንደምገምተው 
የኢትዮጵያ መንግስት አንዴ የግጭቱ ተጽዕኖ 
ወይም በግጭቱ የደረሰውን ጉዳት አጥንቶ 
ከጨረሰ በኋላ የሚከለከለው ነገር አይኖርም።  
ምክንያቱም የለጋሾች እና የአጋሮች ኮንፈረንስ 
አዘጋጅቶ  ሁሉንም የኢትዮጵያ ወደጆች በጠረጴዛ 
ዙሪያ እንዲገኙ ጋብዞ የደረሰውን ውድመትና 
ጉዳት ካስረዳ ማንም እንቢ ሊል አይችልም።   
ሁሉም ቴክኒካል፤ የቁሳቁስ እንዲሁም የገንዘብ 

አቶ ገብርኤል ንጋቱ የአትላንቲክ ካውንስል አፍሪካ ሴንተር ከፍተኛ ተመራማሪ   ናቸው፡፡ በአፍሪካ 
ልማት ባንክ እና በዓለምባንክ ለረጅም ዓመታት አገልግለዋል፡፡ አሁንም በማማከር ሥራቸውን 
ቀጥለዋል፡፡  የመጀመሪያ ድግሪያቸውን ከካሊፎርኒያ ስቴት ዩኒቨርሲቲ በጂኦግራፊና ፕላኒንግ፤ 
ሁለተኛ ዲግሪያቸውን በሕዝብና ዓለምአቀፍ አስተዳደር እንዲሁም ማህበራዊ ልማት ከፒትሶርያል 
ዩኒቨርሲቲ አግኝተዋል፡፡ 

በሀርቫርድና በማንቺስተር ዩኒቨርሲቲ ተጨማሪ ስልጠናዎችን  ወስደዋል፡፡ ከ25 ዓመታት በላይ 
የፖሊሲና የፕሮግራም መምራት ልምድ  አካብተዋል፡፡   እአአ  እስከ 2019   ድረስ የአፍሪካ ልማት ባንክ 
የምስራቅ አፍሪካ ክልላዊ ልማት ዳይሬክተር ጀነራል ሆነው ሰርተዋል፡፡ የተለያዩ አገራትን ኢኮኖሚና 
ግጭቶችን የተመለከቱ ጽሁፎችን ጽፈዋል፡፡ የዛሬው የ "ዘመን እንግዳችን" አድርገን የመረጥናቸው አቶ 
ገብርኤል  የብዙ ልምድ ባለቤት፣ የበሰለ እውቀት ያላቸውና በትምህርቱም የገፉ በመሆናቸው  ፌደራል 
መንግስትና ሕወሓት በደቡብ አፍሪካ ፕሪቶሪያ ያካሄዱትን የሰላም ስምምነት  በሚገባ ለመተንተን ብቁ 
ናቸው ብለን ነው።   

መምራትና ሠላምን በማስፈንም በኩል መስራት 
ይጠበቅባታል።   አሁን ሰላም መጥቷል፤ የተሀድሶ  
ካምፖች ተሰናድተዋል፣ ተዋጊዎቹ ወደዛው እየገቡ 
ነው፣ ትጥቅ እየፈቱ ነው።  ይህን የመጀመሪያው 
እርምጃ አድርጎ መውሰድም ይቻላል።  ነገር ግን 
መምራት ሲባል ዝም ብሎ አይደለም።  ዳግሞ 
ክልሎችን መልሶ መገንባትን ያስከትላል።  

በዚህ ግጭት የተጎዱ ሁሉ ድጋፍን ይፈልጋሉ።  
ስለሆነም የኢትዮጵያ መንግስት መሪነቱን ወስዶ 
የደረሰውን ጉዳት መከታተል አለበት።  ግጭቱ ምን 
አስከተለ፤ ምን ያህል ትምህርት ቤቶች ተጎዱ፣ ምን 
ያህል ሆስፒታሎች ወደሙ፤ ምን ያህል ሴቶች ችግር 
ደረሰባቸው በኢኮኖሚ፣ በማህበራዊና  በስነልቡና  
የመሳሰሉትን ተከትሎ የደረሰውን ጉዳት ማጥናት 
ይገባል።  

በተጨማሪም ግጭቱ ከኢኮኖሚ፤ ማህበረሰብ፣ 
ከቁስና  ከስነልቦና አንጻር ያስከተለውን 
ጉዳት ለይቶ ክትትል ማድረግ  ያስፈልጋል።  
በመቀጠልም በገንዘብ ሲተመን ምን ያህል እንደሆነ 
መስራት ይገባል።  ለዚህ ደግሞ  የራሱ እውቀት 
ያስፈልገዋል።  ከዚያ በኋላ  ይሄን ነገር መልሶ ወደ 
መገንባት ይኬዳል። 

መልሶ ግንባታው የሚያስፈልገውን የገንዘብ 
ወጪ በዋናነት የኢትዮጵያ መንግስት ኃላፊነት 
ነው።  ለዚህም ደግሞ መንግስት በቢሊየን 
የሚቆጠር ብር ያወጣል።  መንግስት በራሱ 
ወጪ ሰዎችን ወደ ነበሩበት የመኖሪያ ቀያቸው 
የመመለሱን  ሥራ እየሠራም ነው።  ይሄ ደግሞ 
ብዙ ወጪን ይጠይቃል።  ይህ ደግሞ የኢትዮጵያ 

የዘመን እንግዳ 
ወቅታዊ እና ቃለ ምልልሶች

ድጋፍ አይከለክሉትም።  ምክንያቱም ሁኔታውን 
በአግባቡ አስረድቷል።  መንግስት እያደረገ ያለው 
እንቅስቃሴም በግልጽ እያረጋገጠ ነው።   ይህ ማለት 
በአገር ቤት መንግስት ለሚያሰባስበው ለዚሁ ጉዳይ 
የሚውል ሀብት በተጨማሪ ማለት ነው። 

አዲስ ዘመን፡-  ዓለም አቀፉ ማህበረሰብ 
እና ለጋሽ ድርጅቶች   በመልሶ ግንባታው  
ሊኖራቸው የሚችለው ሚና  ምንድን ነው 
ይላሉ  ? 

አቶ ገብርኤል፡- እንደሚመስለኝ ሁላችንም 
ዓለም አቀፉ ማህበረሰብ በመልሶ ግንባታው 
በስፋት እንዲሳተፍ /እንዲተባበር ጥሪ ማቅረብ 
አለብን።  ለሠላም መስፈን ሲከራከሩ የነበሩ አካላት 
ሁሉ አሁን ስምምነቱ ተግባራዊ እንዲሆን መረባረብ 
አለባቸው።  ምክንያቱም ስምምነቱ አሁን ሠላምን 
አምጥቷል።  ይህን ሠላም ለማስቀጠል ደግሞ 
ድጋፍ ያስፈልጋል።  

ለዚህ ደግሞ የዓለም አቀፉ ማህበረሰብ፤ 
የአውሮፓ ህብረት፤ ቻይና፤ ህንድ፤ የመካከለኛው 
ምሥራቅ አገራት እና የአፍሪካ አጎራባቾች ሁሉም 
ድርሻ አላቸው።  ይሄ የመጀመሪያው ሂደት ነው።  
ለቀጣይነቱ ሁሉም የኢትዮጵያን ጥረት ሊደገፍ 
ይገባል።  ምክንያቱም የመደገፍ ግዴታው የህሊና  
ጉዳይ ነው።  እናም አገሪቱን መልሶ ለመገንባት 
ድጋፋቸውን አጠናክረው መቀጠል አለባቸው።  

በመልሶ መገንባት የመጀመሪያው ኃላፊነት 
በኢትዮጵያ መንግስት እና  በህዝቦቿ ላይ የወደቀ 
ነው።  ይህ ምንም የሚያከራክር ነገር አይደለም።  
ነገር ግን የዓለም አቀፉ ማህበረሰብም ኢትዮጵያ 
ወደቀደመው ሁኔታዋ እንድትመለስ የመደገፍ 
የሞራል ግዴታ አለባቸው።  የተባበሩት መንግስታት 
ድርጅት እና በስሩ ያሉ ተቋማት ምግብ ማቅረብ 
አልቻልንም ብለው ቅሬታ ሲያቀርቡ የነበሩ አሁን 
በሦስትና በአራት መስመሮች ምግብ ወደ ሰሜኑ 
የአገሪቱ ክፍሎች ማቅረብ ችለዋል።  ስለዚህም 
አሁንም  ምግብ ለሚያስፈልጋቸው  ወገኖች 
ያለገደብ  ሰብአዊ ድጋፍ አድርሱ የሚለው ጥሪዬ 
ነው።   

እንደ የዓለም ጤና ድርጅት (ደብሊው ኤች 
ኦ) አይነት ተቋማትም   ቀደም ሲል መድሀኒት 
ወደ ሰሜኑ የአገሪቱ ክፍል ማቅረብ አልቻልኩም 
በማለት ቅሬታ ሲያሰማ ነበር።  አሁን የሚያስፈልጉ 
የህክምና ግብዓቶችን ወደ ሰሜኑ ክፍል ማስገባት 
ይቻላልና ድጋፋችሁ ይጠናከር  እላለሁ።   የዓለም 
ምግብ ፕሮግራምን ጨምሮ ዓለም አቀፍ ተቋማት 
መንግስት ወደ ሰሜኑ ክፍል እንዳንገባ ድጋፍ 
እንዳናደርግ በሮችን  ዘግቷል በማለት ቅሬታ 
ሲያቀርቡ እንደነበርም ይታወሳል።  አሁን ድጋፉን 
መሬት ማውረድና ተጨባጭ ማድረግ ይችላሉና 
አድርጉት ማለት እፈልጋለሁ።  ምክንያቱም 
ቅሬታው የሚፈታበትና ለሰብዓዊ ድጋፉ መድረስ 
ጊዜው አሁን ነው።  

አዲስ ዘመን፡- በስምምነቱ የተገኘውን 
ሰላም  ለማፍረስና አገርን  ዳግም ወደ 
ግጭት  ለመክተት   የሚሰሩ አካላት አሉ ፤  
ዓለምአቀፉ ማህበረሰብ ለእነዚህ ኃይሎች  
ምን አይነት ምላሽ መስጠት  አለበት ይላሉ ?

አቶ ገብርኤል፡- የሰላም ስምምነቶች 
ሰጥቶ የመቀበል ጉዳይን የያዙ ናቸው።  ስለዚህ  
የትኛውም የሰላም ስምምነት ሁልጊዜም ተግዳሮት  
አያጣውም።    ሕወሓት እና የፌደራል መንግስት 
ስምምነትን ሲፈጽሙ የኢትዮጵያ የመከላከያ 
ሰራዊቱ ከመቀሌ የተወሰነ ኪሎ ሜትር ርቀት ላይ  
ነበር።   መንግስት በጊዜው ያንን ማድረግም ምርጡ 
ውሳኔ ነበር።  የሕወሓት ተወካዮችም በመሬት ላይ 
ያለውን እውነታ በሚገባ ተረድተው ወደ ስምምነቱ 
መምጣታቸው ትክክለኛ ውሳኔ ነው ።  

 ይህ በእንዲህ እንዳለ፣ አንድ ስምምነት መቶ 
በመቶ የተዋጣለት ነወይ ካልን፣ መልሱ ግልጽ 
ነው።  መቶ በመቶ የሆነ ስምምነት የለም።  ነገር 
ግን በጊዜው የተዋጣለት ነበር።  ምክንያቱም 
በአገሪቱ ላይ የሚታይ ለውጥ አምጥቷል።  ይህንን 
የማይቀበሉ አካላት ግን አይኖሩም ተብሎ መታሰብ 

እንቅፋት የሚሆኑን ነገሮች በርካታ ናቸው።  
በዚህም ልንቆጣጠራቸው የማንችላቸው 
ተግዳሮቶች ሊያጋጥሙን ይችላሉ።  ነገር ግን 
ፖሊሲ ተቀርጿል።  ኢንቨስትመንት ተጀምሯል።  
ስለሆነም በትክክለኛው መንገድ ላይ ነን።  በቅርብ 
ሊሆን ይችላል ወይም ከጊዜ በኋላ በምግብ ራስን 
የመቻሉ ራዕይ ይሳካል።  

  በአገር ደረጃ የተያዘ እቅድ ነው።  ጎረቤት 
አገራት ከዚህ መማር ያለባቸው ወይም መውሰድ 
ያለባቸው ልምድ የአፍሪካ አገራት በጣም 
ለምና ምርታማ መሆናቸውን ነው።  በራሳቸው 
አምርተው በምግብ ራሳቸውን መቻል ይችላሉ።  
ኬኒያ በጣም ለም አገር ናት።  ስለዚህ ኬኒያ ደቡብ 
ሱዳንን መመገብ የማትችልበት ምክንያት የለም።  
ሱዳንም እንዲሁ መላው መካከለኛው አፍሪካን 
መመገብ የማትችልበት ሁኔታ የለም።  ሱዳን 
በስፋት ከኢትዮጵያ ትበልጣለች።  ለም አፈር 
አላት።  ሰፊ የውሃ ሀብት አላት፤ የናይል ወንዝ 
አንዱ ሀብቷ ነው።  እናም ሱዳን ከውጪ ምግብ 
ሳታስገባ እነዚህን አገራት መመገብ የማትችልበት 
ምክንያት ምንም አይኖርም።  

የአፍሪካ አገራት ያለውን አንጻራዊ ጥቅም 
በማስተዋል ራስን ችሎ ራስን በራስ የመመገብ 
ብቃትን ሊያዳብሩ ይገባል የሚለው መውሰድ 
ያለባቸው ነገር ነው።  ይህ ማለት ግን ምዕራባውያን 
አያስፈልጉም ማለት አይደለም።  ቴክኖሎጂያቸው 
ያስፈልገናል፤ የገንዘብ ድጋፋቸው ያስፈልገናል፤ 
የዓለም የገንዘብ ተቋማት ወርልድ ባንክን ጨምሮ 
ድጋፋቸው ሊኖር ግድ ነው።  ሌሎች አገራት ላይ 
ተግባራዊ ያደረጉበትን ልምድ ከእነርሱ መውሰድ 
አለብን።  ነገር ግን ከእነርሱ ጋር የምንገናኝበት 
መንገድን ማጤን ያስፈልጋል።  በጉዳዩ ምን ድረስ 
እንደሚገቡ መቆጣጠር አስፈላጊ ነው።    በእነርሱ 
ላይ እድሜ ልካችንን ጥገኛ መሆን አያስፈልግም።  

  በከፍተኛ ሁኔታ ከጥገኝነት ለመላቀቅ 
መስራት ግድ ነው።  በራሳችን መስራት 
የምንችለውን በራሳችን መስራት ይገባናል።  
ከዚያ ያለፈውን ደግሞ የተለያዩ የዓለምአቀፍ 
ማህበረሰብና የዓለም የገንዘብ ተቋማት አብረውን 
እንዲሰሩ ማድረግ አለብን።  ራሳችንን ችለናልና 
ምዕራባውያን አያስፈልጉንም ልንል አንችልም።  
ለገበያ እንኳን ያስፈልጉናል።  ለምሳሌ፡- ኢትዮጵያ 
ስንዴ አመረተች ከዚያ ግን የተመረተው ምርት 
ወደ ገበያ መግባት አለበት።  ይህንን ገበያ ደግሞ 
በምዕራባውያን አገራት ጭምር መጠቀም ካልቻልን 
ዋጋው አናሳ ነው።  ዶላርን እንደልብ ማግኘት 
አንችልም።  ስለሆነም የእነርሱን የገበያ አማራጭ 
መጠቀም ግድ ነው።  እናም  ራስን መቻል ማለት 
ራስን መጠበቅ ተጨማሪ ማምረት ነውና ይህንን 
ማድረግ ላይ  መረባረብ ያስፈልጋል።    

አዲስ ዘመን፡- ለኢትዮጵያውያን ምን 
መልዕክት አለዎት?

አቶ ገብርኤል፡- በአገራችን ሰላም በመምጣቱ 
ኢትዮጵያ ወደ መልሶ መገንባቱ ገብታለች።  
በዚህም ሁሉም ደስተኛ ነው።  እናም እንደ ሕዝብ 
መደረግ ያለበት ያለፉትን ሁለትና ሦስት የጦርነት 
ዓመታት  ማስታወስ ሳይሆን ዛሬ ያለንበትን 
የሰላምና የደስታ ጊዜ ማጣጣም ነው።   የዛሬዋን 
ደስተኛ ኢትዮጵያን በማሰብ ወደፊት መራመድ 
ያስፈልጋል።  ጠቅላይ ሚኒስትሩም ኢትዮጵያን ወደ 
ቀጣይ ከፍታ ለማሸጋገር ሊሰሩ ይገባል።  በሁሉም 
የአገሪቱ ክልል ሰላም ማምጣት መቻል አለብን።  
ምክንያቱም አሁንም እዚያም እዚህም ግጭቶች 
አሉ።  እነዚህን ፈትተን ለአገራችን እድገት መስራት 
ይጠበቅብናል።  ትልቁ ጠላታችን ድህነት ነውና  
እርሱን በመስራት ማሸነፍ አለብን።  መስራት  
አማራጭ የሌለው ጉዳይ እንደሆነ አምነንም 
ዘወትር ልንተጋ ይገባል።  ለዚህ ደግሞ ዓለምአቀፉ 
ማህበረሰብ ከጎናችን ሊቆም ያስፈልጋል።  

አዲስ ዘመን፡- ስለሰጡን  ሰፊና ጠቃሚ  
ሀሳብ በጋዜጣው ዝግጅት ክፍል ስም  እጅግ 
አድርገን እናመሰግናለን።  

አቶ ገብርኤል፡- እኔም በጣም አመሰግናለሁ።  

ሁሉ ለእነዚህ ዜናዎችም ትኩረት ልንሰጣቸው 
አይገባም።  

አዲስ ዘመን፡- ኢትዮጵያ ከጦርነቱ ጎን 
ለጎን በራስ አቅም የተለያዩ ሜጋ ፕሮጀክቶችን 
እየገነባች ነው፤   ይህንን  እንዴት አገኙት ?

አቶ ገብርኤል፡- በጣም ጥሩ ጥያቄ ነው።  
በራስ ሀሳብ መመራት ለምንም ነገር ወሳኝነት 
አለው።  ለራስህ ልታስቀምጠውና ልታሳካው 
የምትፈልገውን ግብ ማንም ሳያቅድልህ መከወን 
ለእድገት አስተማማኝ ጉዳይ ነው።  በራስ 
መመራት ስንል ግን ዛሬ ወይም ነገ ከሌሎች ድጋፍ 
አንፈልግም ማለት አይደለም።  ራስ የመቻል ራዕይ 
ነው።    ጠቅላይ ሚኒስትሩ ደግሞ ይህንን ራዕይ 
ለአገሪቱ አስቀምጠዋል።  በምግብ ራሳችንን የቻልን 
መሆን አለብን ብለዋል።  ይህ ግብ ነው።  ይህንን 
ነገር በዚህ ዓመት ወይም በሚቀጥለው ዓመት 
ልናሳካው እንችል ይሆናል።  ጉዳዩ ይህ አይደለም።  

አንዳንድ ሰዎች አምና በምግብ ራሳችንን 
እንችላለን ብለው ነበር።  ግን አሁንም ከውጪ 
ምግብ እናስገባለን ይላሉ።  ይህ ራዕይን 
የምንለካበት መንገድ አይደለም።  ራዕይ የሚለካው 
በዓመታት ነው።  በቀናት ወይም በወራት 
አይደለም።  ኢትዮጵያ በምግብ ራሷን ለመቻል 
ግብ አስቀምጣለች።    አገሪቱ 120 ሚሊዮን 
ሕዝብ የያዘች ነች።  ህዝቡን ሁለቴና ሦስቴ በቀላሉ 
በመመገብ በሁለት ወይም በሦስት ዓመት ራስን 
መቻል ይቻላል ማለት አይደለም።  ነገር ግን ሂደቱ 
ተጀምሯል።  እያደር ደግሞ ይሳካል።  

 ፖሊሲዎችም ወደመሬት ወርደው እየተተገበሩ 
ነው።  ጠቅላይ ሚኒስትሩ እነዚህን ትላልቅ 
ፕሮጀክቶች እየጎበኙ ነው።  እነዚህ ደግሞ ራስን 
ለመቻል የሚደረጉ ሂደቶች ማሳያ ናቸው።  ነገር 
ግን ጊዜ ሊወስድ ይችላል።  ስለዚህ ይህንን ራዕይ 
በአንድና በሁለት ዓመት ለመገምገምና ለመተቸት 
አንቸኩል።  ለማሳካት የሚያስፈልገውን ጊዜ ያህል 
እንስጠው።  ዋናውና አስፈላጊው ነገር በትክክለኛ 
መንገድ እየተጓዝን መሆኑ ነው።  

እነዚህን አቅደን በአጭር ጊዜ ለማሳካት 

የለበትም።  ሰላምን የማይፈልጉ በየአቅጣጫው 
አይጠፉም።   

 አንዳንድ ጊዜ ምንም እንደማይነካቸው 
የሚያምኑ አካላት ማለትም በምዕራቡ  አገራት 
ከተሞች በየካፌ ውስጥ በምቾት ተቀምጠው  
ስምምነቱ አያስፈልግም ሊሉ ይችላሉ።  ውጊያው 
መቀጠል አለበትም ሲሉ ይሰማል።  ለዚህ ያበቃቸው 
ደግሞ በምቾት ላይ መቀመጣቸው ነው።  የድሀውን 
ገበሬ ልጆች ስቃይ አያውቁትም፤  ወላጆቻቸውን 
በጦርነት ያጡ ህጻናትን አልተመለከቱም።  
ስለዚህም እነዚህ ህዝቡን አይወክሉም።  እናም 
ይህንን አይነት ወሬ የሚያራግቡ አካላትን የሰላም 
እንቅፋት መሆናቸውን ተረድቶ የዓለም አቀፉ 
ማህበረሰብ ተው ሊላቸው ይገባል።  

ስምምነቱን የትግራይ ህዝብ እንዴት በደስታ 
እንደተቀበለው በአገር ውስጥና በውጪ ሚዲያ 
ሲገልጽ እንደነበር ተመልክተናል።  ስለዚህም 
ትኩረታችን መሬት ላይ ያለው ሕዝብ እንጂ 
ከላይ በምቾት የተቀመጠው በለንደንና በፓሪስ 
የተንደላቀቀው  ላይ መሆን የለበትም።  ለእነርሱ 
ግጭቱን ማራገብ ሥራቸው ነው።  ሰላም መጥቷል፤ 
የትግራይ ሕዝብ በሰላም ተቀብሎታል።  የተቀረው 
የኢትዮጵያ ሕዝብም በደስታ ተቀብሎታል።   

አሁን ወደኋላ ልንመለስበት የሚገባ ምክንያት 
ሊኖር አይገባም።  ወደኋላ እንዲመለስ የሚፈልግ 
በክልሉ ከሚኖረው ግጭት ትርፍ የሚፈልግ ነው።  
ስለዚህም የዓለምአቀፉ ማህበረሰብ ሊሰማቸው 
አይገባም።  በዚህ ላይ ማስመር የምፈልገው ነገር 
የዓለም አቀፉ ማህበረሰብ አሁን ይህንን ተረድቷል።  
እናም እነዚህ ሰዎች አሁን ድምጽ እያጡ ነው።  
የዓለም ሚዲያዎች ቀን በቀን ስለኢትዮጵያ የግጭት 
ዜናዎች ይዘው ይወጡ ነበር።  

ከግጭት ብዙ ትርፍ የሚያስገኙ ዜናዎችንም 
ሰርተዋል።   ግጭቱን ተከታትለው በመዘገብ 
በክልሉ በተከሰተው ግጭት ማትረፍም ችለው 
ነበር።  የሰላም ስምምነቱ ሲደረግ ግን እነዚህ 
ነገሮች ተቋረጡ።  ስምምነቱ ላይ ፍላጎት አጡ።  
ስለዚህ ልክ ሰላም እንዲፈጠር እንደማይፈልጉት 

ማህደረ ጤና  
ማህበራዊ

ጽጌረዳ ጫንያለው

ሲስተር ዘምዘም መሀመድ ይባላሉ። ከ20 ዓመት 
በላይ በህክምና ሙያ ላይ ሰርተዋል። ዛሬ ደግሞ በጤና 
ሚኒስቴር የእናቶችና ህፃናት ዳይሬክቶሬት ፕሮግራም 
አስተባባሪ ናቸው። በእናቶች ጤና ላይ ጥልቅ የሥራ 
ልምድና እውቀት እንዳላቸው በደንብ ያስታውቃሉ። 
ብዙ ያጋጠሟቸው ነገሮች እንዳሉም ለጋዜጠኞች 
ስልጠና በሰጡበት ወቅት ሲያብራሩ ነበር። ሥራው 
እጅግ ትኩረት የሚፈልግ እንደሆነም ከእርሳቸው ንግግር 
በእጅጉ መረዳት ይቻላል። ምክንያቱም አብዛኛው 
ገጠመኛቸውን ሲናገሩ እንባ ዓይናቸው እያቀረረና 
ሲያሻውም  እየወረደ ነው። 

እናቶች በብዙ መልኩ ልዩ ትኩረት ካልተቸራቸው 
የማህበረሰብ ክፍሎች ውስጥ አንዱ እንደሆኑም 
በደንብ ያሳያል። ከነገሩን መካከልም ለዛሬ አንዷን 
ባለታሪክ ልናወሳ ወደናል። እንደሚታወቀው እናትነት 
በብዙ መልኩ የሚተረጎም ቢሆንም ወላድ መሆን ግን 
ቅድሚያ የሚሰጠው ጉዳይ ነው። እናም እርሳቸው 
እንደሚሉት፤ እናቶች ምድርን በልጅ በረከት ለመሙላት 
ሲሉ ራሳቸውን ያጣሉ። ይህ ደግሞ የሚከሰተው 
በተለያየ ምክንያት ነው። ማለትም ወሊዱ የእናትን 
ጤና በሚጠብቅ መልኩ ካልሆነ ብዙዎችን እንድናጣ 
እንሆናለን። 

በህክምናው መዘግየት ተብሎ የሚጠራው ጉዳይ 
ደግሞ ብዙዎችን ለሞት የዳረገ ነው። ይህም ሦስት 
መሰረታዊ ነገሮች የሚነሱበት ሲሆን፤ የመጀመሪያው 
መዘግየት ነው። እናቶች  ጤና አገልግሎትን በሚመለከት 
በቂ መረጃ አለማግኘት፣ በእርግዝናና ወሊድ ጊዜ 
የሚከሰተውን የህክምና እርዳታ የሚያስፈልጋቸውን 
ህመሞች ለይቶ ያለማወቅ፣ እናቶች በጤና ተቋም 
በሚሰጠው አገልግሎት ላይ ያላቸው አመለካከት አናሳ 
መሆንና ውሳኔ ሰጪነታቸው በእነርሱ እጅ አለመሆኑ 
በዋናነት ለችግሩ ሰላባ እንዲሆኑ ያደርጋቸዋል። 

ሁለተኛው ጤና ተቋማት ለመድረስ የሚገጥም 
መዘግየት ሲሆን፤ ጤና ተቋማት የሚገኙበት ርቀት፣ 
ወደ ጤና ተቋማት ለመድረስ ያለ የትራንስፖርት ሁኔታ፣ 
ወደ ጤና ተቋማት ያለ የመንገድ ሁኔታ፣ የፀጥታ ሁኔታ 
የችግሩ መንስኤዎች ናቸው። ሦስተኛው መዘግየት 
በጤና ተቋማት ውስጥ የሚፈለገውን የጤና አገልግሎት 
ለማግኘት መቸገር ነው። ማለትም የህክምና ግብዓቶች 
እጥረት፣ የጤና ባለሙያዎች እጥረት እንዲሁም 
ተገቢውን ክህሎት ያለመኖርና የቅብብሎሽ አገልግሎቱ 
ላይ የሚኖሩ ችግሮች ናቸው። 

እናም ባለታሪካችን የመጀመሪያው የመዘግየት 
ሁኔታ ያጋጠማት ናት። ክትትል ሳታደርግ ቆይታ 
ችግር ገጥሟት ወደ ጤና ተቋም ታመራለች።  ልጆቿን 
ከዚህ ቀደምም በቤቷ ነው የወለደችው። አሁንም ያው 
ሁኔታ እንዲቀጥል ትሻ ነበርና ክትትል አላደረገችም። 
በመጨረሻ ግን ምጡ ሲከብድ  መድረሻዋ ጤና ጣቢያ 
ሆነ። ጽንሱ ከመጀመሪያ ጀምሮ ችግር ያለበት ስለነበር 
በህክምናው የተቻላቸውን ሁሉ ቢያደርጉና ቢያግዟትም 
በቀላሉ ሊታደጓት አልቻሉም። እርሷን ከእነልጇ ሞት 
ወሰዳቸው።  

የነበረውን ወቅታዊ ሁኔታ ሲስተሯ ሲያብራሩ 
ስቃይዋ ከባድ ነበር። ወዲያው እንኳን ሊያሳርፋት 
አልቻለም። ህክምና ሥራ ቢሆንም ህሊናንም 
ይሸከማልና የጤና ባለሙያዎች  እርሷን  ለማዳን ርብርብ 
ያደረጉት እያለቀሱ ጭምር እንደነበር አይረሱትም። ግን 
ሳይሳካላቸው ቀረ። እርሷንም ልጇንም ሞት ነጠቃቸው። 
በዚህም ዛሬ ድረስ እንዳይረሷት ሆኑ። በእርግጥ ይላሉ 
ሲስተር ዘምዘም በእርግጥ ይህ ችግር የብዙዎቹ እናቶች 
ነው። ምክንያቱም ለጤናቸው ትኩረት እይሰጡም። 
ማህበረሰቡ፣ ባለቤታቸውና መሰል ችግሮች ጤና ተቋም 
በመሄድ ክትትል እንዲያደርጉ አያግዛቸውም። የራሳቸው 
የግንዛቤ ልክም እንዲሁ ለሞታቸው መንስኤ ነው። 
በዚህም ለእናቶች ሞት ተጠያቂው ከግለሰቡ የሚጀምር 
ነው። እያንዳንዱ የማህበረሰብ ክፍል ኃላፊነት አለበት። 
ምክንያቱም በተገኘው አጋጣሚ ሁሉ ነፍሰጡር እናቶች 
ወደጤና ተቋም ሄደው ክትትል እንዲያደርጉ የግንዛቤ 
ማስጨበጥ ሥራ መስራት ይኖርበታል። 

ጉዳዩ ማህበራዊ መነቃቃትን መፍጠርንም 
ይጠይቃል። እንክብካቤና መረጃንም ይፈልጋል።  
እነዚህ ነገሮች ተግባራዊ ባለመደረጋቸው መረጃዎች 
እንደሚያሳዩት በቤታቸው የሚወልዱ ኢትዮጵያዊያን 

በርካታ ናቸው። ይህ ደግሞ ለእናቶች ሞት ቁጥር 
ማሻቀብ የመጀመሪያውን ድርሻ የሚይዝ እንደሆነ 
ማንም የሚያውቀው ነገር ነው። 

ጤናማ እናትነት ማለት ሁሉም እናቶች ጤናማ 
የእርግዝና፤ የወሊድና የድህረ-ወሊድ ጊዜ እንዲኖራቸው 
አስፈላጊውን የጤና መረጃና እና አገልግሎት አቅርቦትና 
ተደራሽነት ማረጋገጥ ነው የሚሉት ሲስተር ዘምዘም፤ 
ይህ ታይቶና ትርጉሙን ተረድቶ መስራት ባለመቻሉ 
እ.ኤ.አ በ2017 በተደረገው ጥናት በዓለም ላይ  በዓመት 
295 ሺ000 (በቀን 810) እናቶች ይሞታሉ:: ከእነዚህም 
ውስጥ 94 በመቶ የሚሆኑት እናቶች የሚሞቱት 
አነስተኛና መካከለኛ ገቢ ባላቸው አገራት ውስጥ ነው። 
እንደ ኢትዮጵያ ባሉት አገራት ማለት ነው። 

ጥናቱ እንደሚለው፤ ከሰሀራ በታችና በደቡብ እስያ 
የሚገኙ አገራት 86 በመቶ የሚሆነው የእናቶች ሞት 
ይመዘገብባቸዋል። ከእነዚህ ውስጥ ደግሞ በአፍላ 
እድሜ ውስጥ የሚገኙ እናቶች በከፍተኛ ደረጃ ተጋላጭ 
ናቸው። ታዲያ ኢትዮጵያ በዚህ ደረጃ ምን ላይ ትገኛለች 
ከተባለ ደግሞ እርሳቸው እንዳሉት፤ እ.ኤ.አ በ2017 
በተደረገ ጥናት በኢትዮጵያ በህይወት ከሚወለዱ 100ሺ 
ጨቅላ ህፃናት 401 እናቶች ይሞታሉ። ይህ ማለትም 
14,000 የሚጠጉ እናቶች በዓመት ይሞታሉ ማለት 
ነው። 

ለዚህ ደግሞ መሰረታዊ መንስኤዎቹ አምስት 
ናቸው። በእርግዝና በወሊድና በድህረ ወሊድ ወቅት 
የሚከሰት የደም መፍሰስ፣ በእርግዝና ጊዜ የሚከሰት 
ከፍተኛ የደም ግፊት፣ ኢንፌክሽን፣ የተደናቀፈ/
ምጥ(Obstructed Labor) እና  የደም ማነስ ናቸው።

ይህንን ለመቀነስ እንደ አገር የተያዙ በርካታ እቅዶች 
መኖራቸውን የሚያነሱት ሲስተር ዘምዘም፤ አንዱ  
በ2025 የእናቶችን ሞት ወደ 279 ማውረድ እና በ2030 
ደግሞ የእናቶችን ሞት ወደ140 መቀነስ ነው። ለዚህም 
በኢትዮጵያ፡ (MPDSR report) ለእናቶች ሞት ዋና 
ዋና ምክንያቶች ተብለው የተለዩት ጉዳዮች ልዩ ትኩረት 
ይሰጥባቸዋል። በተመሳሳይ  የዓለም ጤና ድርጅት 

(2017) የእናቶች ሞት ባደጉ እና በማደግ ላይ ባሉ 
አገራት በሚል ንጽጽር ሲያስቀምጠው በማደግ ላይ ያሉ 
አገራት በህይወት ከሚወለዱ 100ሺ ህጻናት 462 ሲሞቱ   
ባደጉ አገራት ግን በህይወት ከሚወለዱ 100ሺ ህጻናት 
11ንዱ እናቶች ይሞታሉ። ስለዚህም በማደግ ላይ ያሉ 
አገራት በርካታ ችግሮች እዳሉባቸው እንመለከታለን። 

እንደ አገር የጤና አገልግሎት ፍትሐዊነት፣ ጥራት 
እንዲሁም ተደራሽነት ላይ ብዙ ተግዳሮቶች አሉና 
ችግሩን ለመፍታት የችግሩን አሳሳቢነት ከግምት ውስጥ 
በማስገባት መሥራት ያስፈልጋል። በመሆኑም ከእናቶች 
ጤና ጋር በተያያዘ በመንግስታቱ ድርጅት የፀደቀው 
ዘለቄታዊ የልማት ግቡ ልዩ ትኩረት አግኝቶ እንዲሰራበት 
ይደረጋል። ምክንያቱም ይህ ካልሆነ አደጋው የከፋ ነው። 
ማለትም ለአብነት  በ2030 በዓለም አቀፍ ደረጃ አማካይ 
የእናቶች ሞት ከሚወለዱ 100ሺ ህጻናት የእናቶችን ሞት 
ወደ 70 ለመቀነስ   ታቅዷል። ማንኛውም አገር በዓለም 
አቀፍ ከተቀመጠው ግብ ከሁለት እጥፍ በላይ የእናቶች 
ሞት መጠን ማስመዝገብ የለበትም ተብሏልም። እናም 
ኢትዮጵያም ይህንን በማሰብ መንቀሳቀስ ይኖርባታል 
ይላሉ ሲስተር ዘምዘም። 

እንደ አገር በዚህ አይነት ሁኔታ መሰራት ካልተቻለ 
ብዙ ችግሮች ያጋጥማሉ የሚሉት ሲስተሯ፤ በእናቶች 
ጤና  ዙሪያ ያሉ አገልግሎቶች ምን እንደሚመስሉ 
መረጃዎችን አብነት በማድረግ ያነሳሉ። የቅድመወሊድ 
አገልግሎት የሚያገኙት እናቶች በመቶኛ 74 ሲሆኑ፤ 
በባለሙያ የተደገፈ ክትትል ማለትም የአራተኛው 
የቅድመ ወሊድ አገልግሎት ላይ የሚደርሱት ደግሞ 43 
በመቶ ብቻ ናቸው። በጤና ተቋም የሚወልዱት ደግሞ 
ከ50 በመቶ በታች ሲሆኑ፤ ይህ የሚያሳየውም ብዙዎቹ 
ቤት ወይም ከዚያ ውጪ ይወልዳሉ። ይህ ማለት ደግሞ 
እናቶች አስጊ ሁኔታ ውስጥ ወድቀዋል ማለት ነው። 
ምክንያቱም ባልታወቀ ምክንያት ልጃቸውን፣ ራሳቸውን 
ያጣሉ። 

በተመሳሳይ ጤናማ ያልሆነ ልጅ ወልደው 
ይሰቃያሉ። ይህ ደግሞ ከማህበረሰቡ እስከመገለል 

የሚደርስ ስቃይን ሊያስተናግዱ ይችላሉ። ሌላው 
ደግሞ የድህረ ወሊድ አገልግሎት የሚያደርጉት አናሳ 
መሆናቸው ሲሆን፤ በቁጥር ደረጃ ሲገለጽ 34 በመቶ 
ብቻ ናቸው። እናም ይህንን ትኩረት አድርጎ መስራት 
የጤና ሚኒስቴር ብቻ ሳይሆን የሁሉም ነው። በተለይም 
የመገናኛ ብዙኃኑ እገዛ ከሁሉም የላቀ ነው። ስለዚህም 
መገናኛ ብዙኃኑ በሚከተሉት ጉዳዮች ላይ አጥብቆ 
ቢሰራበት ሲሉ ይመክራሉ።   

ህመምና ሞት በተመለከተ ከፍተኛ የውሳኔ ሰጪ 
አካላት ዘንድ በቂ የሆነ ግንዛቤ እንዲደርስ ማድረግ፣   
በየደረጃው ያለው አመራር (ባለድርሻ አካላት) ተነሳሽነት 
ተጠናክሮ እንዲቀጥል ማድረግ፣ የእናቶች ህመምና 
ሞት መቀነስና የእናቶች ጤና በሁሉም ደረጃ የትኩረት 
አጀንዳ እንዲሆን ማድረግ፣ የእናቶች ጤና በተመለከተ 
በማህበረሰቡ ዘንድ ግንዛቤ መፍጠር ይጠበቅባቸዋል። 
እናቶች በእርግዝና ወቅት ከ12 ሳምንት በፊት በጤና 
ተቋም ክትትል እንዲጀምሩና ቢያንስ ስምንት ጊዜ 
የእርግዝና ክትትል እንዲያደርጉ ግንዛቤ መፍጠር ላይም 
የተለያዩ ባለሙያዎችን በመጋበዝ ሊያግዙ ይገባል። 

ከጤና ተቋም እርቀው የሚገኙ ነፍሰጡር እናቶች 
የመውለጃ ጊዜያቸው ሲደርስ የነፍሰጡር ማቆያ ቤትን 
እንዲጠቀሙ ማሳወቅና ለዚህም  የማህበረሰቡን 
ተሳትፎ ማጠናከር  ላይ መስራትም ትኩረታቸው 
ቢሆን መልካም ነው። ሌላው በጤና ተቋማት መካከል 
ስለሚደረገው የቅብብሎሽ ስርዓት ግንዛቤ መፍጠር፣ 
እናቶች በጤና ተቋም እንዲወልዱ የግንዛቤ ማስጨበጥ 
ሥራ መስራት፣ ከወሊድ በኋላ እናቶች ለ24 ሰዓት በጤና 
ተቋም እንዲቆዩና አገልግሎት እንዲያገኙ የሚገፋፉ 
ሥራዎች ላይ ትኩረት መስጠትም ይኖርባቸዋል። 

 የጤናማ እናትነትን ወር በማስመልከት አገራዊ 
ንቅናቄ የሚፈጠርበትን መንገድ መፍጠር፣ እናቶች 
በእርግዝና፣ በወሊድ እና ከወሊድ በኋላ ችግር 
ሲያጋጥም ፈጥነዉ ወደ ጤና ተቋም እንዲሄዱ 
የሚያስችላቸውን መረዳት መፍጠርና በጤና ተቋማት 
መሰረተ ልማቶች እንዲሟሉ ባለድርሻ አካላትን 
በማነጋገር አስተዋፅኦ እንዲያደርጉ ማነቃቃት (መንገድ፤ 
ውሀ፤ መብራት ወዘተ……)ም የእነርሱ ድርሻ መሆኑን 
አምነው መንቀሳቀስ ይገባልም ይላሉ። 

  በሁሉም ደረጃ ተጠያቂነት ያለበት አሰራር 
እንዲሰፍን ማድረግ የመገናኛ ብዙኃኑ ዋነኛ ሥራ 
እንደሆነ ይታወቃል። እናም በዚህ ላይ በስፋት ቢሰሩ 
ለእናቶች የተሻለ እድል ይፈጥራሉም ባይናቸው። 
በአጠቃላይ መገናኛ ብዙኃን የእናቶች እና ጨቅላ ህፃናት 
ሞት ቅኝት እና ምላሽ አሰጣጥ ስርአት ላይ ድርሻቸው 
ከፍ ያለ ነውና ለማህበረሰቡ በመንገር ያላሰለሰ ጥረት 
ቢያደርጉ ሲሉ መልዕክታቸውን ያስተላልፋሉ። 

አዎ የእናቶች ጉዳይ የሁሉም ሰው ጉዳይ ነው። 
ምክንያቱም እያንዳንዱ ሰው ያለ እናት አልተፈጠረምና። 
ስለዚህም ስለተባልን ሳይሆን መሆን ስላለበት ብቻ 
እናድርገው። ይህንን ለማድረግ ደግሞ ወር ሳይሆን ቀንን 
መሰረት ማድረግ ይኖርብናል። በእርግጥ በአገር ደረጃ 
የጤናማ እናትነት ወር በ1998 ዓ.ም ጥር ላይ ተጀምሯል። 
አሁን ለ17ኛ ጊዜ እናከብረዋለን። ወሩ መታሰቡ ደግሞ 
እንድንነቃና ዝም ካልን እንድናስታውሳቸው ያደርገናልና 
እንጠቀምበት ማለት እንወዳለን። 

በመጨረሻ አንድ ነገር ላንሳና ሀሳቤን ልቋጭ። 
ለጤናማ እናትነት ወር ጥር ለምን ተመረጠ የሚለውን 
ነው። እንደሚታወቀው ጥር ወር ለኢትዮጵያውያን 
ልዩ የደስታ ቀን ነው። ምርት ይሰበሰብበታል፣ ልጅ 
ይዳርበታል፣ ዘመድ አዝማዱ ይሰባሰብበታል። ሁሉም 
አምሮና ተውቦ የሚወጣበትም ወር ነው። እንደውም 
ለጥምቀት ያልሆነ ቀሚስ ይበጣጠስም ይባልበታል። 
ስለዚህም በዚህ የደስታ ቀን ከእናት በላይ የሚደሰት 
አይኖርም። በመሆኑም ይህንን የደስታ ቀኗን የበለጠ 
የደመቀ ለማድረግ የእናቶች ጤና ጉዳይን መነጋገሪያ 
እንድናደርገው በማስፈለጉ ነው ጥር የተመረጠው። 

ከዚያ ባሻገር ከሰርግ በኋላ ልጅ መምጣቱ 
አይቀርምና ይህም በደስታ እንዲቀጥል ‹‹ የዛሬ ዓመት 
የሚሚ ወይም የማሙሽ እናት›› እያልን እንደምንዘፍነው 
ሁሉ ጤናማ ልጅ፤ ጤናማ እናት እንድትኖረን 
ከመጀመሪያው ጀምሮ ክትትልና ድጋፍ እንድታገኝ 
ግንዛቤ የማስጨበጫ ወር እንዲሆን ያስፈልጋልና 
ወሩ ተመርጧል። ስለሆነም ሁሉም ይህንን እያሰበ 
እንዲሰራበት በመጠቆም ሀሳባችንን ጨረስን። ሰላም!! 

                                          እናት ለምን ትሙት … 

ነፃ ሃሳብ
አዲስ ዘመን    ቅዳሜ ታኅሣሥ 22 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

የጽንሰ ሃሳብ ብያኔ፤
“ባህል” ለየትኛውም ዜጋ ቤትኛና “የእኔ” የሚለው 

ዋና ጉዳዩ ቢሆንም፤ ነገር ግን “ጽንሰ ሃሳቡና ትርጉሙ 
“እንዲህና እንዲያ ብቻ” እየተባለ ቁርጥ ያለ ብያኔ 
የሚሰጥበት የእውቀት ዘርፍ ከመሆን ደረጃ ላይ 
አልደረሰም፡፡ በራሳችንም ሆነ በባዕዳና ቋንቋዎች 
ውስጥ ለፍቺ አስቸጋሪ ናቸው ተብለው ከሚጠቀሱ 
እጅግ ጥቂት ቃላት መካከል ምናልባትም “ባህል እና 
ወግ” የሚሰኙት ሁለቱ ከቀዳሚዎቹ ተርታ ሊሰለፉ 
እንደሚችሉ ይገመታል፡፡ ሁሉንም ሊያስማማ 
በሚችል ሃሳብ ላይ ባለመደረሱም ይመስላል የመስኩ 
ምሁራን ከጊዜ ወደ ጊዜ የሚፈጥሯቸው ድንጋጌዎች 
በብዙ መቶዎች ሊቆጠሩ ግድ ሆኗል፡፡

ለባህል የሚሠጠው ድንጋጌ እጅግ አስቸጋሪ 
የሆነበት መሠረታዊው ምክንያት ቃሉ የተሸከመው 
ጽንሰ ሃሳብ በራሱ ውስብስብ መሆኑ እንደተጠበቀ 
ሆኖ ምሁራኑና  ያገባኛል ባይ ባለድርሻዎች “ባህል” 
የሚለውን ቃል በራሳቸው ውሱን እውቀትና 
በሰለጠኑበት ሙያዊ ንፍቀ ክበብ ከራሳቸው ፍላጎት 
አንጻር ብቻ እየወሰኑ ዐውዳዊ ፍች ለመስጠት 
ስለሚሞክሩ በጋራ ስምምነት ላይ ለመድረስ 
አዳግቷቸዋል፡፡

ለአንድ ቃል ፍቺ ለመስጠት ቢያንስ ሁለት ዋና 
የድንጋጌ አሠጣጥ ዘዴዎች መከተሉ ለአጠቃላይ 
ግንዛቤ እንደሚረዳ የእውቀት ዘርፉ ባለሙያዎች 
ምክር ይሰጣሉ፡፡ የመጀመሪያው ዘዴ ለጽንሰ ሃሳቡ 
ይመጥናል ያሉትን ፍቺ (Conceptual Definition) 
መስጠት ሲሆን ሁለተኛው ዘዴ ደግሞ ዐውዳዊ 
ወይንም ተግባራዊ ፍች (Operational Definition) 
በመባል የሚታወቀው ነው፡፡

ጽንሰ ሃሳባዊ ፍቺ በራሱ በሦስት ዋና ክፍሎች 
ይመደባል፡፡ የመጀመሪያው፡- የዕለት ተዕለት ፍቺ 
(Daily Definition) የሚባለው የብያኔ አሰጣጥ ዘዴ 
ነው፡፡ በዚህኛው የድንጋጌ አካሄድ ሰዎች ባህልን 
የሚተረጉሙት በተዘወተሩና በጋራ ሊያግባቡን 
ይችላሉ ብለው የሚያምኑባቸውን ማሳያዎች እየዘረዘሩ 
ነው፡፡ ለምሳሌ፤ በዚህኛው ጎራ ያሉ ሰዎች ባህልን 
የሚደነግጉት ወግ፣ ኪነ ጥበባት፣ ቅርፃ ቅርፅ፣ የሥዕል 
ሥራዎች፣ አመጋገብ፣ አለባበስ ወዘተ. የሚሉትን 
መሠረታዊ የባህል መገለጫዎች ለድንጋጌአቸው 
ማጎልበቻነት በተናጠል እየጠቀሱ ነው፡፡

ሁለተኛውና በጽንሰ ሃሳብ ድንጋጌ ሥር 
የሚመደበው የአተረጓጎም ዘዴ ጥበባዊ (Poetic Defi-
nition) በመባል ይታወቃል፡፡ ይሄኛው የድንጋጌ ዘዴ 
የረቀቀ፣ ጥበባዊ ይዘቱ የጎላና የተጋነነ ዓይነት የብያኔ 
አሠጣጥ ዘዴ ነው፡፡ በጥበባዊ ዘዴ “ባህል የአንድ 
ማኅበረሰብ ኩራት፣ የገናናነት መገለጫ፣ የሥልጣኔና 
የኋላ ቀርነት መንስዔና ምክንያት ወዘተ.” እየተደረገ 
በሙዚቃው፣ በሥነ-ቃሉ፣ በሥነ-ጽሑፉ ወዘተ. 
ይበየናል፡፡

ሦስተኛው የድንጋጌ ዘዴ የተመራማሪዎች 
ምሁራዊ ድንጋጌ (Scholarly Definition) በመባል 
ይታወቃል። በዚህኛው የፍቺ አሰጣጥ ዘዴ ባህል 
የሚደነገገው፤ “አንድ ማኅበረሰብ ወይንም ቡድን 
የዕለት ኑሮውንና ሕይወትን የሚተረጉምበት” ዘዴ 
እንደሆነ እየተቆጠረ ነው፡፡ 

ዐውዳዊው ወይንም ተግባራዊው ፍቺ በአንድ 
ጉዳይ ላይ “እየኖርኩበት ስለሆነ አውቀዋለሁ፣ በራሴ 
ኑሮና ሕይወት ፈትኜ ተቀብዬዋለሁ፣ መዝኜና ለክቼ 
ወርድና ስፋቱን ደርሼበታለሁ ወዘተ. ስለዚህ እኔ 
የደረስኩበትና የማምንበት ፍቺ እንዲህ የሚል ነው” 
እየተባለ ድንጋጌ አከል መደምደሚያ የሚሰጥበት ዘዴ 

ነው፡፡ በዚህም ምክንያት “ባህል” የሚለው ግዙፍና 
ውስብስብ ጽንሰ ሃሳብ ዛሬም ድረስ “ሃሌ ሉያ” አሰኝቶ 
የሚያስማማ  የጋራ ፍቺ ላይ ለመድረስ አልተቻለም፡፡ 

እንዲያም ተባለ እንዲህ ምሁራኑ የባህልን 
ድንጋጌ  በአሜንታ አጽድቀው ከጋራ ስምምነት 
ላይ ባይደርሱም “ባለመስማማት የተስማሙበትን” 
የነገረ ባህል ጉዳይ በይደር በማስተላለፍ ተሸንፈውና 
አጉራህ ጠናኝ ብለው እጅ በመስጠት ገበርን አላሉም፡
፡ ስለዚህም፤ የባህልን ጽንሰ ሃሳብ “በቃ ይሄ ነው!” 
ብለው ለመደንገግ ከመሞከር ይልቅ ከባህል ፈጣሪውና 
ከባህል ባለቤቱ ከራሱ የሰው ልጅ ጋር በማቆራኘት 
እያጠኑ እጅግ በርካታና ጠቀሜታቸው ከፍ ያሉ 
የምርምር ውጤቶችን ስፍር ቁጥር በሌለው ልግስና 
አበርክተውልናል፡፡

አከራካሪውና አካዳሚያዊው ነገረ ባህል ዛሬም 
የሰከነ ድንጋጌ ያልተገኘለት መሆኑ እንደተጠበቀ 
ሆኖ፤ ማንም ሰው በየትኛውም ደረጃ ላይ ሆነ 
ወይንም የሕይወት አቋም ላይ ቢገኝ ራሱን ከባህሉ 
ነጥሎ ለማውጣትና ልክ እንደ ደሴት ተለይቶ በራሴ 
የባህል ዐውድ ውስጥ ራሴን በራሴ አኖራለሁ ለማለት 
በፍጹም አይችልም፡፡ ምክንያቱም ማሕበረሰባዊውና 
ኅብረተሰባዊው ባህል ከሰዋዊ ማንነታችን ጋር 
ልክ እንደ ነርቭ ንዝረት በፅኑ የተቆራኘን ስለሆነ 
ከምንኖርበት ማሕበር አፈንግጠን ከቶውንም መኖር 
አንችልም፡፡ “እችላለሁ!” ብሎ ይሞከር እንኳን ቢባል 
ሕይወትን ስለሚያመሰቃቅል የሚደርሰው ቀውስና 
ነውጥ በቀላሉ የሚታይ አይሆንም፡፡ 

ማንም ሰው ለባህሉ ተገዥ ነው የሚባለው ወዶ 
ሳይሆን የባህሉን ብርታት ለማስገበር አቅም ስለሌለው 
ብቻ ነው፡፡ የምሁራኑን አገላለጽ እንጠቀምና፤ “በፈጣሪ 
አምሳል የተፈጠረው የሰው ልጅ በሥጋ፣ በነፍስና 
በስሜት የተሸረበ ሰብአዊ ፍጡር መሆኑ የማያከራክር 
እውነታ ነው፡፡ ነፍሱ ከሥጋ ተለይቶ፣ ሥጋውም 
ከነፍሱ ተነጥሎና ስሜት አልባ ሆኖ መኖር ከቶውንም 
የሚታሰብ አይደለም፡፡ ከዚሁ እውነታ ባልተናነሰ 
መልኩ ያለ ባህል ሰብእና ትርጉም የለውም፡፡ ከባህል 
ተፋቶም መኖር አይሞከረም፡፡ የሰውን ልጅ ከሌሎች 
እንሰሳት ልዩ ፍጥረት ያሰኘው የሥጋ፣ የነፍሱና ስሜቱ 
ጥምረት ብቻም ሳይሆን የባህሉ ድርሻም የላቀ ነው።” 
ይሉናል፡፡

ከላይ የተዘረዘሩትን ባህል ነክ ዝርዝር ጽንሰ 
ሃሳቦች በሚከተሉት መሠረታዊ ማሳያዎች ማጠቃለል 
ይቻላል፡፡ ባህል ማኅበረሰቡ በአሜንታ በተቀበላቸው 
ቅቡል ተምሣሌታዊ ምልክቶች፣ አካላዊ የመግባቢያ 
እንቅስቃሴዎች፣ በሥዕሎችና በቁሳቁሶች የሚገለጥ 
ነው፡፡ ባህል ማኅበረሰቡ ባከበራቸው፣ በሕይወት 
ባሉና በሌሉ፣ በምናባዊ ጀግኖችና ተወዳጅ ባሕርያት 
በተላበሱ የፈጠራ “አንቱዎች” (Heroes/Heroines) 
የመልካም ተግባር ሞዴልነት ይገለጣል፡፡ ምሳሌ፡- 
ጀግኖች አርበኞች፣ የኪነ ጥበባት ባለሙያዎች፣ የአገር 
መሪዎች፣ የሃይማኖት አባቶች፣ ወይንም አርዓያ ሰብ 
የሚባሉና መልካም ሥነ ምግባር ያላቸው ግለሰቦች 
ባህሉ በጥንካሬው በርትቶ እንዲቆይ ትልቅ አስተዋጽኦ 
ያደርጋሉ፡፡

ባህል በማኅበረሰቡ የእምነት፣ የአምልኮና ሌሎች 
ባህላዊ ክንውኖችም ጎልቶ ይንጸባረቃል፡፡ ሰላምታ፣ 
የአክብሮትና የእምነት መገለጫ ሥርዓቶች ወዘተ. 
ለባህል ህልውና የመሠረት አለቶች  ናቸው፡፡ ባህል 
ማኅበረሰቡ ይሁነኝ ብሎ ባጸደቃቸውና እንዲሆኑለት 
በሚመኛቸው እሴቶቹ ውስጥም ይንጸባረቃል፡፡ ክፉና 
ደግ፣ ቸርና ንፉግ፣ መልካምና መጥፎ፣ ቆንጆና መልከ 
ጥፉ ወዘተ. የመሳሰሉትን መጠቃቀስ ይቻላል፡፡

ወግ፡-  ለባህል ግብዓት ከሆኑት “ንጥረ ነገሮች” 
መካከል አንዱ ነው፡፡ መገለጫዎቹም ባሕርያዊ 
ልምምዶች (Behaviors)፤ ቤተሰብ፣ የማሕበረሰብና 
የውሱን ቡድኖች አሜንታ ያገኘና እንደ እሴት 
የሚቆጠር ቅቡል የሕይወት ዘይቤ ነው፡፡ የወግ 
መገለጫዎች በርከት የሚሉ ቢሆንም የአመጋገብና 
የማዕድ ወግ፣ የአነጋገር ጥበብ፣ የአለባበስና የአጋጌጥ 
ሥርዓት፣ ሥራንና ተገልጋይን ማክበር፣ የታላላቆች 
ጥበባዊ አኗኗር፣ መከባበርና በዕድሜ እርከኖችን 
ከግምት በማስገባት መቀባበል ወዘተ. ወግ የሚለውን 
ጽንሰ ሃሳብ ለመደንገግ በእጅጉ ይረዳሉ፡፡

ለባህል ድንጋጌ በሰጠንበት ቀደም ባለው ክፍል 
ለመዳሰስ እንደተሞከረው ባህል የአንድ ሕዝብ 
የተከማቸ የዕውቀት፣ የልምድ፣ የእምነቶች፣ የእሴቶች፣ 
የአመለካከቶች፣ ለሕይወት የሚሰጡ ትርጉሞች፣ 
የማኅበረሰቡ የእርከን ተዋረድ፣ የሃይማኖቶች፣ 
ስለተፈጥሮና ስለ ቁሳዊ ሃብት ገላጭ እሴቶች 
የተከማቹበት ካዝና መሆኑን መግለጹ ያግባባ 
ይመስለናል፡፡

ባህል ከትውልድ ትውልድ፣ ከኅብረተሰብ 
ኅብረተሰብ ሲሸጋገር በቅብብሎሽ የሚያስተላልፋቸው 
እጅግ በርካታ ጠቃሚ ጉዳዮች አሉ፡፡ ለምሳሌ፤ 
ጥበባዊ አገላለጾች፣ ምክሮች፣ ወጎችና ልማዶች፣ 
የአነጋገር ጥበቦች፣ ሥነ-ምግባር የተላበሱ የዕለት 
ተዕለት ድርጊቶች፣ ለሌላው ርህራሄ እንድናሳይና በጎ 
ተግባራት እንድንከውንና ማኅበረሰቡ “አታድርጉ” 
ብሎ የሚያዛቸውንና የማይፈቅዳቸውን ድርጊቶች 
እንዳንፈፅም፣ ከፍ ሲልም ማኅበረሰቡ በአክብሮት 
የተቀበላቸውን ፅኑ እሴቶች እንድናስቀጥል ባህል ትልቅ 
ሚና ይጫወታል፡፡ አስነዋሪ የተባሉ ልምምዶችም 
የሚወገዙት የባህል ትሩፋት በሆኑ “አድርግ ወይንም 
አታድርግ” በማለት ማኅበረሰቡ ባፀደቃቸው እሴቶች 
አማካይነት ነው፡፡

የወረት ኮሶ ይጣፍጣል፤ 
የእወቁልኝ እብሪት ያሳንሳል፤

በነገረ ባህል ጉዳይ በተለየ ሁኔታ ትኩረት 
ለማድረግ የተገደድነው አንድ አሳቢ ወቅት ወለድ 
ጉዳይ ግድ ቢለን ነው፡፡ ዘመነ ቴክኖሎጂውን 
እያስተናገድን ያለነው “በበረከተ መርገም” ባህርያቱ 
ተገዝተንለት መሆኑን በቀዳሚ ጽሑፎቻችን ደጋግመን 
ለማሳየት ሞክረናል። በተለይም በማሕበራዊ ሚዲያ 
አጠቃቀማችን እየተስተዋሉ ያሉ አሉታዊና አሸማቃቂ 
ክስተቶች በማሕበረሰባዊ አቋማችንንና በግል 
ሕይወታችን ላይ በሚያሳድሩት አሉታዊ ተጽእኖ 
ምክንያት የወደፊቱ ነጋችንና ባህላዊ እሴቶቻችን ምን 
ሊመስሉ እንደሚችል ለመገመት አይከብድም፡፡

ከሕብረተሰቡ ባህልና ወግ ያፈነገጡ ልምምዶችና 
ድርጊቶች እየተስተዋለ ባለው የማሕበራዊ ሚዲያ 
ፍጥነት የሚቀጥሉ ከሆነ መጨረሻችን ምን ሊሆን 
እንደሚችል በግላችን ከመጨነቅ አልፈን በቡድን 
ሳንመካከርበት እንዳልቀረን ጸሐፊው ይገምታል። 
ባህልና ተፈጥሮ ያከበረው ዕድሜ ሲቀል፣ ሽበትና 
ሃይማኖት የአንቱታ ፀጋ ያጎናጸፈቸው አንቱዎች 
ሲዋረዱና የትችት ናዳ እየወረደባቸው ሲብጠለጠሉ 
ማየትና መስማት እንግዳችን አይደለም፡፡ “ሽማግሌ 
ካለበት ነገር አይናቅበት” ብሂል ሙሉ በሙሉ ዋጋ 
አጥቶ ባህል የለሽና የመንፈስ ድሆች እንዳንሆን 
የጸሐፊው ስጋት ነው፡፡

 “ሽማግሌ አይርገምህ፤ የሚያድግ ልጅ 
አይዘንብህ” አባባልም ፈሩንና መስፈርቱን ስቶ ነገሮች 
ከተገለባበጡ ሰነባበቱ፡፡ “ሽሽት ከኡኡታ በፊት” 
እንዲሉ፤ “ሳይቃጠል በቅጠል” እየተባለ ለእርማት 

ካልተዘመተበት በስተቀር የዛሬ አኗኗራችንም ሆነ የነገ 
ውርሳችን ምንና እንዴት እንደሚሆን ማሰቡ በራሱ 
ስሜትን ያውካል፡፡

በየማሕበራዊ ሚዲያው የሚነበቡትና በምስልና 
በድምጽ ተደግፈው የሚቀርቡት ሰቅጣጭ ስድቦችና 
የማዋረጃ ስልቶች ከባህልም፣ ከወግም ሆነ ከሃይማኖት 
ያፈነገጡ ብቻ ሳይሆን እነዚህን ጽኑ ተቋማት በመናድ 
ጭምር ሌጣ ማሕበረሰብ እንዲፈጠር መሠረታቸውን 
እያጠበቁ ያሉ ይመስላል፡፡ በአግባቡ መወያየትና 
በልዩነት ተከባብሮ መደማመጥ፣ ሃሳብን በጨዋነት ገልጾ 
የእኔ እውነት የሚሉትን ለማስረዳት ያለመቻል ብቻም 
ሳይሆን “ባህልና ወግ ዱሮ ቀረ” እየተባለ እንዳይጠቀስ 
ስጋት ገብቶናል፡፡

የሚዲያ ማስታወቂያዎች፣ የኪነ ጥበባት ውጤቶች፣ 
የሃይማኖት ሰባኪያን “ሰይፍ አማዛዥ እንካ ሰላንትያዎች”፣ 
በውሸትና በቅጥፈት የተቀናበሩ የሴራና የአመጽ 
መቀስቀሻ ዜናዎችና ትንታኔዎች፣ ሰይጣናዊና የእርኩሰት 
ማለማመጃ ቁርጥራጭ ቪዲዮዎች ወዘተ. ባህልን በመናድ 
እሴት አልባ አድርገው እርቃን ከማስቀረት ውጭ ምንም 
ፋይዳ ስለሌላቸው እየታቀፍናቸውና እያንቆለጳጰስናቸው 
እሹሩሩ ማለቱ ፍም ታቅፎ ለመኖር ካልሆነ በስተቀር 
ለምንምና ለማንም የሚበጁ አይሆንም፡፡

በመሠረቱ ዘመነ ቴክኖሎጂ ብዙውን የሕይወታችንን 
ሸክም እንዳቀለለን የሚካድ አይደለም። እውቀት፣ 
ትምህርት፣ መረጃዎችና ማስረጃዎች፣ በጎ የሕይወት 
ተሞክሮዎችና ልምምዶች እንደ ተፈጥሮ ማዕድን 
ተዝቀውና ተቀድተው የማያልቁበት ዘመን ላይ 
መድረሳችን እድለኛነት ነው፡፡ ችግሩ አጠቃቀም ላይ 
ነው፡፡ አስተዋይ ሰው አላባውን ከገለባው እየለየ 
የቴክኖሎጂውን ትሩፋት ቢጠቀምበት ያተርፍበታል 
እንጂ ጉዳይ የለውም፡፡ ነገር ግን አሠሡንና ገሠሡን 
ሳይለዩ ማላመጥ ፍጻሜው ከሰብእና መጉደል መሆኑ 
ለማንም ግልጽ ነው፡፡

ቅቡልነት ያለው የአንድ ማሕበረሰብ ባህል ተናደ 
ማለት እሴቱም አብሮ ወደ ሞት ፈጠነ ማለት ነው። 
እያንዳንዱ ዜጋ “ባህሌ” ብሎ የተጎናጸፈው ፀጋ ተሸምኖ 
እርሱ ዘንድ የደረሰው ዘመናትና ዓመታት እየተጓዘ 
መሆኑ ልብ ሊባል ይገባል፡፡ “በነፃነት” ስም ባርነትን 
መምረጥ፤ ራስን በራስ በእግር ብረት ከማሰር ምንም 
ልዩነት የለውም፡፡ በተለይም የኑሯቸውን ማዕድ በሶሻል 
ሚዲያው ገቢ ላይ ያደረጉ አንዳንድ ሸንጋይ “ተማጻኞች” 
ማሕበረሰቡን እየተለማመጡ (subscribe share) 
አድርጉልን በሚሏቸው ቃላት በማባበል የሚዘሩት 
ክፉ ዘር የሚያዘምረው አዝመራ ጉዳቱ ሌላው ወገን 
ብቻ ሳይሆን በራሳቸውም ላይ ሳይቀር ፍሬው ጎምርቶ 
እንደሚያፈራ ሊረዱት ይገባል ባይ ነን፡፡

የማሕበረሰቡን ጠቃሚ የባህል እሴት የመጠበቅ፣ 
የመንከባከብና የማሳደግ ኃላፊነት ያለባቸው 
መንግሥታዊ፣ ሃይማኖታዊ፣ ኪነ ጥበባዊና ማሕበራዊ 
ተቋማትና ቡድኖች ችግሩን እንደ ዋዛ ተመልክተው 
“መቼስ ምን ይደረጋል? ያመጣውን መቀበል ነው እንጂ” 
በማለት የሚያልፏቸው እንክርዳዶች ነገ ተነገወዲያ 
አድገውና ሰፍተው የባህል ፀጋችንን በመግፈፍ እሴት 
እልባ  አድርገው እርቃናችንን እንደሚያስቀሩን ልብ 
ተቀልብ በመሆን ሊያስቡበት ይገባል፡፡ 

“በዶሮ ማታ” ሽንገላ የሚጠጣው የወረት ኮሶ 
የመራራነቱን ባህርይ እንደማይለውጠው ሁሉ፤ 
‹ምናለበት› እየተባለ በየማሕበራዊ ሚዲያው የሚዘራው 
ክፉ ዘር ውሎ አድሮ ባህሎቻችንንና በጎ ማሕበራዊ 
ወጎችና እሴቶቻችንን በማጠየምና ማዲያት በማልበስ 
የቀጋ አጥር ሆኖ እንደሚያሰቃየን ልብ ልንል ይገባል።  
ሰላም ይሁን፡፡ 

የጠየሙብን ባህሎችና ወጎች

ተናጋሪው ዶሴ
ፖለቲካና ወቅታዊ

ገጽ 10

አስመረት ብስራት

የዛሬ አስራ ሁለት አመት ገደማ  በአንዱ 
ቀን ነበር፤ አነስ ካለችው ጎጆ ውስጥ የሰቆቃ 
ድምፅ መሰማት የጀመረው። ቀኑ ሊነጋጋ አካባቢ 
ቢሆንም የንጋት ጨለማ ነገር ሆኖ አይን ቢወጉ 
የማይሰማ ያህል ድቅድቅ ጨለማ ነበር። በትንሿ 
ጎጆ ውስጥ የተለኮሰችው ሻማ ጨለማውን ገፍፋ 
በብርሃን ለመሙላት እየተፍጨረጨረች ወዲያና 
ወዲህ ትወዛወዛለች። አቶ ነገሰ አለሙ የሚይዙት 
የሚጨብጡትን አጥተው ወጣ ገባ ይላሉ።

ይህች አነስተኛ ጎጆ ከመንደሩ ነጠል ብላ 
አንድ ጉብታ ስር የተሰራች በመሆኗ እንኳን 
እንዲህ ጨልሞ በቀኑም የተወሰነ ሰው ወደ 
ቦታው ከመምጣቱ በስተቀር የሰው ዘር ዝር 
አይልም ነበር። “እ…እ…እ ወይኔ እናቴ ኡ….ኡ….ኡ 
ድረሱልኝ” ከዛ ደግሞ ዝም “ እመቤቴ እባክሽ 
አግዥኝ መሞቴ ነው” በማለት ታቃስታለች። 
የአቶ ነገሰ ባለቤት በምጥ ተይዛ የምታሰማውን 
የሰቆቃ ድምፅ ማዳመጥ የቃታቸው ባለቤቷ 
አልነጋ ብላቸው ደጅ ደጁን ያያሉ።

አቶ ነገሰና ባለቤታቸው ከተጋቡ አንድ 
አመት ከሁለት ወር አካባቢ ሆኗቸዋል። የበኩር 
ልጃቸውን ለመቀበልም ለዘጠኝ ወራት በጉጉት 
ሲጠባበቁ  ከቆዩ በኋላ ዛሬ የባለቤታቸው የምጥ 
ቀን ደረሰ፤ ከምሽት ጀምሮ እጅግ በጣም በከባድ 
ስቃይ ውስጥ ያነጋችው ወይዘሮ ስቃይ ለመገላገለ 
ከዛኛው መንደር አዋላጇን ለማመጣት ነጋ አልነጋ 
እያሉ ደጅ ደጁን በጉጉት ይመለከታሉ።

አይነጋ የለም ምድርና ሰማይ ተላቀቁ። ያኔ አቶ 
ነገሰ በሩጫ ወዲያኛው ሰፈር ሄደው አዋላጇን 
ሴትና ሌሎች ሰዎችን አስከትለው መጡ። በስቃይ 
ውስጥ ሃያ አራት ሰዓት ሊሞላት የደረሰችው 
ወይዘሮ በህመምና በስቃይ ተዳክማ የደረሱት 
አዋላጅ ሴት ልጅ እንድትገላገል ቢያግዟትም 
እሷን ግን ከሞት ማትረፍ አልቻሉም ነበር። 
በምጥ ድካም የተከደነው አይኗ ሳይገለጥ እስከ 
ወዲያኛው አሸለበች።

አቶ ነገሰ የሚይዙትን የሚጨብጡትን 
አጡ፤ በሀዘን ተቆራምደው አቅላቸውን ሳቱ፤ 
ነገር ግን ጨቅላዋን ሲመለከቱ ደግሞ ትንሽ 
ተስፋ ይታያቸው ጀመር። እቺን የሚስታቸውን 
ምትክ አስቴር ነገሰ ብለው ሰየሟት። ከአስቴር 
ጋ ግን ከሶስት አመት በላይ ሊኖሩ አልቻሉም። 
ሚስታቸውን በሞት ያጡት እኚህ ሰው 
ልጃቸውን ለብቻቸው ለማሳደግ ቢሞክሩም ሀዘን 
ውስጣቸውን ጎድቶ አላላውስ ብሏቸው ገና የሶስት 
አመት ህፃን እያለች እሳቸውም በሞት ተለዩ።

እደለቢሷ  አስቴር
ስትወለድ ጀምሮ እናቷን አጥታ በደንብ ነፍስ 

ሳታውቅ ደግሞ ወላጅ አባቷን ያጣችው ህፃን 
ለነፍሴ ያለ እየወሰደ አመትም ሁለት አመትም 
እያሳደገ ለሌላው ሲያቀበል ሌላው ደግሞ 
አሳዳጊነቱንም ያለውን ስራ እያሰራ ሲያስቀምጣት 
ይቆያል። አስቴር አስር አመት እንደሞላት አንድ 
ከአዲስ አበባ የመጣች የጎረቤታቸው ልጅን 
ተከተላ ከተማ ወጣች። ምንም እንኳን አስር 
አመት ቢሞላትም በምግብ እጥረትና በስራ ጫና 
የደቀቀ ሰውነቷ ሰባት አመት የሞላት እንኳን 
እንዳትመሰል አደርጓታል።

ከገጠር ይዛት የመጣችው የጎረቤታቸው 
ልጅ ሰው ቤት ተቀጥራ የምትሰራ ስለነበረች 
ልጅቷንም በአነስተኛ ደሞዝ ልጅ ለመጠበቅ 
አንድ ቤት ታስቀጥራታለች። አስቴር አይታ 
የማታውቃቸውን ምግብና አልባሳት ስታይ 
ሁሉንም ለራሷ ለማድረግ የመፈለግ አዝማሚያ 
ይታይባት ጀመር። በችግር ያደገችው ልጅ 
ሁሉንም መንካት መስረቅ መደበቅ ባህሪዋ ሆነ። 
ይህንን ጥፋት ያሉት አሰሪዎቿ ሲያባርሯት ደግሞ 

ምክንያት ሕይወቷ አለፈ።
አሰሪዎቿም አስቴርን  ከገደሏት በኋላ የሟችን 

አስከሬን በሳጥን በማድረግ በድብቅ ለመቅበር 
ሲሰናዱ አንድ የቅርብ ጎረቤታቸው ስለሁኔታው 
ጥርጣሬ አድሮባት ለፖሊስ ጥቆማ ትሰጣለች።

ፖሊስም በጥቆማው መሰረት ቤት  
የመበርበሪያ ወረቀት ይዞ ሲመጣ  በሟች 
ላይ በርካታ የቆዳ መጋጋጥ እና የመበለዝ፣ 
ከአንገትዋ የፊተኛው ክፍል አንስቶ ወደ ቀኝ እና 
ግራ ትከሻዋ የተሰራጨ የመበለዝ፣ በደረትዋ 
የላይኛው ፊተኛና ጎን 1/3 ክፍል የመበለዝ፣ 
በቀኝና በግራ ቂጥዋ ጭን የላይኛው ኋለኛ ክፍል 
እና በጀርባዋ የታችኛው ክፍል ላይ በርካታ የቆየ 
የቆዳ መጋጥ፣ በራስ ቅልዋ ፊተኛ መካከለኛ ክፍል 
የመበለዝ፣ በእጅ እና እግሮቿ ላይ ወደ ውስጥ 
ደም የመፍሰስ፣ የመሰራጨትና የመበለዝ ጉዳት 
ምክንያት ሕይወቷ ማለፉን ይመለከታል። 

በመቀጠል ፖሊስ ተገቢውን ምርመራ ካደረገ 
በኋላ በፍትሕ ሚኒስቴር የጠቅላይ ዐቃቤ ሕግ 
ዘርፍ በሴቶችና ህፃናት ላይ የሚፈፀሙ ወንጀሎች 
ዐቃቤ ሕግ ዳይሬክቶሬት ያቀርባል። ዐቃቤ ህግም 
ምርመራውን አጠናቆ ክስ  ይመሰረታል።

የፍርድ ቤት ክርክር
ክርክሩን የመራው በፌደራል ከፍተኛ ፍርድ 

ቤት የልደታ ምድብ 1ኛ ሰው ግድያና ከባድ 
ውንብድና ወንጀል ችሎት ነው። የዐቃቤ ሕግ 
የክስ መዝገብ እንደሚያስረዳው 1ኛ ልጃለም 
ጌታቸው ታዬ እና 2ኛ ቆንጂት ሙለታ በቀለ 
የተባሉት ባልና ሚስት ተከሳሾች በዋና ወንጀል 
አድራጊነት  በአዲስ አበባ ከተማ ንፋስ ስልክ 
ላፍቶ ክፍለ ከተማ ወረዳ 01 ማንጎ ሰፈር ተብሎ 
በሚጠራው አካባቢ በመኖሪያ ቤታቸው ውስጥ 
ከታኅሣሥ 17/2014 ዓ.ም እስከ ጥር 17/2014 ዓ.ም  
ባለ ጊዜ ሟች አስቴር ነገሰን ተከሳሾች በተደጋጋሚ 
በተለያየ ጊዜ በፍልጥ እንጨት፣ በእርግጫ፤ 
በሞባልይ ቻርጀር ገመድ ጀርባዋን፣ ወገቧን እና 
እግሯን ደጋግመው በመደብደብ፤  ከገደሏት በኋላ 
የሟችን አስከሬን በሳጥን በማድረግ በድብቅ 
ለመቅበር ሲሰናዱ ተይዘው ምርመራ ሲጣራ  
በሟች ላይ በርካታ የቆዳ መጋጋጥ እና የመበለዝ፣ 
ከአንገትዋ የፊተኛው ክፍል አንስቶ ወደ ቀኝ እና 
ግራ ትከሻዋ የተሰራጨ የመበለዝ፣ በደረትዋ 
የላይኛው ፊተኛና ጎን 1/3 ክፍል የመበለዝ፣ 
በቀኝና በግራ ቂጥዋ ጭን የላይኛው ኋለኛ ክፍል 

ውሳኔ
ግራ ቀኙን ሲያዳምጥ የቆየውና 

ክርክሩን የመራው በፌደራል ከፍተኛ ፍርድ 
ቤት ልደታ ምድብ 1ኛ ሰው ግድያና ከባድ 
ውንብድና ወንጀል ችሎትም በቅጣት 
አወሳሰን መመሪያ 02/2006 መሰረት 
የወንጀል  ደረጃውን   ሁለት እርከን 39 ስር 
በማድረግ መነሻ ቅጣት በመያዝ፣ ሁለቱም 
ተከሳሾች ሪከርድ የሌለባቸው በመሆኑና 
የቤተሰብ አስተዳዳሪ በመሆናቸው  ሁለት  
የቅጣት ማቅለያ ተይዞላቸው በእርከን 
37 ስር ተከሳሾችን ያርማል ሌሎች 
የህብረተሰብ ክፍሎችን ያስተምራል 
ያለውን እያንዳንዳቸውን  በ25 ዓመት ፅኑ 
እስራት እንዲቀጡ እና እንዲሁም ተከሳሾች 
ለ5 ዓመት ከመብቶቻቸው እንዲሻሩ ሲል 
ወስኖባቸዋል፡፡

ሌላ ቤት ስትገባ አሁንም ሲያባርሯት በሁለት 
አመት ውስጥ ወደ ስድስት ቤት ከቀያየረች በኋላ 
ልጃለም ጌታቸው እና  ቆንጂት ሙለታ የተባሉት 
ባልና ሚስት ቤት ትቀጠራለች።

ቀጣሪዎቿም ልጅነቷን ፈጣን መሆኗን 
ይወዱላታል። የተባለችውን ነገር ምንም ሳታዛንፍ 
የምትሰራው ህፃን የልጅ ቅመም በመሆን 
በቀጣሪዎቿ ፊት ሞገስን አገኘች።

እንደተወደደች የገባት አስቴር የቀደመ አመሏ 
አለቅ ብሏት ከምግብና ከአልባሳት በተጨማሪ 
ገንዘብ እያሳደደች መስረቅ ጀመረች። ልጅቷ 
ፈጣን ስራዋ የአስራ ሁለት አመት ልጅ ሳይሆን 
እንደ ትልቅ ሰው መሆኑን የወደዱላት አሰሪዎቿ 
በየጊዜው ገንዘብ መጥፋቱ ቢያናድዳቸውም 
እርግጠኛ እስኪሆኑ ድረስ ምንም ማድረግ 
አለፈለጉም ነበር።

ከእለታት በአንዱ ቀን ሆን ብለው ገንዘብ 
ልታገኝበት የምትችለው ቦታ አስቀምጠው 
ይከታተሏት ጀመር። እሷም ሀገር ሰላም ብላ 
እንደልማዷ ያገኘችውን አንስታ ስትደበቅ 
በቀጣሪዎቿ ትታያለች። ያኔ በንዴት የጦፉት 
ባልና ሚስት ይችን በልታ የምታድር የማትመስል 
ደቃቃ ልጅ ይቀጠቅጧት ገቡ።

የዱላውን ብዛት መቋቋም ያቃታት  
ታዳጊ

በልጅቷ ድርጊት እጅግ የተናደዱት አቶ 
ልጃለም ጌታቸው ታዬ እና ወይዘሮ ቆንጂት 
ሙለታ በቀለ የተባሉት ባልና ሚስት  በአዲስ 
አበባ ከተማ ንፋስ ስልክ ላፍቶ ክፍለ ከተማ 
ወረዳ 01 ማንጎ ሰፈር ተብሎ በሚጠራው አካባቢ 
በመኖሪያ ቤታቸው ውስጥ ከታኅሣሥ 17/2014 
ዓ.ም እስከ ጥር 17/2014 ዓ.ም  ባለ ጊዜ  አስቴር 
ነገሰን ዘግቶ በማስቀመጥ በተደጋጋሚ በተለያየ 
ጊዜ በፍልጥ እንጨት፣ በእርግጫ፤ በሞባልይ 
ቻርጀር ገመድ ጀርባዋን፣ ወገቧን እና እግሯን 
ደጋግመው በመደብደብ እውነቱን እንድትናገርና 
የደበቀችውን ገንዘብ እንድታወጣ ያስገድዷታል።

ልጅቷ ደግሞ ወትሮም ለመከራ የተፈጠረች 
ናትና ከማልቀስ በቀር ምንም አይነት ምላሽ 
መስጠት ታቆማለች። ንዴት በንዴት ላይ 
እየተደራረበ ባገኙት ነገር ሁሉ በእልህ 
የምትቀጠቀጠው ህፃን ዱላውን መቋቋም 
ተሳናትና እጅ ሰጠች። አስቴር ሀይ ባይ ተመልካች 
በሌለበት በሰው ቤት ውስጥ ባልተገባ ቅጣት 

የቤት ውስጥ አገልጋያቸውን በጭካኔ 

እና በጀርባዋ የታችኛው ክፍል ላይ በርካታ የቆየ 
የቆዳ መጋጥ፣ በራስ ቅልዋ ፊተኛ መካከለኛ ክፍል 
የመበለዝ፣ በእጅ እና እግሮቿ ላይ ወደ ውስጥ 
ደም የመፍሰስ፣ የመሰራጨትና የመበለዝ ጉዳት 
ምክንያት ሕይወቷ ማለፉ በማስረጃ በመረጋገጡ  
ዐቃቤ  በከባድ የሰው መግደል ወንጀል ክስ 
መስርቶ ክርክር ሲደረግ ቆይቷል፡፡ 

 ተከሳሾችም በችሎት ቀርበው ክሱ ተነቦላቸው 
ድርጊቱን አልፈፀምንም ጥፋተኛም አይደለንም  
ብለው የተከራከሩ ሲሆን፣  ዐቃቤ ሕግ በማስረጃ 
አስደግፎ ወንጀሉን ስለመፈጸማቸው በበቂ 
ሁኔታ ያረጋገጠ በመሆኑ እና ተከሳሾችም ይህን 
የዐቃቤ ህግ ክስ እና የቀረበባቸውን ማስረጃ 
እንዲያስተባብሉ በተሰጠ ብይን መሰረት  ሁለት  
የመከላከያ ምስክር አቅርበው ያሰሙ ቢሆንም 
የቀረበባቸውን ክስ እና ማስረጃ ያላስተባበሉ 
በመሆኑ ፍርድ ቤቱ በዐቃቤ ህግ በቀረበባቸው 
ክስ እና ማስረጃ መሰረት ጥፋተኛ ሆነው 
በመገኘታቸው  ፍርድ ሰጥቶ ቅጣት ለመወሰን 
ለታኅሣሥ 10 ቀን 2015 ዓ.ም ቀጠሮ ተሰጠ፡፡



ማረፊያ/ ትዝብት  
መዝናኛ
አዲስ ዘመን  ቅዳሜ ታኅሣሥ  22 ቀን 2015 ዓ.ም ገጽ 11

ዓለም አቀፍ 

ሰሚራ በርሄ

በተማርኩበት አንድ የከፍተኛ ትምህርት 
ተቋም ውስጥ በአንድ ወቅት ይህን ተመለከትኩ። 
ቁጥራቸው የበዙ ተማሪዎች የጋራ መመገቢያ አዳራሽ 
ውስጥ በመመገብ ላይ ናቸው። ተመግበው ከጨረሱ 
በኋላም የተመገቡበትን ሰሀን ወደ ቦታው መመለስ 
የመመገቢያ አዳራሹ ሕግ ሲሆን እነርሱም ይህን 
ያውቁታል፤ ያደርጉታልም። በዚህ ውስጥ ግን ለዛሬው 
ትዝብቴ የመነሻ ሀሳብ የሆነኝን ነገር ተመለከትኩ። 
አንድ ማየት የተሳነው ተማሪ የተመገበበትን ሰሀን 
ይዞ ሲነሳ ከመሄዱ በፊት የተቀመጠበትን ወንበር 
እንደነበረው አድርጎ ለመመለስ በእጁ እየዳሰሰ ወደ 
ምግብ ጠረጴዛው ሲያስጠጋ ተመለከትኩ። 

 በአንፃሩ ደግሞ ሌሎች ተማሪዎች ወደ ነበረበት 
ቦታ ከመመለስ ይልቅ የአዳራሹን መተላለፊያ በሚዘጋ 
መልኩ አዘበራርቀውት ሲወጡ አስተዋልኩኝ። 
ስንቶቻችን እንሆን የምናደርገውን ነገር በሌሎች 
ለመመስገንና ዕይታ ውስጥ ለመግባት ብለን ሳይሆን 
መደረግ ስላለበት፣ ኃላፊነታችን ስለሆነና አምነንበት 
የምናደርገው? ምንም እንኳን በምንሰራበት ቦታ፣ 
በምንኖርበት አካባቢ፣ በቤታችን ውስጥ፣ ብሎም 
በሀገር ደረጃ ትክክል ወይም ስህተት፤ መደረግ 
ያለበትና መደረግ የሌለበት ተብለው የተቀመጡ 
ሕጎች ቢኖሩም ሰዎች ግን በአብዛኛው ከኃላፊነታቸው 
ይልቅ ለመብታቸው ብቻ ትኩረት ይሰጣሉ። 

ብዙዎች የመስሪያ ቤታቸውን ወይም የቢሯቸውን 
ህግ የሚያከብሩት ቢጥሱት ስለሚቀጡበት እንጂ 
ስለሚያምኑበት አይደለም። ለአብነት በአንድ የትራ 

ፊክ  መብራት በሚገኝበት ቦታ ላይ አንድ ሹፌር 
የትራፊክ ፖሊስ  በቦታው አለመኖሩን ተከትሎ 
የቀይ መብራቱን ጥሶ ሊያልፍ ይችላል፣ በርግጥም 
በተለያዩ ቦታዎች የሰዓቱን መምሸት ተከትሎ ይህን 
የሚያደርጉ ሰዎች አሉ ፣ በአንፃሩ ደግሞ በመንገዱ 
ላይ የትራፊክ ፖሊስ ተመልክቶ ቢቆም አልያም 
የትራፊክ ፖሊስ በሚመለከትበት ወቅት ፍጥነቱን 
ለመቆጣጠር ሲሞክር ይታያል። 

አንዳንድ ጊዜ ደግሞ ሕፃናት በሚገኙበት 
የመኖሪያ አካባቢ እንኳን እግረኛን በሚያሸማቅቅ 
መልኩ ሲያሽከረክሩ እንመለከታለን። የፍጥነት 
ወሰንን ጠብቆ ማሽከርከር ያለውን ጠቀሜታ 
አንድ ለአቅመ ማሽከርከር የደረሰ ሰው አያውቅም 
ብሎ ማሰብ ይከብዳል። ነገሩ ወዲህ ነው፤ ጉዳዩ 
ከሕጉ ሳይሆን ከአስፈፃሚው ነበር።  አሽከርካሪው 
ያከበረው ሕጉን ሳይሆን ህግ አስከባሪውን። ብዙውን 
ጊዜ በሕብረተሰባችን ውስጥ የሚስተዋለውም 
ይኸው ነው። የምንፈራው ህግን ሳይሆን ቅጣትን 
ነው። የምናከብረውም ህጉን ሳይሆን አስፈፃሚውን 
ነው። ይህ ደግሞ በተለያየ ጊዜ ለሚደነገጉ ሕጎች 
ያለንን የተሳሳተ ግንዛቤ ያመላክታል።

 የተለያዩ የሕግ ዓይነቶች አሉ። አንደኛው 
ዓይነት ሕግ በወረቀት ላይ ተጽፎ የሚገኝ ሲሆን 
ሁሉም ሰራተኛ ወይም ተገልጋይ የሚያውቀው ነው። 
ምናልባትም አንድ ተቋሙ ሲቋቋም እንደመተዳደሪያ 
ደንብ ሆኖ የሚያገለግል ሊሆን ይችላል።

አንዳንዶቹ ሕጎች ደግሞ ከአስፈፃሚዎች ዘንድ 
የሚወጡ ትንንሽ ነገር ግን ትልቅ ትርጉም እየተሰጣቸው 
የሚተገበሩት መመሪያዎች ናቸው። እናም እንዲህ 

ዓይነቶቹ ሕጎች ሠራተኛ የሚያከብራቸውና የአንድ 
ተቋም የሥራ ኃላፊ የሚደነግጋቸው ሕጎች ወይንም 
በተለምዶ አገላለፅ “አሠራሮች” ሲሆኑ በብዙዎቹ 
ዘንድ የመከበር ዕድላቸው የሰፋ ነው። ምክንያቱም 
አንዳንዶች የሥራቸው ቀጣይነት በሥራ ኃላፊያቸው 
መልካም ፍቃድ ላይ የተመሰረተ ስለሚመስላቸው 
ነው።  

 ይሁን እንጂ ሁሉም ዓይነት ሕጎች በስፋት ሲጣሱ 
ይስተዋላል። አንድ ሰው ሕግ ለመጣስ የተለያየ 
ምክንያት ሊኖረው ይችላል። ሕጉን አለማወቅ፣ 
ቸልተኝነት አልያም ደግሞ ማንአለብኝነት ሊሆን 
ይችላል። አንዳንዶቹ ሕጎች ደግሞ ሰዎች ከሕግ 
አስፈጻሚዎች ጋር በመላመዳቸውና በመዛመዳቸው 
የተነሳ የሚጥሱ ናቸው። ምክንያቱ ደግሞ ሰዎች 
ቅርበታቸውና ዕምነታቸው በህጉ ሳይሆን 
በአስፈፃሚው ላይ እየሆነ በመምጣቱ ነው።

በተለያየ መንገድ ለሚከሰቱ የሕግ ጥሰቶች 
ሌላው እንደምክንያት ሆኖ ሊጠቀስ የሚችለው 
ከሕብረተሰቡ የግል ሕይወት ወይንም ከቤተሰብ 
አስተዳደር የሚጀምር ነው። አንድ የቤተሰብ መሪ 
ኃላፊነቱን በሚገባ ካልተወጣ በተቋም ወይንም 
በሀገር ደረጃ ኃላፊነት ቢሰጠውም ያው ነው። 
ምክንያቱም ልጆች እያንዳንዱን ነገር ከወላጆቻቸው 
አልያም በቅርባቸው ካለ ሰው እንደሚማሩት ወላጆች 
ለልጆቻቸው ምሳሌ መሆን ይገባቸዋል። አለበለዚያ 
አንድ የሚያጨስ አባት ልጁን እንዴት ስለሱስ 
መጥፎነት ሊነግረው ይችላል? የማያነብ መምህርስ 
ተማሪዎቹን ምን ብሎ ስለንባብ ጥቅም ሊያስረዳቸው 
ይቻላል? 

በመሆኑም ዛሬ ላይ በየቦታው የምንመ 
ለከታቸው የሕግ ጥሰቶች ወይንም በየጊዜው 
እየተስፋፉ የመጡት የሕገ-ወጥነት ተግባሮች 
ከትንንሽ እንቢተኝነት የሚመነጩ ናቸው። እንዲህ 
ዓይነቱ አስተሳሰብ መዘዙ በአንድ ተቋም ብቻ 
የሚያበቃ አይደለም። ህግን አለማክበር ለብዙዎች 
ራሳቸውን ብቻ የሚጎዳ መስሎ ይታያቸዋል። 
ነገር ግን በምን አገባኝ አስተሳሰብ የምናደርጋት 
እያንዳንዷ ድርጊት ትልቅ ችግር እንደምትፈጥር 
ማሰብ ተገቢ ነው። ኃላፊነት መውሰድን 
መለማመድም ልናዳብረው የሚገባ ባህል ነው። 

 ከዚህ አኳያ በተለያየ መንገድና አጋጣሚም 
ሰዎች እንዲህ ሲሉ ሰምታችሁ ሊሆን ይችላል 
“መብቴ ነው”። ይች ብዙዎች ማግኘት የሚፈልጉትን 
አገልግሎት ሳያገኙ ሲቀሩ የሚጠቀሟት ቃል ነች። 
ብዙዎች ስለመብታቸው እንጂ ስለ ግዴታቸው 
ብዙም ትኩረት ሲሰጡ አይታይም። ይሁን እንጂ 
ይህ ሊታረም የሚገባው የተሳሳተ አመለካከት 
ነው። 

ምክንያቱም መብት ሊከበር የሚችለው 
ግዴታን መወጣት ሲቻል ብቻ ነው። ከሌሎች 
የሚፈልጉትን አገልግሎት ማግኘት የሚቻለው 
ቅድሚያ የራስን ኃላፊነት መወጣት ሲቻል ነው። 
እናም እንዲህ ዓይነቱ ኃላፊነትን ሳይወጡ መብትን 
ብቻ የመጠየቅ እንዲህ ዓይነቱ ልማድ ለራስም 
ለሌላውም በአጠቃላይ በግልም በሕብረተሰብም፣ 
በሕዝብና በሀገር ደረጃም ፋይዳ የሌለው ይልቁንም 
ጉዳቱና ጥፋቱ የሚያመዝን ነውና ሊታረምና 
ሊስተካከል ይገባዋል እንላለን።        

ቤላሩስ የዩክሬን አምባሳደርን አስጠርታ በግዛቷ 
ውስጥ የገባውን የዩክሬን አየር መከላከያ ሚሳኤል መትታ 
መጣሏን አስታወቀች። የሩሲያ ጠንካራ አጋር የሆነችው 
ቤላሩስ መትታ ስለጣለችው ሚሳኤል ዩክሬን ጥብቅ 
ምርመራ እንድታደርግ አሳስባለች።

የቤላሩስ ብሔራዊ የቴሌቪዥን ጣቢያ የሚሳኤል 
ስብርባሪ በቤላሩስ ግዛት በሚገኝ የእርሻ ቦታ ላይ 
ወድቆ አሳይቷል። የዩክሬን ጦር ቃል አቀባይ ክስተቱን 
በተመለከተ በሰጡት አስተያየት “የአየር መከላከል 
ውጤት ነው” ብለዋል። ኤስ-300 ሮኬት ተመትቶ 
ከወደቀ በኋላ በቤላሩስ የዩክሬን አምባሳደር ሚንስክ 
በሚገኘው የውጭ ጉዳይ ሚንስሬር ተጠርተዋል።

“ቤላሩሳውያን ይህን ክስተት እጅግ አደገኛ እንደሆነ 
ይመለከቱታል” ሲሉ የቤላሩስ የውጭ ጉዳይ ሚንስቴር 
ቃል አቀባይ ለሮይተርስ የዜና ወኪል ተናግረዋል። 
ቃል አቀባዩ መሰል ክስተት ዳግም እንዳይከሰት 
ሮኬቱ የተተኮሰበንት ሁኔታ ዩክሬን ጥልቅ ምርመራ 
እንድታደርግ አሳስበዋል።

የዩክሬን መከላከያ ሚንስቴር በበኩሉ የአገሪቱን 
የአየር ክልል የመጠበቅ መብቱ የተጠበቀ መሆኑን 
አስታውሶ ክስተቱን በተመለከተ “ለአሸባሪው የሩሲያ 
መንግሥት” ድጋፍ ከሌለው አገር የሚወጣ የባለሙያዎች 
ቡድን ምርመራ ማድረግ ይችላል ብሏል። ቤላሩስ ብረስት 
በተባለ ክልሏ ከዩክሬን 15 ኪሎ ሜትር ርቆ በሚገኝ 
የድንበር ቦታ ሚሳኤሉ መውደቁን አስታውቃለች።

የሞስኮ አጋር የሆነችው ሚንስክ፤ ከ10 ወራት 
ገደማ በፊት የሩሲያ ዩክሬን ግጭት ሲከሰት ግዛቷን 
እንድትጠቀም ፈቅዳ ነበር። በቅርብ ቀናት የዩክሬን 
ባለስልጣናት ሩሲያ በቤላሩስ በኩል አዲስ ጥቃት 
ለመሰንዘር እየተዘጋጀች ነው እያሉ ነው።  ባለስልጣናቱ 
ይህን ይበሉ እንጂ ምዕራባውያን ግን ለዚህ ምንም 
ማስረጃ የለም ብለዋል።

ይህ የዩክሬን አየር መከላከያ ሚሳኤል በቤላሩስ 
ተመትቶ የመውደቁ ዜና የተሰማው ሩሲያ በዩክሬን ላይ 
የምታደርገው የአየር ጥቃት አጠናክራ በቀጠለችበት 
ወቅት ነው። ሞስኮ ትናንት ወዲያ ሐሙስ ዩክሬን 

ቤላሩስ የዩክሬን አየር መከላከያ ሚሳኤልን መትታ መጣሏን ገለጸች

የምንፈራው ሕግን ወይስ አስፈፃሚውን? 

አን ሳን ሱ ኪ ተጨማሪ 7 ዓመታትን በእስር እንዲያሳልፉ ተፈረደባቸው

ከተሞች ወደሆኑት ኪዬቭ፣ ካርኪቭ፣ ላቪቭ እና ኦዴሳ 
በርካታ ሚሳኤሎችን መተኮሷን ዩክሬን ገልጻለች።

የዩክሬን ፕሬዝዳንት ቮሎድሚር ዜሌንስኪ የሚሳኤል 

ጥቃቱን ተከትሎ በዚህ ቀዝቃዛማ ወቅት በርካታ 
የአገሪቱ አካባቢዎች የኃይል አቅርቦት መቋረጡን 
መናገራቸውን ቢቢሲ ዘግቧል።

የማይናማር የጦር ፍርድ ቤት አን ሳን ሱ 
ኪ ለተጨማሪ 7 ዓመታት በእስር እንዲያስልፉ 
ፈረደባቸው። ይህም የቀድሞ የማይናማር መሪ በእስር 
እንዲያሳልፉ የተፈረደባቸውን ዓመታት ወደ 33 ከፍ 
ያደርጋል።

ከሁለት ዓመት ገደማ በፊት የአገሪቱ ጦር 
በዴሞክራሲያዊ ምርጫ የተመረጡትን አን ሳን ሱ ኪን 
በኃይል ገልብጦ ስልጣን ከያዘ በኋላ ፖለቲከኛዋ በቁም 
እስር ላይ ቆይተው ነበር። የተባበሩት መንግሥታት 
የጸጥታው ምክር ቤት የኖቤል የሰላም ሽልማት አሸናፊዋ 
አን ሳን ሱ ኪ ከእስር እንዲለቀቁ ጠይቆ ነበር።

መሪዋ ዛሬ ዓርብ በቀረበባቸው አምስተኛ እና 
የመጨረሻ ክስ በጦር ፍርድ ቤት ቀርበው ብይን 
ተሰጥቶባቸዋል። ፍርድ ቤቱ ሳን ሱ ኪ ለአንድ ሚንስትር 
ለመንግሥት ስራ የሚውል ሄሊኮፍተር ሲከራዩ 

መመሪያዎችን አልተከተሉም በሚል በሙስና ወንጀል 
ጥፋተኛ ብሏቸዋል።

ሳን ሱ ኪ ከዚህ ቀደም የኮቪድ ክልከላዎችን 

በመተላለፍ፣ መገናኛ ራዲዮችን ወደ አገር 
ውስጥ በማስገባት እና የሚስጥር አጠባበቅ 
መመሪያን መጣስ የሚሉትን ጨምሮ በ14 
ወንጀሎች ጥፋተኛ ተብለው ነበር። ሳን ሱ 
ኪ የቀረቡባቸውን ክሶች ያጣጥላሉ። በዚህ 
ዓመት የተደረጉ የችሎት ውሎዎች ሕዝቡ እና 
መገናኛ ብዙሃን እንዳይከታተሉ ተከልክሏል። 
የፖለቲከኛዋ ጠበቆችም ለመገናኛ ብዙሃን 
እንዲናገሩ አይፈቀድላቸውም።

የ77 ዓመቷ አን ሳን ሱ ኪ በፖለቲካ 
አቋማቸው ምክንያት ለረዥም ጊዜ በማይናማር 
መዲና ለቁም እስር ተዳርገዋል። የፖለቲካ 
እስረኞች መብት ተሟጋች የሆነ ተቋም 

እንደሚለው ከሆነ የአገሪቱ ጦር መፈንቅለ መንግሥት 
ካደረገ በኋላ የሳንሱኪ ፖለቲካ ፓርቲ አባላት የሆኑ 16ሺህ 

600 ሰዎችን በቁጥጥር ሥር ያዋለ ሲሆን እስካሁን ድረስ 
13ሺህ የሚሆኑት እስር ላይ ይገኛሉ።

ባለፈው ሳምንት የመንግሥታቱ የጸጥታው ምክር 
ቤት በማይናማር ግጭት እንዲቆም እና የፖለቲካ 
እስረኞች እንዲለቀቁ ጠይቆ ነበር። በጸጥታው ምክር 
ቤት የውሳኔ ሃሳብ ሩሲያ እና ቻይና ድምጽ ሳይሰጡ 
ቀርተዋል።

ጦሩ በምርጫ ስልጣን የያዘን መንግሥት ገልብጦ 
ወንበር ላይ መቀመጡ በማይናማራ ለበርካታ ቀናት 
የዘለቀ ተቃውሞ አስከትሎ ነበር።

ጦሩ ከፍርድ ውጭ ሰላማዊ ሰዎችን በመግደል 
እና መንደሮች ላይ የአየር ጥቃቶችን በመሰንዘር ክስ 
ይቀርብበታል። እስካሁን ድረስ ከ2ሺህ 600 በላይ ሰዎች 
የጦሩን አገዛዝ በመቃወማቸው ሳይገደሉ አይቀርም 
ተብሎ እንደሚገመት የቢቢሲ ዘገባ ያመለክታል።

መጋቢ አዕምሮ
ማህበራዊ

የሰላም ዋጋዋ በስተኋላ ነው
አስናቀ ፀጋዬ

በአንዲት ከተማ ውስጥ የሚኖሩ ጠቢብ የሚባሉ 
አንድ አዛውንት ነበሩ። መቼም በየቦታው ተጠራጣሪና 
ተፈታታኝ ስለማይጠፋ አንድ ሰው እኚህ አዛውንት ምንኛ 
አዋቂ እንደሆኑ ሊፈትናቸው ተነሳ። አንድ ቀን አዛውንቱ 
አደባባይ ላይ እንደተቀመጡ ይህ ሰው ብድግ ብሎ አንድ 
ጥያቄ ጠየቃቸው። ‹‹አባታችን እንደሚያዩት እጄ ላይ 
አንድ ወፍ አለች። ዝነኛና አዋቂ እንደመሆንዎ ይህች ወፍ 
በሕይወት መኖሯን ወይም መሞቷን ሊነግሩኝ ይችላሉ›› 
ብሎ በስላቅ መልክ ጠየቃቸው።  

ይህን በሚናገርበት ወቅት ተንኮለኛው ሰው 
በእጆቹ ውስጥ ሸፍኖ አንዲት ጫጩት ወፍ ይዟል። 
አዛውንቱ ወፏ ሞታለች ቢሉት እጁን ከፍቶ ሊለቃትና 
እንድትበር አድርጎ አዛውንቱ መሳሳታቸውን በሕዝብ ፊት 
ሊያጋልጣቸው  ይችላል። በሕይወት ያለች ናት ቢሉት 
ወፏ ጫጩት ስለሆነች እጆቹን ጫን አድርጎ ጨፍልቆ 
ሊገላትና በድን መሆኗን ለተመልካቾች ሁሉ ሊያሳይና 
አዛውንቱ መሳሳታቸውን ሊያስመሰክርና ሊረታቸው 
ይችላል። አዛውንቱ በጥያቄው ላይ ጥቂት ካሰላሰሉ በኋላ 
‹‹አይ ልጄ ለጥያቄህ የምስጠው መልስ  ወፏ በእጅህ ነች›› 
የሚል መልስ ነው ብለው የተፈታተናቸውን ሰው ረቱት 
ይባላል። 

የአዛውንቱ አባባል ‹‹ወፏ ትኑር ትሙት የምትወስነው 
አንተ ብቻ ነህ። ስለዚህ ያቀረብክልኝ ጥያቄ ትክክለኛ 
መልስ የሚገኘው በአንተ ብቻ እንጂ በሌላ ሰው አይደለም›› 
የሚል አንድምታ አለው። በተመሳሳይ በኢትዮጵያም 
ሰላም ልክ እንደወፏ በእጃችን ላይ ነው ያለችው። ሰላም 
እንድትኖር ወይ እንድትሞት፣ እንድትለመልም ወይም 
እንድትከስም ችሎታው በእጃችን ላይ ነው ያለው። ይህን 
በእጃችን ላይ ያለን ችሎታ እንዴት አድርገን እንጠቀምበት 
የሚለው ግን ዋነኛው ገዢ ሀሳብ ነው። 

እንደሚታወቀው በሰሜኑ የሀገሪቱ ክፍል 
የተቀሰቀሰው ጦርነት ሁለት አመታትን ተሻገሮ ለበርካቶች 
ሞት፣ የአካል መጉደል፣ የንብረትና ሀብት መውደም 
ምክንያት ሆኗል። የማህበራዊ፣ ኢኮኖሚያዊና ስነልቦናዊ 
ጫናም በዜጎች ላይ አስከትሏል። ይህ ጦርነት ከመከሰቱ 
በፊት  ሰላምን የማለምለምና የማኖር አማራጭ ነበረ። ግን 
አልሆነም። 

 በዚህም መጠነ ሰፊ ሰብዓዊና ቁሳዊ ውድመት 
ተከተለ። በርካታ ዜጎችም ለሞት፣ አካል ጉዳትና መፈናቀል 
ተዳረጉ። የበርካቶች ቤት ንብረትም ወደመ። ጦርነቱ 
የእርስ በርስ መሆኑ ደግሞ እጅግ አስከፊ አድርጎታል። 
በዚህ መሃልም ሀገር ተጎዳች። 

ቢዘገይም አልረፈደምና ነው ነገሩ መንግስትና 
ሕወሓት  የሰላም ዋጋዋ፣ የመኖሯና የመለምለሟ ጉዳይ 
የገባቸው ዘግይቶ ነበር። ይህንን ደም አፋሳሽ ጦርነት 
ለአንዴና ለመጨረሻ ግዜ ለማስቆምና ዘላቂ ሰላም ለዜጎች 
ለማምጣት ደቡብ አፍሪካ ፕሪቶርያ ላይ የሰላም ስምምነት 
ተፈራረሙ። ሁለቱም ለሰላም ትልቅ ዋጋ በመስጠታቸው፣ 
የሰላም አስፈላጊነቷ ስለገባቸውን መኖሯ የግድ መሆኑን 
በመረዳታቸው ሰላምን ምርጫቸው አደረጉ። የሰላም 
ስምምነቱን ተግባራዊ ለማድረግ የሚያስችሉ ዝርዝር 
ነጥቦች ላይም በኬኒያ ናይሮቢ ተስማሙ። በዚሁ የሰላም 
ስምምነት አተገባበር ዙሪያም ዳግም ስብሰባ በናይሮቢ 
አደረጉ።

ከፕሪቶርያ እስከ ናይሮቢ የነበረው የሰላም 
ሂደት ያልተጠበቀና በኢትዮጵያ ታሪክ አዲስ ጅማሮ 
ነው። ኢትዮጵያውያን የጀግንነት ታሪክ ያላቸውና 
ጠላቶቻቸውንም አሳፍረው የመመለስ አኩሪ ታሪክ 
ቢኖራቸውም የእርስ በእርስ ግጭትና ጦርነትን በሰላማዊ 
መልኩ የመፍታት ጉልህ ታሪክ አልነበራቸውም። 
ይልቁንም ሁሉንም ነገር በኃይል የመፍታት ዝንባሌ 
በአመዛኙ ይታይባቸዋል።

በአፍሪካ ህብረት ጥላ ስር  በደቡብ አፍሪካ ፕሪቶርያ 
በተካሄደው የሰላም ስምምነት ሁለቱም ወገኖች ታሪክ 
ጽፈዋል። አስራ ሁለት አንቀጽ ያለው የሰላም ስምምነት 
በማውጣት ሰላምን አውጀዋል። በፕሪቶርያ የተካሄደው 
ስምምነት ለዘመናት መፍትሄን በጠብመንጃ ለማምጣት 
ሲኬድበት የነበረውን ኋላቀር አስተሳሰብ የሰበረና ስልጡን 
የሆነ አካሄድን ለሀገራችን ያስተዋወቀ  ነው። ስምምነቱ 
የኢትዮጵያን መሰረት ከማጽናቱም ባሻገር በጦርነት ሰቆቃ 
ውስጥ የነበሩትን የትግራይ፤የአማራና የአፋር ህዝቦችን 
እፎይታ አጎናጽፏል።

ከፕሪቶርያው ስምምነት ቀጥሎ የተካሄደው የናይሮቢ 

ስምምነት መተማመንን የፈጠረና ኢትዮጵያ የጀመረችውን 
የሰላም መንገድ የሚያጸና ነው። በፕሪቶርያው ስምምነትና 
እሱን ተከትሎ በናይሮቢ በተካሄደው የማስፈጸሚያ ውል 
ባለፉት ሁለት ዓመታት ከደረሰው ዕልቂት፣ ውድመትና 
ምስቅልቅል ውስጥ መውጣት የሚያስችል ዕድል  
ተገኝቷል።

ጦርነት አውዳሚና የዜጎች ሕይወት ቀጣፊ ነው። 
ከጦርነት የሚገኘው ኪሳራ እንጂ ትርፍ አይደለም። 
ስለሆነም ጦርነት አዋጪ አይደለም። ሰላም ሲኖር ግን 
ትርፍ እንጂ ኪሳራ የለም። ሁሉም የሚሆነው ሰላም ሲኖር 
ነው። በሰላሙ ጊዜ ሰዎች እንደልባቸው ተንቀሳቀሰው 
ሰርተው መብላት ይችላሉ። በሰላሙ ጊዜ ደስታ እንጂ 
ትካዜ የለም። ሰላም ካለ ዜጎች በጠንካራ ስነልቦና 
ሀገራቸውን ለመለወጥ ይታትራሉ። ሰላም ካለ እድገትና 
ብልፅግና አለ። 

ብዙዎች ግን የሰላም ዋጋን የሚረዱት ጦርነትንና 
ሰቆቃን ካዩ በኋላ ነው። የሰላም ጠቀሜታን የሚረዱት 
ፀጥታ ሲደፈርስና አለመረጋጋት ሲኖር ነው። የሰላም 
አስፈላጊነት የሚገባቸው ልክ እንደወፏ በእጃቸው ላይ 
ያለውን አማራጭ ትተው ባልሆነ አቅጣጫ ከተጓዙ በኋላ 
የሄዱበት መንገድ እንደማይጠቅማቸው ሲረዱ ነው። 

በሀገሪቱ ከሚታዩት ግጭቶች ውስጥ አንዱና 
እየተባባሰ የመጣው በብሔር፣ ጎሳና ዘር ላይ የተመሰረተ 
ጥላቻና ግጭት መሆኑ አይካድም። እዚህ ላይ ሁሉም 
በጥልቅ ሊያጤነውና ሊያብሰለስለው የሚገባው ጉዳይ 
ከሁሉም ግጭት በማንነት ላይ የተመሰረቱ ግጭቶች 
ማለትም በዘር፣ በብሔር፣ በጎሳ፣ በቀለምና በቋንቋ ላይ 
ለተመሰረቱ ግጭቶች መፍትሄ ለማግኘት አስቸጋሪና 
አደገኞች መሆናቸው ነው። በወለጋ፣ በሰሜኑ የሀገሪቱ 
ክፍሎችና በሌሎችም አካባቢዎች የተከሰተው ይኸው 
ነው። ለዚህም መንስኤው ግጭቶቹ ከመከሰታቸው 
አስቀድሞ ሌሎች የሰላም አማራጮችን መውሰድ 
አለመቻሉ ነው።ለሰላምም ያለው ፍላጎት በሁሉም ወገን 
በኩል እኩል አለመሆኑ ደግሞ ችግሩን አባብሶታል።

ኢትዮጵያ በግጭት ውስጥ ዘመናትን ተሻግራለች። 
ሀገሪቱ እንደ ሀገር ከጸናችበት ጊዜ ጀምሮ አብዛኛውን 
ጊዜ ያሳለፈችው በግጭትና ጦርነት ውስጥ እንደሆነ 
መረጃዎች ይጠቁማሉ። አሁንም ያላባሩትን እነዚህን 
ግጭቶች ለማስቆም በመጀመሪያ ደረጃ ከግጭት አያያዝና 
አፈታት ጥናት በመነጨ ፅንሰ ሀሳብ መሰረት ግጭቶች 
ዘላቂ መፍትሄ የሚያገኙት የግጭቱ ስረ መነሻዎች 
የሆኑት ችግሮች ምን እንደሆኑ ተመርምረው ለነዚሁ ስረ 
ምክንያቶች መፍትሄ ሲያገኝ ብቻ ነው። ይህም ማለት 
ግጭት ብዙ ጊዜ አታላይ ነው። ከላይ ከላይ ሲመለከቱትና 
ወደውስጥ ገብተው ሲመረምሩት የተለያዩ ገፅታዎችን 
ሊያመለክት ይችላል። 

ከላይ ለሚታየው ችግር ብቻ መፍትሄ ቢሰጥ ጊዚያዊ 
እንጂ ዘላቂ ሰላም አይገኝም። እንዲያውም ይህ መፍትሄ 
ነው ተብሎ የሚመጣው ፈውስ ትክክለኛ ፈውስ ከመሆን 
ፋንታ ችግሮችን ሊያባብስ ይችላል። በብሔሮች መካከል 
ለሚከሰቱ ግጭቶችና መተላለቆች ዋናው ስረ ምክንያት 
በብሔሮች ምክንያት ካለው የዘር፣ የቋንቋ፣ የባህልና 
የርእዮተ ዓለም ልዩነት የተነሳ የሚመጣው አለመጣጣምና 
አለመቻቻል፤ ሲከርም ጥላቻ ነው ብለው የሚያስቡ ብዙ 
ሰዎች አሉ።

ታዲያ ምክንያቱ ይህ ከሆነ ዘላቂው መፍትሄ 
የሚጣሉትን ብሔሮች መለየት፤ ማለትም እያንዳንዱ 
ብሔር የራሱን ክልል፣ ቦታና ቀጠና ቢይዝ በብሔሮች 
መካከል ያለው ግጭት ሊቆምና ሰላም ሊመሰረት ይችላል 
ወደሚል አስተሳሰብ ሊያመራን ይችላል። ነገር ግን ይህ 
መፍትሄ በራሱ ሌሎችን ግጭቶች ሊፈጠርና ያሉትንም 
ግጭቶች ሊያባብሳቸው ይችላል። 

እያንዳንዱ ብሔር የራሱ ቀጠና ይኑረው ሲባል 
እንዴት ድንበሩን ማካለል ይቻላል። የጋራ ሀብቶች 
እንደውሃ፣ የግጦሽ መሬት፣ የደን ሀብትና ማዕድን ለማን 
ይሰጣሉ ወይም እንዴት ይከፋፈላሉ። ሲከፋፈሉስ 
ለሁሉም በቂ ይሆናሉ ወይ ከሁለቱ ብሔሮች ጋብቻ 
የተወለዱ ልጆችስ የት ይሆናሉ የሚሉትና ሌሎችንም 
ከባድ ጥያቄዎችን ያስነሳል። 

በብሔሮች መካከል የሚነሱ ግጭቶች አፋጅና 
አስተላላቂ የሚያደርጋቸው የመሪዎች፣ የምሁራንና 
የሊህቃን ሚና ነው። በብዙ ሀገራት የብሔሮች ኢኮኖሚና 
የፖለቲካ ፉክክር ተብሎ የሚተረጎመው በነዚህ ብሔሮች 
መሪዎች መካከል ያለ የኃይል፣ የስልጣን፣ የኢኮኖሚና 
የጥቅም ሽኩቻ ፉክክር ነው። የተደበቀው የተጽእኖ 

ፈጣሪዎች(ኢሊቶች) የግል ፍላጎትና ዓላማ የብሔራቸው 
ፍላጎት ወይም ብሶት ተደርጎ ስለሚቀርብ ሕዝቡ በቀላሉ 
ይቀሰቀሳል። 

ንቃተ ህሊና የጎደላቸው የብሔሩ አባላትም 
የተደበቀውን አጀንዳ በጥልቀት ሳይረዱ ብሔራችን ተጠቃ 
ወይም ተነፈገ በማለት መሪው ለብሔራችን መብት ወይም 
መጠቀም መሰናክል ናቸው ካላቸው የብሔር ሰዎች ጋር 
ሰው ሳይለዩ፣ ማነው አጥፊ ማነው አልሚ ሳይሉ በጅምላ 
ይጣላሉ፤ በጅምላ ያጠቃሉ። እንዲህ አይነት ግጭቶች 
ከላይ ከላይ ሲታዩ የሕዝብ ግጭቶች ቢመስሉም ስረ 
ምክንያታቸው ግን የልሂቃን  ግጭት እንጂ በብሔሮች 
መካከል በቋንቋ፣ በባህል፣ በዘር መለያየት ወይም 
አለመጣጣም አይደለም። 

ከዚህ አንፃር የመሪዎችንና የሊህቃንን አተያይ ሚና 
ከማገት በላይ መልካም አስተዳደርን መገንባት፣ ዜጎች 
እኩልነታቸው ሙሉ በሙሉ የሚጠበቅበትና ከአንድ 
ወይም ከሌላው ብሔር የተወለዱ በመሆናቸው ብቻ 
የማህበረሰባዊ፣ ኢኮኖሚያዊና የፖለቲካ አድልዎ ሰለባ 
እንዳይሆኑ አስተማማኝ ዋስትና የሚሰጡ ህጎችንና 
አሰራሮች ሊኖሩ ይገባል። ከዚህ ባለፈ ዜግነትን 
ማጠናከርና የሕዝቡን ንቃተ ህሊና ማስፋትና ማስተማር 
ያስፈልጋል።

ብሔሮችን የሚያስተባብራቸውን፣ ባህላቸውንና 
እሴታቸው ምን ያህል ተመሳሳይና ተቀጣጣይ እንደሆኑ 
ትልቅ ጥናት ቢደረግ ምን አልባት የኢትዮጵያ ሕዝቦች 
መመሳሰልና አንድነት ከተጠበቀው በላይ ሊያስደንቅ 
ይችላል። ይህንኑ ስራ ለተመራማሪዎች እንደቤት ሥራ 
መስጠትና ውጤቱን ለሕዝብ ማስተማር ያስፈልጋል። 
ይህ በራሱ አንድ የሰላም እቅድ ሊሆን ይችላል። ከሁሉ 
በላይ ደግሞ ከላይ የተጠቀሱትን ችግሮችና ግጭቶች 
ለመቅረፍ የሀገር ሽማግሌዎች ታላቅ ኃላፊነትና ሚና 
አለባቸው። 

ከሰላም ስምምነቱ በኋላ ከሰሞኑ በኢፌዴሪ 
የሕዝብ ተወካዮች ምክር ቤት አፈ ጉባኤ አቶ ታገሰ 
ጫፎ የተመራውና የመሰረተ ልማት ተቋማትን የሚመሩ 
አመራሮችን ያቀፈው ቡድን መቀሌ መግባቱና ከሕወሓት 
አመራሮች ጋር ያደረገው የሰላም ውይይትም ከጦርነት 
ይልቅ የሰላም አማራጭ ምን ያህል ጠቃሚ መሆኑን 
ያሳያል።  ከጦርነቱ ይልቅ ሰላም ምን ያህል ትልቅ ዋጋ 
እንዳለው በጉብኝቱ ወቅት የነበረው ድባቡ በራሱ በቂ 
ማስረጃ ነው።     

ሁለቱ አካላት ከሁለት አመታት ጦርነት በኋላ 
ለመጀመሪያ ጊዜ በመቀሌ ገፅ ለገፅ ሲገናኙ የነበራቸውን 
ስሜትና በፊታቸው ላይ የሚታየውን ደስታ በቀላሉ 
ለመረዳት አያዳግትም። አዎ ሁሉም ኢትዮጵያዊ  ጦርነቱ 
ምን ያክል ጎጂ እንደሆነና  አንድም ጥቅም እንደማያስገኝ 
ተረድቷል። በተለይም በጦርነቱ ውስጥ የነበረው 
የትግራይ፤ አማራና አፋር ሕዝብ የሰላም ትርጉም 
ከየትኛውም ዜጋ   በበለጠ  የሰላምን ዋጋ የተረዱት 
ይመስላል። 

ታኅሣሥ 19፣ 2015 ዓ.ም ለመቀሌ ነዋሪዎች 
የተለየች ነበረች። ለአስራ ስምንት ወራት ተቆራርጠው 
የነበሩ ቤተሰቦች ተገናኝተዋል። ደም አፋሳሹን ጦርነት 
ተከትሎ ትራንስፖርትም ሆነ መሰረታዊ አገልግሎቶች 
በተቆረጡባት ትግራይ ክልል በረራ እንደገና ተጀምሯል።

ቢቢሲ እንደዘገበውም  ከአዲስ አበባ ቦሌ አየር 
ማረፊያ እኩለ ቀን ላይ የተነሳው አውሮፕላን መቀሌ 
ካረፈ በኋላም በተለያዩ ስሜቶች የተዋጡ መንገደኞች 
ታይተዋል። መንገደኞችም በመቀሌ አሉላ አባነጋ 
አየር ማረፊያ ሲደርሱም መሬቱን ሲሳለሙ፣ በርካቶች 
ሲላቀሱ፣ ሲተቃቀፉም ታይተዋል። ለአንድ ዓመት ተኩል 
ያላይዋቸውን ቤተሰቦች፣ ወዳጆች ዘመዶችም ጋር አንገት 
ለአንገት ተቃቅፈው ሲላቀሱ ተስተውለዋል።

የስልክ አገልግሎት በመቋረጡና ከ18 ወራት በላይ 
ከቤተሰቦቻቸውና ዘመዶቻቸው የተቆራረጡ የትግራይ 
ተወላጆች በሕይወት ይኑሩ አይኑሩ አያውቁም። በዚህ 
በረራ ተሳፍረው እንደሚመጡ የማያውቁ ቤተሰቦችም 
መቀሌ ሲደርሱና በየቤታቸው ሲገቡ የነበረውን ድንጋጤ፣ 
ደስታ፣ ለቅሶ የተለየ ነበር።

ስለዚህም የሰላም ዋጋው መተኪያ የለውም። ሰላም 
ሁሉም ነገር ነው። በፕሪቶርያና በናይሮቢ የተፈረሙት 
የሰላም ስምምነቶች ይዘውት የመጡትም ጸጋ ይህንኑ 
የሚያሳይ ነው።

 ይህ ጅምር ደግሞ በርቱ የሚያስብል ነው። ቀጣዩ 
ስራም የሚሆነው አሁን የተጀመረውን የሰላም ጉዞ ዘላቂ  
ነው። ሁሌም ቢሆን የሰላም ዋጋዋ ከበስተኋላ ነው 
የሚባለውም በምክንያት ነው። ሰላም!!

ከፕሪቶርያው ስምምነት ቀጥሎ 
የተካሄደው የናይሮቢ ስምምነት 

መተማመንን የፈጠረና ኢትዮጵያ 
የጀመረችውን የሰላም መንገድ 
የሚያጸና ነው፡፡ በፕሪቶርያው 

ስምምነትና እሱን ተከትሎ በናይሮቢ 
በተካሄደው የማስፈጸሚያ ውል ባለፉት 

ሁለት ዓመታት ከደረሰው ዕልቂት፣ 
ውድመትና ምስቅልቅል ውስጥ 

መውጣት የሚያስችል ዕድል  ተገኝቷል

ስኬት 
ኢኮኖሚ
አዲስ ዘመን    ቅዳሜ ታኅሣሥ 22 ቀን 2015 ዓ.ም

ፍሬሕይወት አወቀ

በግብርና ልማት ውስጥ የአርሶ አደሩ ድርሻ 
ሰፊ እንደሆነ ይታወቃል፡፡ ከአርሶአደሩ ጀርባ 
ሆነው ምርጥ ዘር፣ ማዳበሪያ በማቅረብ፣ የግብርና 
ሜካናይዜሽን እንዲስፋፋ፣ ለግብርና ምርቶች ገበያ 
በማፈላለግ፣ አርሶአደሩ እሴት እየተጨመረበት 
አገልግሎት በማቅረብ ተጠቃሚነቱ እንዲጎለብት 
በማድረግ ከፍተኛ እገዛ በማድረግ ላይ የሚገኙት 
የገበሬዎች  ህብረት ሥራ ማህበራት ዩኒየኖች 
የሚወጡት ሚና ከፍተኛ ነው። በሥራ ጥንካሬያቸውና 
ወጤታማ ከሆኑት ዩኒየኖች መካከል ውጤታማ ሆኖ 
ያገኘነውን አንዱን ዩኒየን የስኬት አምዳችን እንግዳችን 
አድርገናል፡፡ ይህ ዩኒየን በአማራ ክልል ውስጥ የሚገኝ 
ሲሆን፣ መርከብ ሁለገብ የገበሬዎች ህብረት ሥራ 
ማህበር ዩኒየን ይባላል፡፡ ከተመሰረተ ከሁለት አስርት 
ዓመታት በላይ እድሜ አስቆጥሯል፡፡ በነዚህ ዓመታት 
ዩኒየኑ እንደአገር በምግብ እህል ራስን ለመቻል 
የሚደረገውን ጥረት በማገዝ ቁልፍ ሚና ሲወጣ 
ቆይቷል፡፡ ጥረቱንም አጠናክሮ ቀጥሏል፡፡

ስለዩኒየኑ አመሰራረትና አሁን የደረሰበትን 
የእድገት ደረጃ ዩኒየኑ ስራ አስኪያጅ አቶ ጌታቸው 
እሸቱ  እንዲህ አጫውተውናል፡፡ ዩኒየኑ በሶስት ዞኖች 
ውስጥ ማለትም ከፊል ደቡብ ጎንደር፣ ከፊል ምዕራብ 
ጎጃም ዞንና የባህርዳር ከተማ አስተዳደርን የሥራ 
ክልል አድርጎ እየሠራ ይገኛል። ካፒታሉንም ከአንድ 
ነጥብ አራት ሚሊዮን ብር ወደ 71 ሚሊዮን ብር 
አሳድጓል፡፡ 

ሲመሰረት ምርትና ግብዓት ማቅረብ ብቻ 
የነበረውን የአገልግሎት አድማሱን በማስፋት፣  
በአሁኑ ወቅት የሜካናይዜሽን አገልግሎት በአነስተኛ 
ኪራይ ለአባል አርሶ አደሮች ማቅረብ ጀምሯል፡፡ 
የአርሶ አደሩን ምርቶች እሴት በመጨመርም ለገበያ 
ያቀርባል፡፡ አንዳንዶቹንም ተጠቃሚው በሚፈልገው 
መንገድ ተደራሽ ያደርጋል፡፡ 

በተለይም የስንዴ ዱቄት ለገበያ ለማቅረብ ወፍጮ 
ቤት አቋቁሟል፡፡ በቀን 820 ኩንታል የስንዴ ዱቄት 
የማቅረብ አቅም ፈጥሯል፡፡ በተጨማሪም የእንስሳት 
መኖ ማቀነባበሪያ ፋብሪካ ገንብቷል፡፡ አንደኛ ደረጃ 
የስንዴ ዱቄትና የስንዴ ቅንጬን ጨምሮ ለእንስሳት 
መኖነት የሚያገለግል ፉርሽካ ያመርታል፡፡ የእንስሳት 
መኖ ማቀነባበሪያ ፋብሪካው በቀን 160 ኩንታል 
የመቀየጥ አቅም ያለው  ሲሆን፤ ለጥጆች፣ ለወተት 
ላሞችና ለሌሎችም  በማቀነባበር ለአርሶ አደሮች 
በተመጣጣኝ ዋጋ እያቀረበላቸው ይገኛል፡፡ 

የዩኒየኑ አባል አርሶ አደሮች በስፋት ለውጭ ገበያ 
የሚቀርቡ በቆሎ፣ ስንዴ፣ ጤፍ አኩሪ አተርና ቦለቄ 
በስፋት ያመርታሉ፡፡ ዩኒየኑ በአገር ውስጥ ያለውን ገበያ 
በመጠቀም ምርቶቹን ለውጭ ገበያ በስፋት ለማቅረብ 
እየሠራ መሆኑን የጠቀሱት አቶ ጌታቸው፣ በአገር 
ውስጥ በስፋት እየተቋቋሙ የሚገኙትን የማቀነባበሪያ 
(አግሮ ኢንዱስትሪ) ፓርኮችን መጠቀም ጠቃሚ 
እንደሆነ ረድተዋል፡፡ ዩኒየኑም ኢንዱስትሪ ፓርኮቹ 
የሚፈልጉትን ጥሬ ዕቃ እያቀረበ ሲሆን፤ እያቀረበ 
ካለው ግብአትም ለዘይት ምርት የሚውል አኩሪ 
አተር ይጠቀሳል፡፡ ለዘይት አገልግሎት ከሚውለው 
አተር የሚወገደው ተረፈምርት ለውጭ ገበያ በመዋል 
ገቢ ያስገኛል፡፡ ለቅንጬና ለዱቄት የሚውል በቆሎም 
በማቅረብ ዩኒየኑ እየተጠቀመ ይገኛል። ከዩኒየኑ 
170 ኪሎ ሜትር ርቀት ላይ የሚገኘው ቡሬ አግሮ 
ኢንደስትሪ ግብአት በመቀበል የሚጠቀስ ሲሆን፣ 
በኢንዱስትሪ ፓርክ ውስጥ አንድ የበቆሎ ማቀነባበሪያ 
ፋብሪካ ተገንብቶ የተጠናቀቀ ተጠናቅቋል፡፡ መርከብ 
ሁለገብ የገበሬዎች ህብረት ሥራ ማህበር ዩኒየንም 
በቆሎ ለፋብሪካው ለማቅረብ ዝግጅቱን አጠናቅቋል፡፡

ዩኒየኑ በተመሳሳይ ባህርዳርና ቡሬ ላይ 
እየተገነቡ ለሚገኙት የዘይት ፋብሪካዎች ግብዓት 
መሆን የሚችለውን አኩሪ አተር በብዛትና በጥራት 
ያመርታል፡፡ ምርቶቹን በተለያየ አካባቢ ተደራሽ 
ለማድረግ የገበያ ትስስር ፈጥሯል፡፡ ምርቶቹ ከቅርበት 
አንጻር በዋናነት በአማራ ክልል ተደራሽ ይሁኑ እንጂ 
በሌሎች አካባቢዎችም ተደራሽ ናቸው።  በክልሉ 

ከሚገኙ ሶስት የኢንዱስትሪ ፓርኮች መካከል  የግብርና 
ምርቶችን የሚያቀነባብረው ቡሬ ኢንዱስትሪ ፓርክ 
በመሆኑ ዩኒየኑ ለፓርኩ የግብርና ምርቶችን ለማቅረብ 
ትኩረት አድርጎ ይሰራል፡፡ 

‹‹አርሶ አደሩ በዩኒየን መታቀፍ በመቻሉ ዘርፈ ብዙ 
ጠቀሜታዎችን አግኝቷል›› የሚሉት አቶ ጌታቸው፤ 
አርሶ አደሩ ምርቱን በተናጠል ከመሰብሰብና 
ከመሸጥ ይልቅ በጋራ ሰብስቦ ለሚፈልገው አካል 
ተደራሽ ማድረግ ተጠቃሚ ያደርገዋል፡፡ ምርቱን 
ለገበያ በማቅረብ ከሚኖረው ምቹ ሁኔታ በተጨማሪ  
የሚሸጥበት ዋጋ አስተማማኝ ይሆንለታል፡፡ ዩኒየኑ 
ምርቱን ሲሸጥ ከሚያገኘው ትርፍም ተቋዳሽ በመሆን 
አርሶ አደሩ ተጠቃሚ ይሆናል፡፡ 

በተጨማሪም ከመንግሥት የሚገኙ 
አገልግሎቶችን በቀላሉ በማግኘት አርሶ አደሩን 
ተጠቃሚ ያደርጋል። ለአብነትም አርሶ አደሩ 
በተናጠል ከሚያቀርበው ጥያቄ መሰረታዊ ማህበራት 
የሚያቀርቡት ጥያቄ ፈጥኖ የመደመጥ ዕድል አለው። 
ምክንያቱም እያንዳንዱ አርሶ አደር በተናጠል 
የሚያቀርበውን  ጥያቄ ለመመለስ ከባድ ነው፡፡ ነገር 
ግን ጥያቄው  በአደረጃጀት ሲቀርብ መንግሥትም 
ጥያቄውን ለመመለስ ምቹና ቀላል ይሆንለታል።  
ስለዚህ ጥያቄውን ለሚያቀርበው አርሶ አደርም 
ሆነ ጥያቄውን ለሚመልሰውና ውስን አቅም ላለው 
መንግሥት ምቹ የሚሆነው ‹‹ከአንድ ብርቱ ሁለት 
መድሃኒቱ›› እንዲሉ አበው በጋራ በመደራጀት ነው። 

ምርትና ምርታማነትን በማሳደግ በምግብ እህል 
ራስን ለመቻልና ከተረጂነት ለመላቀቅ  በሚደረገው 
ጥረት ዋና ተዋናይ ከሆኑት መካከል አንዱ ሆኖ የራሱን 
አሻራ እያኖረ ያለው ዩኒየኑ፤ የግብአት አቅርቦትን 
ተደራሽ ለማድረግ እየሠራ ነው፡፡ ኋላ ቀር ከሆኑ 
የአስተራረስ ዘዴዎች በመላቀቅም ማሳውን በዘመናዊ 
መንገድ አንዲያርስ፣  ማሳውን በዘመናዊ መንገድ 
በዘር እንዲሸፍን፣ አዝመራውን እንዲሰበስብ የራሱን 
አስተዋጽ እያበረከተ ይገኛል፡፡ በተለይም መንግሥት 
በአሁኑ ወቅት ልዩ ትኩረት ሰጥቶ እየሰራ ባለበት 
በስንዴ ማምረት ላይ ትርጉም ያለው ሥራ መሥራት 
ችሏል፡፡ 

በክልሉ ስንዴን በዓመት ሁለት ጊዜ ማምረት 
የተቻለ ሲሆን፣ በአሁኑ ወቅትም ዩኒየኑ ያመረተውን 
ጨምሮ ስድስት መቶ ሺ ኩንታል የሚደርስ የስንዴ 
ምርት ለመሰብሰብ እየተዘጋጀ ይገኛል፡፡ በበጀት 
ዓመቱ የተትረፈረፈ ምርት ማምረት በመቻሉ ዩኒየኑ 
ከአገር ውስጥ ፍጆታ የተረፈውን የስንዴ ምርት 
ለውጭ ገበያ ለማቅረብ የሚያስችል ቁመና ላይ  
እንደሆነም አቶ ጌታቸው አስረድተዋል፡፡

ሙሉ አቅሙን አሟጦ በመጠቀም የስንዴ 
ምርትን ለውጭ ገበያ ለማቅረብ የመንግሥትን 
አቅጣጫ እየጠበቀ ያለው ዩኒየኑ፤ በመደበኛ ሥራው 
የአገር ውስጥ ገበያን በማረጋጋት በአካባቢው 
የሚመረተው የስንዴ፣ የበቆሎና የጤፍ ምርትን አዲስ 
አበባ ድረስ እየላከ ይገኛል፡፡ በተጨማሪም መንግሥት 
ያስቀመጠውን አቅጣጫ በመከተል ትርፍ የሆነውን 
ምርት ለውጭ ገበያ ለማቅረብ ተዘጋጅቷል፡፡ ትርፍ 
ምርት ካለ ለውጭ ገበያ ማቅረብ የግድና አስፈላጊ 
እንደሆነ አቶ ጌታቸው ሲያስረዱ፤ በገበያ ውስጥ 
የተትረፈረፈ ምርት ካለ የገበያ መውደቅ ይመጣል። 
የገበያ መውደቅ ካጋጠመ  አርሶ አደሩ ምርቱን ዳግም 
የማያመርትበት ሁኔታ ይከሰታል ነው ያሉት፡፡

እርሳቸው እንዳሉት ከአገር ውስጥ ፍጆታ ውጭ 
ያለውን ምርት ወደ ውጭ ገበያ በመላክ አገሪቷ 
የውጭ ምንዛሪ እንድታገኝ ያደርጋል፡፡ አርሶ አደሩም 
ተጨማሪ ገቢ እንዲያገኝ ዕድል ይፈጠርለታል፡፡ 
አርሶ አደሩም ምርቱን በስፋት ለማምረትና ለውጭ 
ገበያ ለማቅረብ ይነሳሳል፡፡ ይህም ተወዳደሪነት 
እንዲጨምር ያግዘዋል። በአሁኑ ወቅት በዩኒየኑ 
ሥር ከሚገኙ 140 መሰረታዊ ማህበራት መካከል 
52ቱ በስንዴ ማምረት የተሰማሩ ስለመሆናቸው 
የጠቀሱት አቶ ጌታቸው፤ የተመረተውን ስንዴ 
ሰብስቦ መንግሥት ባስቀመጠው አቅጣጫ መሰረት 
ለውጭ ገበያ ለማቅረብ የቅድመ ዝግጅት ሥራዎችን 

እየሠራ መሆኑን ይጠቅሳሉ፡፡ ከእነዚህ ሥራዎች 
መካከልም ምርቱ የሚከማችበትን መጋዘን ማዘጋጀት 
አንዱ ሲሆን፤ የመጋዘን እጥረት እንዳይገጥም ዩኒየኑ 
መጋዘኖች ለስንዴ ብቻ አዘጋጅቷል፡፡ በተጨማሪም 
በኢንዱስትሪ ፓርኮች፣ በእህል ንግድና በእርሻ ሰብል 
ውስጥ ሆነው አገልግሎት የማይሰጡ መጋዘኖችን 
ለስንዴ ምርት ማከማቻነት ዝግጁ አድርገዋል፡፡ 

ዩኒየኑ 101 ለሚደርሱ ቋሚ ሠራተኞች የሥራ ዕድል 
መፍጠር የቻለ ሲሆን፤ በወር እስከ አንድ ሚሊዮን ብር 
ደምወዝ ይከፍላል፡፡ ለክልሉ አርሶ አደሮች የግብዓት 
አቅርቦት ተደራሽ የሚያደርገው ዩኒየኑ፤ በዓመት እስከ 
አንድ ነጥብ ሶስት ሚሊዮን ኩንታል የአፈር ማዳበሪያ 
ለአካባቢው አርሶ አደሮች ያሰራጫል፡፡ ይህ የአፈር 
ማዳበሪያ ከጅቡቲ መጥቶ ሲራገፍ ጀምሮ እንዲሁም 
በየአካባቢው ሲጫንና በአርሶ አደሩ መንደር  ሲራገፍ 
በማውረድና በመጫን ለሚሠማሩ ከ150 እስከ 250 
ለሚደርሱ የአካባቢው ዜጎችም  በጊዜያዊነት የሥራ 
ዕድል ይፈጥራል፡፡ 

ዩኒየኑ አገልግሎት ሰጪ እንደመሆኑ ከህብረት 
ሥራ ማህበራትና ከንግዱ ማህበረሰብ የሚለይባቸው 
ባህሪያቶች አሉት፡፡ አንደኛው ለትርፍ የተቋቋመ 
አለመሆኑ ነው፡፡ ይሁንና  የራሱን ወጪ መሸፈን 
ስላለበት አነስተኛ ትርፍን መሰረት አድርጎ ይሠራል፡፡ 

ከሚገኘው ትርፍም ለማህበራዊ አገልግሎት 
በሚል ከአንድ እስከ አምስት በመቶ ተቀናሽ 
ያደርጋል፡፡ በዚህ ገንዘብም በመንግሥት አቅም 
ውስንነት የተነሳ ያልተገነቡ የተለያዩ ማህበራዊ 
አገልግሎት መስጫ ተቋማትን ለማህበረሰቡ 
ይሰራል፡፡ ለአብነትም በሰሜን አቸፈር ወረዳ ጤና 
ጣቢያ ገንብቶ ለመንግሥት አስረክቧል፡፡ በባህር 
ዳር ዙሪያ ቅንባባ በሚባል ቀበሌ ለትምህርት ቤት 
ማስፋፊያ አራት ክፍል ያለው አንድ ህንጻ ገንብቶ 
በመርከብ ዩኒየን ስም አስረክቧል፡፡ በደቡብ ጎንደር 
ደረሀሙሲት አንበሳሜ ከተማ በአንበሳሜ የሁለተኛ 
ደረጃ ትምህርት ቤት ውስጥ የላብራቶሪ ክፍል ገንብቶ 
ለማህበረሰቡ አስረክቧል። በተጨማሪ ዩኒየኑ የአባል 
ልጆችና አቅመ ደካማ  32 ተማሪዎችን በተለያየ ጊዜ 
አግዟል፡፡ በዚህም ከመጓጓዣ ጀምሮ የዩኒቨርሲቲ 
ወጪያቸውን በመሸፈን ለአምስት ዓመታት አስተምሮ 
ወደ ለቁምነገር አብቅቷል፡፡

 በተያዘው ዓመትም በክልሉ የእንስሳት ሃብት 
ኤጀንሲ በተመረጠ ቦታ አንድ የእንስሳት ጤና ኬላ 
በአንድ ነጥብ ሁለት ሚሊዮን ብር ሠርቶ ለማስረከብ 
እየተዘጋጀ ይገኛል፡፡ ግንባታውም በባህርዳር ዙሪያ 
ወረዳ ይነሳ በተባለ ቀበሌ ነው የሚገነባው፡፡ ዩኒየኑ 
እነዚህና መሰል ተግባራትን በማከናወን ማህበራዊ 
ኃላፊነቱን እየተወጣ ይገኛል።

በቀጣይም አሁን ያለበትን ሥራ በማስፋት 
በተለይም የመንግሥትን ፖሊሲና ስትራቴጂ በመከተል 
በድህነት ቅነሳ ላይ ሰፊ ሥራ ለመሥራት አቅዷል፡፡ 
ለዚህም አርሶ አደሮቹ የተሻለና ዘመናዊ አርሶ አደር 
እንዲሆኑ፣ የተሻለ የአመጋገብ ስርዓት እንዲኖራቸውና 
ጤናቸውን የሚጠብቁ እንዲሁም ለአካባቢው 
ማህበረሰብ ሞዴል በመሆን ድህነትን የሚታገሉ 
አባላት እንዲሆኑ የበኩሉን ጥረት ያደርጋል፡፡ ዩኒየኑ 
የስንዴ ዱቄት ከማቅረብ በተጨማሪ ዳቦ ለአካባቢው 
ማህበረሰብ በተመጣጣኝ ዋጋ የማቅረብ ዕቅድም 
አለው፡፡ የጤፍ ዱቄት ለማቅረብ የሚያስችል አቅምም 
እየፈጠረ ይገኛል፡፡ የሜካናይዜሽን አገልግሎቶችንም 
ተደራሽ ለማድረግ እየሠራ ነው፡፡ 

   መንግሥት በምግብ እህል ራስን ለመቻል 
በሚያደርገው ጥረት በየአካባቢው ግብርና ትልቅ 
ትኩረት ተሰጥቶት እየተሠራ መሆኑን አቶ ጌታቸው 
ይገልጻሉ፡፡ ከዚህ ቀደም አርሶ አደሩ ከባንክ ብድር 
የማያገኝበት ሁኔታ እንደነበር አስታውሰው፣ በአሁኑ 
ወቅት ግን አርሶ አደሮች ተደራጅተው መቆጠብ 
በመቻላቸው ትራክተሮችን፣ ኮምባይነሮችንና ሌሎች 
የእርሻ መሳሪያዎችን መግዛት እንዲችሉ ባንኮች 
ተባባሪ እየሆኑ መምጣታቸውን ገልጸዋል፡፡ ማህበሩም 
የመንግስትን ጥረት ለመደገፍ ግንባር ቀደም ተሰላፊ 
መሆኑን አረጋግጠዋል፡፡ 

ለአርሶ አደሩ ተጠቃሚነት የሚተጋው ዩኒየን

ዩኒየኑ 101 ለሚደርሱ 
ቋሚ ሠራተኞች የሥራ ዕድል 

መፍጠር የቻለ ሲሆን፤ 
በወር እስከ አንድ ሚሊዮን 

ብር ደምወዝ ይከፍላል። 
ለክልሉ አርሶ አደሮች 

የግብዓት አቅርቦት ተደራሽ 
የሚያደርገው ዩኒየኑ፤ 

በዓመት እስከ አንድ ነጥብ 
ሶስት ሚሊዮን ኩንታል የአፈር 

ማዳበሪያ ለአካባቢው አርሶ 
አደሮች ያሰራጫል



መሠረተ ልማት
ኢኮኖሚ

ፍሬሕይወት አወቀ

የኢትዮጵያ መንገዶች አስተዳደር በተያዘው በጀት 
ዓመት በአገሪቱ የተለያዩ አካባቢዎች መንገዶችን 
ለመገንባት አቅዶ እየተንቀሳቀሰ ይገኛል። ከሚያስገነባቸው 
አስር አዳዲስ የመንገድ ፕሮጀክቶች መካከልም የባሌ 
ሮቤ-ጎሮ-ሶፍኡመር-ጊኒር መገንጠያ የአስፓልት መንገድ 
ፕሮጀክት አንዱ ነው፡፡ መንገዱ 120 ነጥብ 65 ኪ.ሜ. 
ርዝመት ያለውና በአስፋልት ኮንክሪት ደረጃ የሚገነባ 
መንገድ ነው፡፡ መነሻውን ከአዲስ አበባ በ437 ኪ.ሜ ላይ 
ከሚገኘው ባሌ ሮቤ ከተማ ያደረገው ይህ መንገድ ጊንር- 
ራይቱ-ኢሚ መገንጠያ ድረስ የሚዘልቅ ነው፡፡ 

መንገዱ ለአካባቢው ማህበረሰብ የሚኖረው 
ኢኮኖሚያዊና ማህበራዊ አበርክቶ እጅግ የጎላ መሆኑን 
ነዋሪዎች ይናገራሉ፡፡ ነዋሪነታቸውን በባሌ ሮቤ ከተማ 
ያደረጉት አቶ ግርማ አባሴና ባሌ ትልቅና ሰፊ አገር 
መሆኗን በመግለጽ ሃሳባቸውን አካፍለውናል፡፡ ባሌ 
ከምግብ እህል በተጨማሪ በማዕድን ሃብቷ የታወቀች 
ብትሆንም በመንገድ መሰረተ ልማት ችግር ሳትታወቅ 
መቅረቷንና የማዕድን ሃብቷንም አውጥታ መጠቀም 
እንዳልቻለች በቁጭት ይናገራሉ፡፡ 

አሁን ጅማሮውን ያደረገው የባሌ ሮቤ-ጎሮ-
ሶፍኡመር-ጊኒር መገንጠያ መንገድ፤ የኦሮሚያ ክልልንና 
የሱማሌ ክልልን በማስተሳሰር ለአካባቢው ከፍተኛ 
አስተዋጽኦ ያበረክታል ይላሉ፡፡  ለአብነትም ከዚህ 
ቀደም ገበያ ተነፍገው የቆዩ ምርቶችን በተለይም የቀንድ 
ከብቶችንና የእንስሳት ተዋጽዖዎችን ለገበያ ማቅረብ 
ያስችላል፡፡ በህገወጥ መንገድ ወደ ውጭ ገበያ የሚወጡ 
በአካባቢው የሚገኙ በርካታ ማዕድናት ስለመኖራቸው 
ያነሱት አቶ ግርማ፤ አካባቢው ሲለማና መንገዱ ሲሠራ 
እነዚህን ማዕድናት ህጋዊ በሆነ መንገድ ለውጭ ገበያ 
በማቅረብ አገሪቷ ማግኘት የሚገባትን የውጭ ምንዛሪ 
ማግኘት ትችላለች ይላሉ፡፡ 

የመንገዱ መገንባት እጅግ መሰረታዊና አስፈላጊ 
መሆኑን የገለጹት አቶ ግርማ፤ ለባሌ ቀርቶ ለኢትዮጵያ 
ከፍተኛ አስተዋጽኦ ማበርከት የሚችል የመንገድ 
መሰረተ ልማት እንደሆነ ነው ያመላከቱት፡፡ ለመጣውና 
ለሄደው መንግሥት ሁሉ ሲያነሱ እንደነበርና የዘመናት 
ጥያቄያቸው መሆኑን በማስታወስ ጥያቄው ከንጉሱ ጊዜ 
ጀምሮ በአባቶቻቸውና በአያቶቻቸው ሳይቀር ተጠይቋል። 
ይሁንና ምላሹን በአሁን ወቅት በማግኘታቸው በእጅጉ 
ደስተኞች እንደሆኑና እርሳቸውን ጨምሮ ትውልዱ 
ዕድለኛ እንደሆነ ነው የተናገሩት፡፡ 

‹‹በአካባቢው የማይመረት ነገር የለም›› የሚሉት አቶ 
ግርማ፤ የመንገዱ መገንባት አካባቢውን በአጭር ጊዜ 
መለወጥ እንደሚችልም ገልጸዋል፡፡ እሳቸው እንዳሉት 
ከባሌ  በቅርብ ርቀት ጨው ይመረታል፡፡ የሚመረተው 
ጨውም ለባሌ ብቻ ሳይሆን ለአገር የሚተርፍ ነው። 
ከዚህ በተጨማሪም የሰብል እህሎችን ጨምሮ ቡና፣ 
ቅመማቅመም፣ የቅባት እህሎች፣ ፍየሎች፣ በጎች፣ 
ከብቶችና ግመሎች ጭምር በአካባቢው ይገኛሉ፡፡ 
ነገር ግን መንገድ ባለመኖሩ ገበያውን በቀላሉ ማግኘት 
አልተቻለም፡፡ በቀጣይ የአስፓልት መንገዱ ሲገነባ እነዚህ 
የአካባቢው ሃብቶች ገበያ ማግኘት ይችላሉ፡፡  

ምርቶቹን ወደ ገበያ ለማውጣት ከፍተኛ ችግር 
የነበረው መንገድ ሲጠናቀቅ ችግሩ ይፈታል የሚል 
ዕምነት ያላቸው መሆኑን አስረድተው የመንገድ 
ግንባታው ለባሌ ብቻ ሳይሆን ለኢትዮጵያ የሚተርፍ 
እንደሆነም ተናግረዋል፡፡ በተለይም የአካባቢው አርሶና 
አርብቶ አደር በቀጣይ በሚያመርተው ምርት የልፋቱን 
ዋጋ ማግኘት ያስችለዋል የሚል ዕምነት አላቸው፡፡  

ለውጭ ገበያ የሚቀርበው በሞጆ ዘመናዊ ገበያ 
ውስጥ ለሚዘጋጀው የስጋ ምርት ግብዓት እየሆኑ 
ያሉት ከባሌ ቆላ አካባቢ የሚጫኑ በጎች፣ ፍየሎችና 
ከብቶች እንደሆኑ የጠቀሱት አቶ ግርማ፤ የአስፋልት 
መንገዱ ሲገነባ ገበያውን በስፋት ማሳለጥ እንደሚቻልና 
የአካባቢው ማህበረሰብ ኢኮኖሚያዊ ተጠቃሚ መሆን 
እንደሚችል ተናግረዋል፡፡   

መንግሥት መንገዱ እንዲገነባ በጀቱን ማጽደቁና 
ሥራውን ማስጀመሩ የሚበረታታና የሚያስመሰግነው 
እንደሆነ በማንሳትም የአካባቢው ማህበረሰብ ደግሞ 
ሰላሙን በማስጠበቅ የድርሻውን መወጣት እንዳለበት 
አሳስበዋል፡፡ ማህበረሰቡ የአካባቢውን ሰላም በማስጠበቅ 
ትልቅ ሥራ መሥራትና ለመንገዱ መፋጠን የበኩሉን 

ምላሽ ያገኘው  የባሌ ሮቤ-ጎሮ-ሶፍኡመር-ጊኒር መንገድ ጥያቄ 

መወጣት እንዳለበት አመልክተዋል፡፡ 
‹‹ማንኛውንም መሰረት ልማት መሥራት የሚቻለው 

ሰላም ሲኖር ነው፤ ባሌዎች ደግሞ በዚህ አንታማም›› 
ያሉት አቶ ግርማ፤ ባሌ ሙስሊምና ክርስትያኑ ዋቄፈታው 
ጭምር በጋራ አብሮና ተባብሮ የሚኖሩበት በመሆኗ 
ሰላምን በማስጠበቅ መንገዱ እንዲጠናቀቅ የበኩላቸውን 
እንደሚወጡ ተናግረዋል፡፡ በብሔረሰብም ቢሆን ባሌ 
በርካታ ብሔር ብሔረሰቦች በጋራ የሚኖሩባት እንደመሆኗ 
ለሰላም ሲባል ደግሞ አንድ ሆነው መቆም የሚችሉ 
እንደሆኑ ነው ያስረዱት፡፡ ባሌዎች ከዚህ ቀደም ሰላም 
በማጣት ወድቀው እንደሚያውቁና ከውድቀታቸው 
መማር እንደቻሉ በማስታወስ፤ ችግሩ እንዳይደገምና 
ሰላማቸውን ለማስጠበቅ ቃል ተግባብተው በሰላም 
የሚኖሩ ህዝቦች እንደሆኑ ተናግረዋል፡፡

እንደ አቶ ግርማ ሁሉ የመንገድ ጥያቄው የዘመናት 
ጥያቄያቸው እንደነበር በማስታወስ ሃሳባቸውን ያካፈሉን 
በባሌ ዞን ጎሮ ወረዳ የመልዩ ቡርቃ ቀበሌ ነዋሪ አቶ 
ሙሃመድ ጦና ናቸው፡፡ እሳቸው እንዳሉት አካባቢው 
ከፍተኛ ምርት የሚወጣበት እንደመሆኑ ምርቶቹን 
ወደ ገበያ ለማውጣት መንገዱ ከፍተኛ ችግር እንደነበር 
ተናግረዋል፡፡  

በአካባቢው በስፋት የሚመረተውን ስንዴና ገብስን 
ጨምሮ አጃ፣ ጤፍ፣ ሽንብራና ሌሎች የሰብል አይነቶች 
የሚመረቱ እንደሆነና እርሳቸውም እነዚህን ምርቶች 
እንደሚያመርቱ የተናገሩት አቶ ሙሃመድ፤ አብሽ፣ ጥቁር 
አዝሙድ፣ ነጭ አዝሙድና ሌሎች  ቅመማቅመሞች 
የሚመረቱ እንደሆነ ነው የገለጹት፡፡ እርሳቸው እንዳሉት፤ 
አርሶ አደሩ ምርቶቹን በቀላሉ ወደ ገበያ ለማውጣት 
መንገዱ ችግር ሆኖ ቆይቷል፡፡ አርሶ አደሩ ምርቱን 
የሚሸጠው ለነጋዴው ነው፡፡ ይህም አርሶ አደሩን 
ተጠቃሚ ሳያደርገው ቆይቷል፡፡ 

እናቶችም በወሊድ ወቅት ወደ ህክምና ተቋም 
ሲሄዱ መንገዱ ከፍተኛ ችግር እንደሆነ ያነሱት አቶ 
ሙሃመድ፤ በዚህም በርካታ እናቶችና ህጻናት ተጎጂ 
ሆነው መቆየታቸውን ነው ያስረዱት፡፡ ስለዚህ የመንገዱ 
መገንባት ለአካባቢው ማህበረሰብ የሚያበረክተው 
ኢኮኖሚያዊና ማህበራዊ ጠቀሜታ እጅግ ከፍተኛ ነው። 
በዚህም እጅግ ደስተኞች እንደሆኑ ገልጸው ለመንገድ 
ግንባታው መፋጠን ማህበረሰቡ ሰብል በማንሳትም 
ይሁን በሌሎች ጉዳዮች ዙሪያ ተባባሪ መሆን እንዳለበት 
አሳስበዋል፡፡ 

መንገዱ የአስፓልት መንገድ የሌለውና እጅግ 
አስቸጋሪ በመሆኑ ሁለትና ሶስት ቀናት መንገድ ላይ 
ሲያሳልፉ መቆየታቸውን አስታውሰው፤ በቀጣይ 
ግንባታው ሲጠናቀቅ በአንድ ቀን አዲስ አበባ መግባት 
እንደሚቻል ተናግረዋል፡፡ የመንገድ ግንባታው 

በአካባቢው ለሚገኘውና የቱሪስት መስዕብ ለሆነው 
የሶፍኡመር ዋሻም ትልቅ አስተዋፅኦ የሚያበረክት 
እንደሆነና የመንገድ ግንባታው ለባሌ ብቻ ሳይሆን ለአገር 
ጉልህ ድርሻን ያበረክታል ብለዋል፡፡ 

በመንገድ ጅማሮው ተገኝተው የመንገድ ሥራውን 
በይፋ ያስጀመሩት የኦሮሚያ ክልል ፕሬዚዳንት አቶ 
ሽመልስ አብዲሳ፤  የመንገዱ መገንባት ለባሌ ብቻ ሳይሆን 
ለአገር የሚያበረክተው አስተዋጽዖ እጅግ የጎላ መሆኑን 
ጠቅሰዋል፡፡ እሳቸው እንዳሉት፤ የመንገዱ መሠራት በብዙ 
የተፈጥሮ ሃብት የታደለችው ባሌ ያላትን እምቅ ሃብት 
አውጥታ መጠቀም ያስችላታል፡፡ በአካባቢው የሚመረቱ 
የተለያዩ ምርቶችም በቀላሉ ወደ ገበያ መውጣት የሚችሉ 
ይሆናል፡፡ ይህም አርሶ አደሩን ኢኮኖሚያዊና ማህበራዊ 
ተጠቃሚ ያደርገዋል ነው ያሉት፡፡   

ኦሮሚያን ማልማት ኢትዮጵያን ማልማት እንደሆነ 
በመጥቀስም በባሌ ውስጥ ያለው ዕምቅ ሃብት ጥቅም 
ላይ መዋል ከቻለ ኢትዮጵያ ትጠቀማለች፡፡ የቱሪዝም 
መዳረሻ የሆነውና በዚሁ አካባቢ የሚገኘው የሶፍኡመር 
ዋሻን ለጎብኚዎች ምቹ ማድረግ ለአገር አስተዋጽኦ 
ማበርከት ነው፡፡ ከሁሉም በላይ ግን  በስንዴ ምርቷ 
በብዙ የምትታወቀው ባሌ ከመቼውም ጊዜ በበለጠ 
በስንዴ ምርት ከፍተኛ ውጤት አስመዝግባለች፡፡ በአሁን 
ወቅትም እንደ አገር ስንዴን ወደ ውጭ ገበያ ለመላክ 
በሚደረገው ጥረት በስንዴ ምርቷ የምትታወቅ ባሌ 
ከፍተኛ አስተዋጽኦ ያላት ሲሆን የመንገድ ግንባታውም 
የጎላ አበርክቶ ይኖረዋል ብለዋል፡፡    

የከተማና መሰረተ ልማት ሚኒስቴር ሚኒስትር 
ክብርት ጫልቱ ሳኒ በበኩላቸው መንገዱ ለአካባቢው 
ማህበረሰብ እጅጉን ጠቃሚና አስፈላጊ መሆኑን ገልፀው 
ነዋሪዎች ለግንባታው መፋጠን የድርሻቸውን መወጣት 
እንዳለባቸው ገልፀዋል። እሳቸው እንዳሉት ማህበረሰቡ 
የመንገድ ፕሮጀክቶች እንዲጀመሩ በሚያደርገው ጥረት 
ልክ ለፍፃሜውም መትጋት አለበት። በትናንሽ እንቅፋቶች 
ወደ ኋላ መቅረት የለበትም ሲሉ አሳስበዋል፡፡

የኢትዮጵያ መንገዶች አስተዳደር ዋና ዳይሬክተር 
ኢንጅነር ሀብታሙ ተገኝ በበኩላቸው፤ በባሌ አካባቢ 
ያለውን ዕምቅ ሃብት አውጥቶ ለመጠቀም የመንገዱ 
መገንባት እጅግ አስፈላጊ እንደሆነ ገልጸዋል፡፡ እሳቸው 
እንዳሉት፤ የባሌ ሮቤ-ጎሮ-ሶፍኡመር-ጊኒር መገንጠያ 
የአስፓልት መንገዱን ሰርቶ ለማጠናቀቅ ሶስት ዓመት 
የሚጠይቅ ሲሆን አጠቃላይ 120 ኪሎ ሜትር የሚሸፍን 
መንገድ እንደሆነ ገልጸዋል፡፡  

በአካባቢው በቂ መሰረተ ልማት ባለመኖሩ 
ባሌ ያሏትን በርካታ ጸጋዎች አውጥታ መጠቀም 
አልቻለችም፡፡ ነገር ግን የመንገዱ መገንባት ከዚህ በኋላ 
በርካታ ትሩፋቶችን ያመጣል፡፡ በተለይም የአካባቢው 

ማህበረሰብ ኢኮኖሚያዊና ማህበራዊ ተጠቃሚ ይሆናል። 
በአካባቢው ካለው የማህበረሰብ አካል በተጨማሪም 
እንደ አገር የሥራ ዕድል እንዲፈጠር በማስቻል፣ 
በየአካባቢው የሚገኙ ትንንሽ መንደሮችና ከተሞችን 
እድገት ያፋጥናል፡፡ በተጨማሪም የጤና፣ የትምህርት እና 
ሌሎች የማህበራዊ አገልግሎት ሰጪ ተቋማት  እንዲስፋፉ 
ከማድረግ አንፃር የእነዚህ መንገዶች መገንባት ከፍተኛ 
አስተዋፅኦ ያበረክታል ተብሎ ይታመናል ብለዋል፡፡

የባሌ ሮቤ-ጎሮ-ሶፍኡመር-ጊኒር መገንጠያ 
የአስፓልት መንገድ፣ የመንገድ ትከሻን ጨምሮ በገጠር 
8-10 ሜትር ስፋት ሲኖረው፣ በቀበሌ የመንገድ ትከሻና 
የመንገድ አካፋይ ጨምሮ 13 ሜትር ስፋት፤ በወረዳ 
የመንገድ አካፋይና የእግረኛ መንገድን ጨምሮ 21 ሜትር 
ስፋት በዞን የመንገድ አካፋይ፣ የእግረኛ መንገድና የመኪና 
ማረፊያ ጨምሮ 28 ነጥብ 5 ሜትር ስፋት እንደሚኖረው 
ከኢትዮጵያ መንገዶች አስተዳደር የተገኘው መረጃ 
አመላክቷል፡፡   

መንገዶቹ ተጠናቀው አገልግሎት መስጠት 
በሚጀምሩበት ወቅት በየክልሎቹ ውስጥ የሚገኙ 
ዞኖችንና ወረዳዎችን እርስ በርስ በማስተሳሰር ከፍተኛ 
የሆነ ኢኮኖሚያዊና ማህበራዊ ጠቀሜታዎችን 
ይሰጣል።ከዚህም ባሻገር የተሽከርካሪዎችን የጉዞ ጊዜና 
ወጪን በከፍተኛ ደረጃ የሚቀንስ ከመሆኑም በተጨማሪ 
የምርትና የሸቀጥ ልውውጥ ያለምንም እንግልት በቀላሉ 
እንዲከናወን በማድረግ መንገድ የሚኖረው ድርሻ ከፍተኛ 
እንደሆነም ተጠቅሷል፡፡ 

የኢትዮጵያ መንገዶች አስተዳደር የባሌ ሮቤ-
ጎሮ-ሶፍኡመር-ጊኒር መገንጠያ የአስፓልት መንገድ 
ፕሮጀክትን ጨምሮ በአገሪቱ የተለያዩ አካባቢዎች 
የሚያስገነባቸው መንገዶች ካላቸው ማህበራዊና 
ኢኮኖሚያዊ ጠቀሜታ እንዲሁም መንግሥት ከያዘው 
የድህነት ቅነሳ ስትራቴጂ አንጻር ከፍተኛ አስተዋጽኦ 
እንደሚያበረክቱ ይታመናል፡፡ በመሆኑም የመንገድ 
ፕሮጀክቶቹ በተያዘላቸው የጊዜ ገደብ ውስጥ መጠናቀቅ 
እንዲችሉ በአካባቢው የሚገኙ የማህበረሰብ ክፍሎች 
በተለይም ከወሰን ማስከበር  ጋር ተያይዥ በሆኑ ጉዳዮች 
ለሚፈጠሩ ማናቸውም እንቅፋቶች ማህበረሰቡ ከፍተኛ 
ትብብር እንዲያደርግ የኢትዮጵያ መንገዶች አስተዳደር 
አሳስቧል፡፡

በባሌ ሮቤ-ጎሮ-ሶፍኡመር-ጊኒር መገንጠያ 
የአስፓልት መንገድ፣ ግንባታ ጨረታ ተወዳድሮ በብር 
8,798,168,439.12 በማሸነፍ የውል ስምምነቱን 
የፈረመው ቻይና ኮምዩኒኬሽን ኮንስትራክሽን ድርጅት 
የውጭ ሥራ ተቋራጭ መሆኑን ከኢትዮጵያ መንገዶች 
አስተዳደር የተገኘው መረጃ ያመለክታል፡፡ የመንገዱ 
ግንባታም በሶስት አመት ውስጥ ተገንብቶ የሚጠናቀቅ 
መሆኑ ተገልጿል፡፡ 

የግንባታ ማስጀመር ሥነ ሥርዓቱ  በተካሄደበት ወቅት፣

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

የአዲስ  ታሪክ ምእራፍ ጀማሪ

ጦርነት የቱን ያህል አስከፊ እንደሆነ ለኛ ኢትዮጵያውያን ነጋሪ አያስፈልገንም። የዛሬ  ብቻ ሳይሆን  ዘመናት 
ያስቆጠረ ታሪካችን  ሰፊ አካል ሆኖ ቆይቷልና። በየዘመኑ ከጦርነት ጋር በተያያዘ  ትውልዶች  ብዙ ዋጋ ለመክፈል 
ተገደዋል፤ ከፍለዋልም። ከዚህ የተነሳም ድህነትና ጉስቁልና  ዋነኛ  መለያችን  ሆነዋል።

ይህን ታሪካዊና አሁነኛ አገራዊ ችግራችንን  ለዘለቄታው ለመፍታትና  በዓለም አቀፍ  ደረጃ  አንገታችንን 
ከሚያስደፋው ድህነት  እና ጉስቁልና ለዘለቄታው  ለመውጣት  የለውጥ ኃይሉ ከለውጡ ማግስት ጀምሮ  
አለመግባባቶችን በውይይት መፍታት የሚያስችል አዲስ የፖለቲካ ባህል ለመፍጠር ተንቀሳቅሷል። 

አገራዊ  የፖለቲካ ሽግግሩ  በሰላማዊ  መንገድ፤ የመላው  ህዝባችን   ፍላጎት የሆነውን  ሰላም  ታሳቢ  
ባደረገ መልኩ  እንዲከናወን፤ እርቅን እና ፍቅርን መሰረት ያደረገ አዲስ  የፖለቲካ  እሳቤ  እውን  በማድረግ  
ለተግባራዊነቱም በሆደ ሰፊነት ረጅም ርቀት  ተጉዟል።

እንደ አገር  ከመጣንበት የሽግግር ወቅት ፖለቲካ አንጻር  አዲሱ  የፖለቲካ አስተሳሰብ  በተለያዩ ወገኖች 
ከተሰጠው የተሳሳተ አረዳድ የተነሳ፤ ከታሰበው ይልቅ ያልታሰበው፤ ተስፋ ከተደረገው አዲስ ብርሀን ይልቅ 
በቀደመው የፖለቲካ አስተሳሰብ  ፈተናዎችን ለማለፍ ተገድዷል። 

ከዚህ የተነሳም  ላለፉት አራት ዓመታት በመላው አገሪቱ ግጭቶችን  ከማስፋፋት ጀምሮ  ግልጽ  የሆነ 
የጦርነት አዋጅ እስከ ማወጅ የደረሱ ተግዳሮቶች አጋጥመውናል። በዚህም  መላው ሕዝባችን  ከፍ ያለ ያልተገባ 
ዋጋ ከፍሏል።  

በመላው አገሪቱ የተስተዋሉት ግጭቶች እና በሰሜኑ የአገሪቱ  ክፍል ተከስቶ የነበረው  ጦርነት  ካስከተለው 
ሰብአዊና ቁሳዊ ውድመት ባለፈ፤ አገርን እንደ አገር  የህልውና አደጋ ውስጥ  የሚከት  መንገጫገጭ  አስከትሎ 
እንደነበርም የሚዘነጋ አይደለም።

ይህንን ሁሉ አገራዊ ፈተና ከመላው ሕዝቡ ጋር የተጋፈጠው  መንግስት፤ ከጅምሩ ይዞት ለተነሳው ሰላም 
ቁርጠኛ በመሆን፤ ችግሮች  በሰላማዊ መንገድ በውይይት እንዲፈቱ  ኃላፊነቱን ቀድሞ በመውሰድ ያለ ቅድመ 
ሁኔታ ወደ ድርድር የሚገባበትን አስቻይ ሁኔታ መፍጠር ችሏል።

ይህን ተከትሎ አፍሪካ ህብረት በዋንኛነት  የአደራዳሪነት  ሚናውን  በመውሰድ፤  ከዓለም አቀፉ ኅብረተሰብ 

ጋር በመሆን የደቡብ አፍሪካው የፕሪቶሪያ የሰላም ስምምነት  እውን  እንዲሆን  ተደርጓል። ይሕንንም ተከትሎ 
በፌደራል መንግስት ብዙ ተጨባጭና ተስፋ ሰጭ ተግባራት እየተከናወኑ ይገኛል። 

የፌደራል መንግስት  ከስምምነቱ ማግስት ጀምሮ  በትግራይ ክልል  ሰብአዊ ርዳታዎችና ድጋፍ ያለ  ገደብ 
ለማስገባት፤ የተቋረጡ አገልግሎቶችን  ለማስጀመር፤ የወደሙ መሰረተ ልማቶችን  ለመጠገን  የገባውን ቃል 
ለመፈጸም፤ ከፍተኛ መዋዕለ ነዋይ በመመደብ ባለው አቅም፤  ከአቅምም በላይ በዘመቻ ስኬታማ ስራዎችን  
ሰርቷል፤ እየሰራ ይገኛል።

መረጃዎች እንደሚያመለክቱት እስካሁን ባለው ሂደት ከ113ሺ ሜትሪክ ቶን  በላይ የምግብ እህል  ወደ 
ክልሉ ገብቷል፤ በክልሉ አብዛኞቹ  ከተሞች በጦርነቱ የወደሙ የስልክ እና የኤሌክትሪክ መሰረተ ልማቶችን 
በከፍተኛ ወጪ ተጠግነው ወደ ስራ ገብተዋል። ነዋሪዎች የአገልግሎቱ  ተጠቃሚ  እየሆኑ ነው። በዚህም 
በሕዝቡ ዘንድ የተፈጠረው እፎይታ ከፍ ያለ ነው። 

 ከዚህ በተጨማሪም  የኢትዮጵያ አየር መንገድ ወደ መቀሌ በረራ ጀምሯል፤ 61 የባንክ ቅርንጫፎች ወደ 
ስራ  ገብተዋል። የነዳጅና ኢነርጂ ባለስልጣንም ግጭት በነበረባቸው የሰሜን ኢትዮጵያ አካባቢዎች ነዳጅ 
የሚያከፋፍሉ 14 ኩባንያዎች በቀጥታ ከጅቡቲ ነዳጅ እንዲጭኑ ፈቅዷል፡፡

መንግስት በስምምነቱ ላይ በተቀመጠው መሰረት የገባቸውን ቃሎች ከሞላ ጎደል ተግባራዊ በማድረግ 
በክልሉ ሕይወት ወደ ቀድሞ ስፍራው የሚመለስበትን የተመቻቸ  ሁኔታ በመፍጠር ላይ ይገኛል። ሕዝቡም 
ጦርነቱ ከፈጠረው ጽልመት  እየወጣ ብርሃን ማየትና በተመለከተው ብርሃንን  የጦርነትን አስከፊነት  በአደባባይ  
እየመሰከረ ይገኛል። 

የጦርነት አስከፊነት  ከሚያስከትለው ሰብአዊ እና ቁሳዊ ውድመት ባልተናነሰ መንገድ፤ ቤተሰብን 
በመለያየት የእለት ተእለት ህይወታቸው የጣር ሕይወት እንዲሆን የሚያስገድድ መሆኑንም፤ በጦርነቱ ምክንያት 
ተለያይተው የነበሩ የከልሉ ነዋሪዎች ሲገናኙ የነበረው የስሜት ሲቃ ተጨባጭ ማሳያ ነው።

ከፍ ባለ የመንግስት ቁርጠኝነት  እየተጓዘ ያለው የሰላም ስምምነቱ፤ ቀደም ባለውም ጊዜ ከነበረው 
የመንግስት የሰላም መሻትና  ቁርጠኝነት አንጻር  የመንግስት  አዲስ የጉዞ  አቅጣጫ ባይሆንም፤ የተፈጠረውን 
እድል ፈጥኖ ለመጠቀም እየሄደበት ያለው መንገድ እውቅና ሊቸረው፤ በመላው ሕዝባችን ሊበረታታና ሊደገፍ 
የሚገባ ነው።

ይህ የመንግስት የሰላም ቁርጠኝነት ከጦርነት ማግስት የተፈጠረ ሳይሆን፤ ለሰላም ካለው  ጽኑ  እምነት 
የመነጨ፤ ወደ ስልጣን ከመጣ  ጊዜ  ጀምሮ  እንደ አንድ የፖለቲካ መርህ ሲከተለው የነበረ፤ በተግባርም 
በተጨባጭ ያረጋገጠው፤ በአስቸጋሪ ወቅቶች ሳይቀር ብዙ ዋጋ ከፍሎ   የተጓዘበት መንገድ ነው !

የመንግስት የሰላም ቁርጠኝነት ለሰላም ካለው 
ጽኑ  እምነት  የመነጨ  ነው!

ወጋሶ 

ፊት ለፊት መተያየት ትርጉሙ ብዙ ነው፤ አንድን 
ወገን ፊት ለፊት ማየት ደስታውንም ሀዘኑንም 
ለመረዳትም ሆነ ለመጋራት እድል ይሰጣል፡፡ ፊት 
ደግሞ ብዙ ይናገራል፤ መናፈቁን፣ መከፋቱን፣ 
መራራቱን ሆነ መጨነቁንም አይደብቅም፡፡ ፊት 
ለፊት መተያየት የውስጥን ትኩሳት ለመረዳት 
ያስችላል፡፡

ፊት ለፊት በመተያየት ከሳህ/ከሳሽ፣ ጠቆርክ/
ጠቆርሽ፣ ተመቸህ/ተመቸሽ ለመባባልም በሁለቱ 
ወገኖች መካከል መፈላለግ ወይም መነፋፈቅ ሊኖር 
የግድ ይላል፡፡ ሰው  በጠላትነት ከተፈራረጀ ፊት 
ለፊት ተያይቶ ስሜት ለስሜት መናበብ አይችልም። 
ሰላም ለእናንተ ይሁን የመባባል አቅምም 
አይኖረውም፡፡

ገጽ ለገጽ መታያየት አንዱ የሌላውን ስሜት 
ተረድቶ የቸገረን ነገር በአብሮነት መፍትሄ 
ለመስጠት ያግዛል፡፡ይሑንና ፊት ለፊት ለመተያየትና 
ለመተዛዘን ያስችል ዘንድ የሚከፈል መስዋዕትነት 
አለ፡፡

  አንዱ ሌላውን በርህራሔ ለማየት የሁለቱንም 
ወገን እሽታ ይሻል፤ በሁለቱም ወገን ወደእሽታ 
ለመምጣት ደግሞ ኩራት ቢሆን ጀግንነት፣ 
አሸናፊነት ቢሆን ማን አለብኝት ጥጋቸውን ሊይዙ 
የግድ ነው፤ እብሪት ይሁን ግድየለሽነትም ድራሻቸው 
ሊጠፋ ያስፈልጋል፡፡ እንዲህ አይነቱን የማይበጅ 
ስሜት ለማጥፋት ቁርጠኝነት የአንበሳውን ድርሻ 
ይጫወታል።

  ከሰሞኑም የሆነውም ይኸው ነው፤ በኢፌዴሪ 
የሕዝብ ተወካዮች ምክር ቤት አፈ ጉባኤ ታገሰ ጫፎ 
የተመራው የፌዴራል መንግስት ከፍተኛ የልዑካን 
ቡድን ወደ መቀሌ ማቅናቱ ይታወሳል፡፡ የልዑካን 
ቡድኑ ወደ መቀሌ የመጓዙ ምስጢር ወገን የሆነውን 
የትግራይ ሕዝብና የሕወሓት አመራሮችን ፊት 
ለፊት ለማግኘትና የሰላም ስምምነቱን ማጠንከርን 
ታሳቢ ያደረገ መሆኑም እርግጥ ነው፡፡ 

   ባለፉት ሁለት ዓመታት ኢትዮጵያ እንደ አገር 
በብዙ ተፈትናለች፡፡ በርካታ ዋጋም ከፍላለች፡፡ 
እንዲያው ‹‹የውሾን ነገር ያነሳ…›› ይሉት አይነት ነገር 
ሆኖ እንጂ ዜጎች ከመቼውም ጊዜ በላይ ተፈትነዋል። 
የመከራ ጽዋንም ለመጎንጨት ተገደዋል፡፡ በተለይ 
ደግሞ ልክ እንደ መሰረት ልማት የመልሶ ጥገና 
የማይደረግለት ክቡር የሆነው የሰው ሕይወት 
እንደዋዛ ረግፏል፡፡

መንግስት የቱንም ያህል ተገድዶ የገባበት ጦርነት 
ቢሆንም የዜጎችን ነጻነት ለመጠበቅ ሲል በብዙ 
ማስኗል፡፡የአገር ኢኮኖሚ  በእጅጉ ተጎድታል። 
ከምንም በላይ ወንድም በወንድሙ ላይ ሰንዝሯል።

ጦርነት በሽታ ነው፡፡ የአገርን ደምስር 
ይበጣጥሳል፡፡ ጦርነት ቀጣፊ ነው፤ የሰውን ይሕወት 
ያጭዳል፡፡ጦርነት ወረርሽኝ ነው፡፡ ከአንደኛው 
ወገን ወደሌላኛው ወገን ያለርሕራሔ ይዛመታል፡፡

  በአንጻሩ ሰላም እስትንፋስ ነው፡፡ በሕወት 
እንድንኖር ያደርጋል፡፡ ሰላም ተድላ ነው፡፡ ከሁሉ 
ጋር በደስታና በፍስሃ እንድንኖር ያደርጋል፡፡ ሰላም 
መንገድ ነው፡፡ ወደወደድነው እንድንጓዝ ይረዳናል፤ 
የናፈቅነውንም ፊት ለፊት እንድናይ ያበረታታናል፡፡

  በአፈ ጉባኤ ታገሰ ጫፎ የተመራው ልዑክ 
ይህንኑ ሰላም ይዞ ወደ መቀሌ ባቀናበት ወቅት 
ከክልሉ ነዋሪ ጋር ገጽ ለገጽ ከመተያየት ጎን ለሁለት 
ዓመታት ዘልቀው የቆዩ ችግሮችን ለመፍታት 
አልቦዘነም፡፡ ፊት ለፊት ከመተያየትም ሆነ ከቃላት 
በዘለለ በተግባር በርካታ ነገሮች ወደ ቀድሞ 
ቦታቸው እንዲመለሱ ብዙ ስራም ተጀምሯል፡፡

   የፌዴራል መንግስት ለጉዳዩ ልዩ ትኩረት 
በመስጠትም በአገሪቱ የመሰረተ ልማት ላይ 
ከፍተኛውን ሚና በወጣት ረገድ ግንባር ቀደም 
ተሰላፊ ናቸው የተባሉት የተለያዩ ታላላቅ ተቋማት 
ኃላፊዎች በስፍራው እንዲገኙ አድርጓል፡፡

 ‹‹ከአይን የራቀ ከልብ ይርቃል…›› ይሉት ነገር 
እንዳይሆን የኢትዮጵያ አየር መንገድ፣ የኢትዮ 
ቴሌኮም፣ የኢትዮጵያ ንግድ ባንክ፣ የኢትዮጵያ 
መንገድ ባለስልጣን እና ሌሎችም አንጋፋ ተቋማት 

ኃላፊዎች በአፈ ጉባኤ ታገሰ ጫፎ በተመራው ልዑክ 
ውስጥ ተካተው በመቀሌ ተገኝተው በአይናቸው 
በብረቱ ፊት ለፊት ወገናቸውንም የደረሰውንም 
ፈተና ተረድተው መላ መላ እንዲሉ መደረጉ 
የመንግስትን ከፍተኛ ቁርጠኝነት አመላካች ነው፡፡

በዚህ መልኩ ያለማንም ጣልቃ ገብነት 
የደረሰውን ችግር እርስ በእርስ ተደጋግፎ በመፍታት 
ወደ ቀጣዩ የሕይወት መስመር ለመምጣት 
እየተደረገ ያለው ጥረት የሚበረታታ ነው፡፡ አሁን 
በኢትዮጵያውያን ደጆች ሰላም እየሸተተ ነው፡፡ 
ይህን ሰላም ይበልጥ ለማስቀጠል ደግሞ የሁሉንም 
ቁርጠኝነት ይጠይቃል።

ሰላም ሰጪና ተቀባይ የለውም፡፡ በጋራ ለጋራ 
ሲባል ዓላማ ሲሰራ ግን ፍሬውም እጅግ ጣፋጭ 
ይሆናል፡፡አንዱ ሰላም ሰጪ ሌላው ደግሞ ሰላም 
ተቀባይ ሊሆን አይችልም፡፡ ሰላም በመተባበርና 
በመግባባት የሚመጣ ሲሆን ጣዕሙም የጋራ 
ይሆናል።

  ጦርነት ጥሎ ያለፈው የአካል ብቻ ሳይሆን 
የአዕምሮ ጠባሳም ጭምር ነው፡፡ ጦርነት የብዙዎችን 
ሕይወት የበላ ሰለሆነ መራር ሀዘኑን አሸክሞ 
አልፏል፤ ጦርነት እሳት ስለመሆኑ ለአፍታም ቢሆን 
ልንዘነጋው አይገባም፡፡ 

ኢትዮጵያ ደጅ መታየት የጀመረው ሰላም 
ይበልጥ ጎልቶ እንዲታይ ሁላችንም ለሰላም 
የየበኩላችንን እናበርክት፡፡ ያለሰላም አንዲት 
እርምጃ መራመድ ከባድ እንደሆነ ያለፉት ሁለት 
ዓመታትን ብቻ ማስታወሱ በቂ ነው፡፡ ሰላም ሊታጣ 
የሚችለው በጦርነት ብቻ እንዳልሆነም መረዳት 
ተገቢ ነው፡፡ በአጠገባችን ያለውን አለመግባባት 
እንደዋዛ አይተን የምናልፍ ከሆነ ነገ አድጎ ለጦርነት 
እንደሚጋብዘን መረዳት መልካም ነው፡፡ መረዳት 
ብቻ ሳይሆን ለሰላም ያለንን ቁርጠኝነት ማሳየትም 
ተገቢ ነው፡፡ ከሁሉ በላይ  በኢትዮጵያ ምድር 
የእያንዳንዱ ደጅ ሰላም ይሆን ዘንድ በጋራ መስራት 
ለትውልድ የሚተርፍ በጎ ተግባር መሆኑን ጠንቅቀን 
ልንረዳ ይገባል፡፡    

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

መልካምሥራ አፈወርቅ 

የልጇ ዕድሜ እየጨመረ ነው። አሁን አካሉ  ጎልብቷል፣ 
ሰውነቱ አምሯል። እንደ እናት  እንዲህ  መሆኑ ያስደስታታል።  
የልጇን አድጎ መለወጥ የምትፈልገው፣  የምታልመው  ነው። 
ከዚህ  እውነት ጀርባ ግን  ሌላው  እውነት  ያስጨንቃታል። 
ጠዋት ማታ ለውጡን ባየች ቁጥር ትተክዛለች። ስለነገው 
ሕይወቱ፣ ስለመጪው  ጊዜ ታስባለች።  ውስጠቷ   እረፍት  
አልባ  እንደሆነ   ዓመታት  አልፈዋል። እስከዛሬ   በሆነው  
ሁሉ  ደክሟት፣ ሰልችቷት  አያውቅም።  ስለ   ትንሹ  ልጇ  
ትልቅ   ዋጋን   መክፈሏ  ሁሌም  ያኮራታል።

ዛሬ ግን ሁኔታዎች እንደትናንት አልሆኑም። ኑሮ 
ተወዷል፤ ቤት ኪራይ ጨምሯል። የትምህርት  ክፍያና  
የፍላጎት መለያየት በውስጧ ካለው እውነት ጋር ተራርቋል። 
ያም ሆኖ ስለ ልጇ ሕይወት ፈጽሞ አይደክማትም፤ 
አይሰለቻትም።  ሁሌም ለእሱ  ካሏት  ትከሻዋ  ሰፊ ፣ ልቧ  
ብርቱና  ጽኑ  ነው።

እናት  የትንሹ ልጅ ፍላጎቱ ይገባታል። ሁሌም  ማድረግ 
የሚሻውን እየጠቆማት ነው። እህት ወንድሞቹን  ሲያይ 
እነሱን መሆን፣ መምሰል  ይፈልጋል። እንደ  እኩዮቹ  ቢሮጥ፣  
ቢጫወት፣ ቢዘል  ደስ ይለዋል።

             ልኬለሽ - ከዓመታት በፊት 
ልኬለሽ ተፈሪ የሦስት ልጆች እናት ነች። እስከዛሬ 

በሕይወቷ ደስተኛ ሆና ኖራለች። እሷና ባለቤቷ በተለየ 
መከባበር ዓመታትን ተሻግረዋል። በ‹‹አንተ ትብስ፣ አንቺ›› 
የመሩት ጎጆ ፍቅር  ጎድሎበት  አያውቅም። ጥንዶቹ 
ተከባብረው ፣ተዋደው ትዳራቸውን አጽንተዋል። ልጆች 
ወልደው በወግ በስርአት አሳድገዋል። 

                   አራተኛው ልጅ
ልኬለሽ በቅርቡ ነፍሰጡር መሆኗን አውቃለች። ባለቤቷና 

መላው ቤተሰቧ ሁሌም ይደግፏታል፣ ይንከባከቧታል። 
እንዲያም ሆኖ ለሥራ ሰንፋ አታውቅም። ባለችበት መስሪያ 
ቤት በጉብዝነዋ በጥረቷ ትታወቃለች። ሥራዋን አክባሪና 
ወዳድ  መሆኗ በአለቆቿ ዘንድ አስከብሯታል።

ወይዘሮዋ ጠዋት ወጥታ ማታ ለምትመለስበት  ጎጇዋም  
ፈጽሞ  አትሰንፍም። የቀን  ውሎዋን  ከውና   ከቤቷ   
ስትገባ  የወጉን  ሁሉ  ታደርሳለች። ባሏንና   ልጆቿን፣ 
እልፍኝና ማጀቷን   ትቃናለች።  ሦስቱ ልጆቿ አዲስ ልጅ  
እንደሚወለድላቸው ያውቃሉ። መላው ቤተሰብ እንግዳውን 
ህጻን በጉጉት እየጠበቀ ነው። ሁሉም  ለነፍሰጡሯ  እናት  
ያሻትን ያደርጋሉ፣ ይታዘዛሉ።

እናት ልኬለሽ እንደቀድሞ ልምዷ ከሆስፒታል 
አትርቅም። በየወሩ ክትትሏን ታደርጋለች። በየጊዜው ሐኪም 
የሚላትን ሰምታ የተባለችውን ትፈጽማለች። አንዳንዴ 
ስለአራተኛው ልጇ አርቃ ማሰቧ አይርቅም። ልጁ  ሲወለድ 
እንደ እህት ወንድሞቹ ያድጋል፣ እሷና ባሏ የአቅማቸውን 
አሟልተው ይይዙታል፣ ዕድሜው ሲደርሰ ትምህርት ቤት 
ይሄዳል፣ ከእኩዮቹ፣ ከባልንጀሮቹ ይጫወታል።

 ይህ የአብዛኞቹ ወላጆች ህልምና ትልም ነው። ልጅ 
ባገኙ ማግስት እንዲህ አይነቱ ውዴታዊ ግዴታ እንደማይቀር  
ያውቁታል። ልኬለሽም ያለፈ ልምዷን ወደፊት ከሚኖረው 
ጋር እየመዘነች ብዙ አስባለች። ስለአዲሱ ህጻን ፣ 
ስለእንግዳው ልጅ መልካሙን ሁሉ አቅዳለች። ባለቤቷ ለእሷ 
ጥሩ ባል፣ ለልጆቹ መልካም አባት ነው። የቤቱ ራስ ነውና  
እንደ አባወራነቱ የሚጠበቅበትን  ይወጣል። ለነፍሰጡር  
ሚስቱ፣ ለትንንሽ   ልጆቹ  ፍቅር እየሰጠ ቤቱን ይመራል። 

ወይዘሮዋ  በዚህ ማንነቱ ከልብ  አክባሪው  ናት።  
ስለእሱ   ለጠየቃት  ሁሉ  መልካምነቱን  ታወሳለች፤  
ደግነቱን ትናገራለች። ዘወትር በትዳሯ ደስተኛ ናትና 
ገጽታዋ ሳቅ ፈገግታ አይርቀውም። ልኬለሽ  በመስሪያ  ቤቷ 
ትጉህ ሰራተኛ ነች። ባለችበት  የሆቴል  ሙያ  ዓመታትን  
ዘልቃለች።   ሥራዋ ለእሷ   ደሞዝ   የምታገኝበት ብቻ 
አይደለም። ወዳና ፈቅዳ በአክብሮት  ኖራበታለች ፣ ሙያዋ 
በአንድ ቦታ ብቻ አላዋላትም። እሷነቷ  በሚፈለግባቸው  
ታዋቂ ሆቴሎች ጭምር  ተዘዋውራ  ሰርታለች። ሁሌም  ውላ  
ስትገባ  የሚከተላት  ድካም  ብቻ አይደለም። ነገዋን በተለየ   
የሥራ  ጉጉት      ታስበዋለች።

ወይዘሮ  ልኬለሽ እርግዝናዋን ከሥራ አዋዳ ወራትን  
ገፍታለች። ነፍሰጡር በመሆኗ የቀረባትና  ያጎደለችው  
የለም። ለውስጧ የሚሰማት ፍጹም ጤናማነት ነው። 

 ዛሬም  ‹‹ልጄ  እሹሩሩ››

አሁንም በየጊዜው  ከሐኪም ፊት ቀርባ  ስለ ራሷና ስለልጇ 
ጤንነት   ትረዳለች። ክትትሏን  አታቋርጥም።

                    ዘጠነኛው ወር
አሁን  ወይዘሮዋ  በእርግዝናዋ  ዘጠነኛ   ወር  ላይ 

ትገኛለች።  ይህ ወር  ለዚህች  እናት  መልከ  ብዙ  ትርጉም  
አለው ።  ከጥቂት  ጊዜ  በኋላ   ልጇን  በክንዷ  ታቅፋለች 
፣  ከድካም   ስጋቷ  ‹‹እፎይ››  ትላለች።  ‹‹ምጡን  እርሺው፣  
ልጁን  አንሺው ›› የሚባልበት  ጊዜ  ሩቅ  አይደለም። ይህ  
ስሜት ለእናት  ልኬለሽ   አዲስ አይደለም።   ቀድሞ  በነበራት  
የእርግዝና ልምድ  ሁሉን  አይታው አልፋለች። እንዲያም  
ሆኖ  ማሰብ  መጨነቋ  አልቀረም። ሐኪም  ፊት  ስትቀርብ  
የምትባለውን  በትኩረት  ትሰማለች።  የምታደርገውን 
እያሰበች  ቀኑን  በጣቷ  ትቆጥራለች።

ዛሬ እናት  ልኬለሽ  ከሆስፒታል ሄዳ  ሐኪም  ፊት  
ቀርባለች። ሐኪሟ በእጁ የገባውን የአልትራሳውንድ   
ውጤት እያስተዋለ ለመውለድ  አስራ አምስት ቀናት ብቻ 
እንደቀሯት ማስረዳት ጀምሯል። የሐኪሙ ንግግር በዚህ 
ብቻ የሚቋጭ  አይመስልም። ፊቱን  ቅጭም  አድርጎ አንዳች 
እውነት ሊነግራት ተዘጋጅቷል። አሁን ልኬለሽ  በትክክል  
እየተባለች ያለችው የልጇ  ጤንነት አደጋ  ላይ መውደቁን  
ነው።

ሐኪሙ  ንግግሩን ቀጥሏል። እናት ልኬለሽ ደረቷን 
በእጇ ደግፋ የሚለውን እያዳመጠች ነው። ሐኪሙ  ሀሳቡን 
ቀጠለ። ይህን ቃልም እንዲህ ሲል ደጋገመው‹‹ መጀመሪያ 
ለአንቺ ሕይወት ቅድሚያ እንሰጣለን፣ ትኩረታችን ሁሉ 
ከልጁ እናትየውን ማዳን ላይ  ነው›› ይሄኔ  ልኬለሽ ልቧ  
በጆሮዋ ውስጥ ሲደልቅ ተሰማት ፣ ሰውነቷ ተንቀጠቀ፣ አፏ 
ደረቀ፣ ላቧ በግንባሯ   ቸፍ እያለ የመጨረሻውን  እውነት  
ልትሰማው  ተጋፈጠች።

ሐኪሙ ያረገዘችው ልጅ የጀርባ ላይ ክፍተት 
እንዳለበትና በሕይወት  የመኖር ዕድሉ  ዝቅተኛ  መሆኑን  
እያስረዳት ነው። በደመነፍስ የምትሰማው እናት በማመንና  
አለማመን መሀል  ልትሰማው  ሞከረች። ከራሷ ጋር ታግላም 
‹‹እንዴት›› ብላ ጠየቀች። ሐኪሙ አንዳንዴ ይህ አይነት 
ችግር እንደሚኖር አስረዳት።  ልጇ በሕይወት  ከተወለደም 
በቀዶ ህክምና እንደሚታገዝ ነግሮ ‹‹አይዞሽ›› ሲል  አረጋጋት።  
ልኬለሽ ስሜቱን  መቋቋም  አልቻለችም። ደሟ ጨመረ፣  
ውስጧ  ታወከ።  ከዚህ  ቀደም ሦስት ልጆቿን ስትወልድ 
እንዲህ ተብላ  አታውቅም።  በዕንባ  የታጀበ  ስብራቷን 
እያስታመመች፣ በጭንቀት  ተውጣ  የሚሆነውን  ጠበቀች።

ጊዜው  ሲደርስ  ወይዘሮዋ  ወንድ  ልጅ  ወለደች።  
ሐኪሞቹ ያሉት ሆኖም በህጻኑ ጀርባ ላይ ክፍተት  መኖሩ  
ታወቀ። እናት ልኬለሽ እንደ አራስ ተኝታ ፣ ወዳጅ ዘመድ 
ይጠይቀኝ አላለችም። ዓይኗን በዓይኗ ባየች  ማግስት  
ጨቅላ ልጇን  ታቅፋ  ወደ ህክምናው  ሮጠች።  ለወራት 
ከሆስፒታል  አልጋ  ይዛም   የትንሽ   ልጇን  ሕይወት  
ለመታደግ  ታገለች።

እንደ ህጻኑ ታማ፣ ለቅሶውን ተጋርታ የእስትንፋሱን 

መኖር ስትናፍቅ ድካም ይሉት አልጎበኛትም። ለአዲሱ ህጻን 
የተለየች እናት ሆና ፍቅሯን ሰጠችው። ሲስቅ እየሳቀች፣ 
ሲከፋው እያለቀሰች  የመኖር  ተስፋውን አረዘመች። 
ህጻኑን እንደ  ሌሎች  ልጇቿ ከልብ  ትወደዋለች ፣ መልኩ 
ሁኔታው፣ ያሳዝናታል። የልጅነት  ለዛው ያጓጓታል። እናትና 
ልጅ ህክምናውን ጨርሰው ከቤት ሲመለሱ መላው ቤተሰብ 
በፍቅር ተቀበላቸው። ትንሹ ልጅ ‹‹እዮስያስ››   የሚል ስም 
ተችሮት  ከእህት  ወንድሞቹ   ተቀላቀለ ።

                 ትንሹ እዮስያስ 
እዮስያስ   ጊዚያትን   ባስቆጠረ   የህክምና  ሂደት   

የቀዶ ህክምና  ተደርጎለታል። የልጁ ችግር  በሳይንሳዊ  
አጠራሩ  የነርቭ ዘንግ ክፍተት  ወይም  ‹‹ስፓይና ቢፊዳ›› 
ተብሎ የሚታወቀው የህመም  አይነት ነው። ይህ ችግር 
በእርግዝና የመጀመሪያዎቹ  ወራት  የሚከሰት  ቢሆንም   
መኖሩ   የሚታወቀው  ግን  እናቲቱ  በምትወልድበት   
የመጨረሻዎቹ  ሳምንታት ላይ ይሆናል። 

 በሀገራችን እዮስያስን ጨምሮ ከዚህ ችግር ጋር  
የሚወለዱ  በርካታ  ህጻናት ፈታኝ  የሚባል  ሕይወትን   
ይገፋሉ።  ይህ ህመም  ኢትዮጵያን  በመሰሉ  ሀገራት  
በተከሰተ  ጊዜ ለልጆቹና ለወላጆቻቸው   የሚኖረው   
አመለካከት  በአብዛኛው  ጤናማ  የሚባል አይደለም።  
በርካቶች  ከችግሩ ባልተናነሰ   መልኩ  በታማሚ   ልጆቻቸው   
ማንነት  የሚደርስባቸው  መገለል የበዛ ነው። 

 ህጻኑ  እዮስያስ  ከወገቡ በታች  ያለው  አካሉ  
አይንቀሳቀስም።  በልጅነት ዕድሜው ሁሉም የሚታቀፈው 
ለክንድ የማይከብድ ነበር። እንዲህ መሆኑ ለእናት  
ልኬለሽ  መልካም ሆኖ አልፏል። ሁሉም ቤተሰብ በፍቅር 
ሲንከባከበው ቆይቷል። እዮስያስ እያደገ፣ ዕድሜው  
እየጨመረ  ሲሄድ  ግን  ክብደቱ  ከፍ አለ ፣ ሰውነቱ  ወፈረ፣ 
ሀሳብ  ፍላጎቱ   ተለየ።

ዘወትር  የማይንቀሳቀሱ  እግሮቹን በምልክት እያሳየ  
እንዲራመዱ፣ እንዲሮጡ   ያልቻሉበትን  ምክንያት  ለማወቅ 
ይሞክራል። እንደ እህት ወንድሞቹ ትምህርት ቤት  ውሎ 
መመለስ አለመቻሉ ያሳስበዋል።  ያሰበው እንደማይሳካ  
በገባው  ጊዜም  ቤተሰቦቹን ለምን በሚል   ስሜት   
ያስጨንቃል።

አሁን እዮስያስ ስምንተኛ ዓመቱን ለማክበር ጥቂት ቀናት 
ብቻ  ቀርተውታል። በዚህ ዕድሜ የእሱ  እኩዮች ትምህርት 
ቤት ናቸው። ደብተራቸውን ይዘው፣ ምሳ ዕቃቸውን ቋጥረው 
ወላጆቻቸው  ይሸኟቸዋል፣ ከትምህርት ቤት አድርሰው 
ይመልሷቸዋል። እዮስያስ ይህን ለማወቅ  ሩቅ አይደለም። 
ቢያንስ ወንድሞቹ ከእሱ ጋር  የማይውሉበትን   እውነት 
አሳምሮ ያውቀዋል። ዮሲ እንደሌሎች ልጆች አይደለም። እጅ 
እግሮቹ አይንቀሳቀሱም። ራሱን ችሎ መጸዳዳት አይችልምና  
ዘወትር  ዳይፐር  ያስፈልገዋል።

እናት ልኬለሽ ግን የልጇን  ከቤት ታስሮ መዋል  
አልፈቀደችም። ለእሱ ትምህርት ስትል  አስራዘጠኝ ዓመት   
የኖረችበትን ሰፈር   ለቃለች ።  ርቃ የመጣችበት መንደር 

ለኑሮ   ባይመችም  ስለልጇ  የማትሆነው የለም።  ፍልቅልቁን  
ዮሲን ይበልጥ ለማስደሰት  በጀርባዋ እያዘለች  ትምህርት ቤት  
ታደርሰዋለች። ጠዋት በእሷ  ሸክም  ከቤት  የሚወጣው  
ህጻን ሲመለሰም   የሚጠብቀው የእናቱ ምቹ  ትከሻ  ብቻ  
ነው።

ለእናት ልኬ በየቀኑ ልጇን  አዝላ ትምህርት ቤት  
መመላለሱ  ያደክማታል። እውነታው ግን ‹‹ለላም ቀንዷ 
አይከብዳት›› ሆኗል። ድካሟ የበዛና አታካች  ቢሆንም 
ስለእሱ ፈጽሞ  አትሰለችም። መከፋት ፣ ማልቀሱን  አትሻምና 
ለደስታና  ፈገግታው ዘወትር  ዕንባዋን  ትውጣለች ፣ ችግሯን  
ትችላለች።  አንዳንዴ   አንዳንዶች  ልጇን ባዩ ጊዜ  እርግማን  
መሆኑን   ሊነግሯት  ይፈልጋሉ። ችግሩ  ለእሷ ብቻ  
እንደተሰጣት   ቆጥረውም   የሚያሳቅቋት፣ የሚያስከፏት   
አይጠፉም።

ይህ ዓይነቱ እውነት ለእናት  ልኬለሽ  የየዕለት ገጠመኝ 
ነው። እስከዛሬ የብዙዎችን ክፉ ንግግር  ችላ ኖራለች። 
የሚሰሟት ቢኖሩ  ችግሩን ልታስረዳቸው  ትሞክራለች። 
ልቦና ያላቸው በወጉ ያደምጧታል፣ ልበ መልካሞቹ  ደግሞ  
ያዝኑላታል።  ልኬ እዮስያስን አዝላ ስትንቀሳቀስ  ሊያሳፍሯት 
የሚፈቅዱ  ባለታክሲዎች  በጣም  ጥቂት  ናቸው። በርካታ 
የሚባሉ  ትምህርት ቤቶችም   ልጁን  ከነችግሩ   ሊቀበሉት   
አይወዱም።

የስምንት ዓመቱ  እዮስያስ አሁንም  የዳይፐር  ተጠቃሚ  
ነው። ይህ እውነት አብሮት ይቀጥላልና   እንደማንኛውም  
ተማሪ አያደርገውም። እናት ልኬ በልጇ  ዕድሜ   መጨምር  
ምክንያት  ሥራዋን  ልትለቅ   ተገዳለች።  በየቀኑ ትምህርት 
ቤት  አዝላ  በመውሰድ  ዳይፐር መቀየር ይኖርባታል።  ይህ 
ብቻ አይደለም  መንገዷ  ሁሌም በፈተና  የተሞላ ነው። ሰፊ 
ጫንቃዋን  የሚያግዙ እግሮቿ   በየቀኑ  ከዘጠና   ያላነሱ  
ደረጃዎችን   መውጣት   መውረድ   ግድ ይላቸዋል።

አሁን ከእዮስያስ  ዕድሜ   ከፍታ   ጋር   ያለው  ተጽዕኖ  
እየከበዳት ነው። ዛሬ ላይ  ዮሲ ሰውነቱ   ጨምሯል፣ እሱን 
የሚሸከመው የእናቱ  ጀርባ  እንደትናንቱ  አልሆነም።  
ጫናውን  መቋቋም  አልሆነለትም። ከዚሁ ጋር ተያይዞ ልኬ 
የነርቭ በሽታ ታማሚ   ሆናለች። ሁሌም  እጆቿ  ይዝላሉ ፣ 
እግሮቿ በድካም  ይንቀጠቀጣሉ። እንዲያም  ሆኖ  ልጇን  
መተው አልሆነላትም። ዛሬም ፣ ነገም እያዘለች  ትምህርት 
ቤት  ትወስዳለች።

ዛሬ ላይ ሕይወት እየከበደ ነው። ኑሮ በእጅጉ ጨምሯል፣ 
በየጊዜው የሚያስፈልገው  የዳይፐር  ወጪም   አቅምን  
የሚፈትን ነው። ይህ ሁሉ ችግር የእናት ሌኬለሽ  የየዕለት  
ስጋት እንደሆነ  ቀጥሏል።

እናት ልኬ  እንደምትለው፤   የእዮስያስን  አይነት  
ችግር ያለባቸው ልጆች በርካታ ናቸው። ህብረተሰቡ  
ግን ችግሩንም፣  ልጆቹንም  አያውቃቸውም። በተለይ 
መንግስት ለእነዚህ መሰል ህጻናት  ትኩረት ሊሰጥ  ይገባል። 
የትምህርታቸው፣ የወጪያቸውና   የዊልቸራቸው  ጉዳይ   
ቢታሰብበት   የወላጆችን  ጫና ያቀላል። 

ወይዘሮ  ልኬ  በኢትዮጵያ ብቸኛ  በሆነውና በዚህ 
ችግር ዙሪያ ከሚሰራው  ‹‹ሆፕ ኤስ ቢኤች››/Hope-
SPH / የተሰኘውን  ድርጅት ካወቀች ወዲህ ብዙ ግንዛቤ 
አግኝታለች። ድርጅቱ  እሷን መሰል ለሆኑ  እናቶችና ችግሩ 
ላለባቸው ህጻናት መከታና  መድህን  ሆኗል። ዛሬ ልኬለሽ 
እናቶች በእርግዝናቸው ጊዜ የፎሊክ አሲድን  በወጉ 
እንዲወስዱ  በትኩረት  ለመምከር ቀዳሚዋ ነች። እንደእሷ  
ሌሎች   በችግሩ  እንዲያልፉ   አትሻም።

ዛሬም ሰፊ የሆነው  የእናት ልኬለሽ ጀርባ  ልጅ ከማዘል 
አልቦዘነም። ወይዘሮዋ እንደሌሎች እናቶች  አይደለችም። 
ልጇን አሳድጋ  በዳዴና  ድክድክ  ‹‹ወፌ ቆመች›› 
አላለችውም።  እንደሌሎች  ልጆቿ  ግንባሩን ስማ፣ ምሳውን 
ቋጥራ  ትምህርት ቤት አትሸኘውም። የእሱ ትምህርት ቤት፣ 
የእሱ ተስፋና  ሕይወት  እሷ እና እሷ ብቻ ነች።

አሁንም  ጀርባዋ ልጇን ለማዘል  ጊዜ አልገደበውም። 
ሁሌም ይሸከማል፣ እጆቿ ዘወትር  ባለጓዝ  ናቸው። እግሮቿ 
አታካች  መንገድና ደረጃዎቹን ሲወጡ ሲወርዱ ድካም እንጂ 
መሰልቸትን  አያውቁም። አሁንም  በታላቅ  ድካም፣ በሰፊ 
ችግር   ልኬለሽ  ልክ  የሌለውን  ፍቅር ለልጇ  ትስጣለች። 
ዛሬም ልጇ ለእሷ ህጻን ነው። ዘወትር አዝላ ‹‹እሹሩሩ  
ልጄ እሹሩሩ›› ትለዋለች።  በታላቅ  ድካም፣ ፍጹም  በሆነ  
አለመሰልቸት ።

ስፖርት
አለማየሁ ግዛው

40ኛው የጃንሜዳ ኢንተርናሽናል ሀገር አቋራጭ 
ሻምፒዮና ነገ በኦሮሚያ በሱሉልታ ከተማ ይካሄዳል። 
በውድድሩ የሚያሸንፉ አትሌቶች  እ.ኤ.አ የካቲት 
23/2023 በአውስትራሊያ ባትሪስ ከተማ ለሚካሄደው 
44ኛው የዓለም አገር አቋራጭ ሻምፒዮና ኢትዮጵያን 
ወክለው የሚሳተፉ ይሆናል፡፡

የኢትዮጵያ አትሌቲክስ ፌዴሬሽን በየዓመቱ 
ከሚያካሄዳቸው ውድድሮች አንዱ የሆነው የጃንሜዳ 
ኢንተርናሽናል ሀገር አቋራጭ ውድድር ዓለም አቀፍ 
ደረጃውን ጠብቆ የሚካሄድ ሲሆን የበርካታ ሀገራት 
አትሌቶችም ተሳታፊ ናቸው። በነገው ውድድርም 
ከጎረቤት ሀገራት ኤርትራ፣ ኬንያ፣ ደቡብ ሱዳን፣ ዩጋንዳ፣ 
ጅቡቲና ሱዳን አትሌቶች እንዲሳተፉ የተጋበዙ ቢሆንም 
የሱዳን አትሌቶች ብቻ ለመሳተፍ ፍቃደኛ መሆናቸው 
ተገልጿል። በዚህ ውድድር ከሀገር ውስጥ 7 ክልሎች፣ 2 
የከተማ አስተዳደሮች፣ 22 ክለቦች፣ 8 ቬትራን አትሌቶች፤ 
231 የግል ተወዳዳሪዎች የሚሳተፉበት እንደሆነም 
ተነግሯል። 

በውድድሩ ታዋቂና ኢትዮጵያን በተለያዩ የዓለም 
መድረኮች በመወከል ስኬትን የተቀደጁ አትሌቶች ተሳታፊ 
እንደሚሆኑ የተገለጸ ሲሆን ከነዚህም መካከል እንደ 
ሙክታር እንድሪስ፣ ሰለሞን ባረጋ፣ አቤ ጋሻው፣ ሰንበሬ 
ተፈሪ፣ አክሱማዊት አምባዬና ጎይቶቶም ገብረስላሴ 
ከዋንኞቹ  ተሳታፊዎች መካከል  ናቸው።

ተወዳዳሪ አትሌቶች በአዋቂ ወንድ 358፣ በአዋቂ 
ሴቶች 134 ከ20 ዓመት በታች ወንድ 217 ከ20 ዓመት 
በታች ሴት 176 በድብልቅ ሪሌ 64 አንጋፋ አትሌቶች 
80 በአጠቃላይ 1029 አትሌቶች ይሳተፋሉ። የውድድር 
ካታጎሪ በወጣት ሴቶች 6 ኪሎ ሜትርና በአዋቂ ሴቶች 10 

 የጃንሜዳ ኢንተርናሽናል ሀገር አቋራጭ ሻምፒዮና  ነገ በሱሉልታ ይካሄዳል

ኪሎ ሜትር፣ በወጣት ወንዶች 8 ኪሎ ሜትርና በአዋቂ 
ወንዶች 10 ኪሎ ሜትር እንዲሁም በድብልቅ ሪሌ 8 ኪሎ 
ሜትር እንደሚሆኑም ተገልጿል።

የኢትዮጵያ አትሌቲክስ ፌዴሬሽን ሻምፒዮናውን 
ለማከናወን ከ4 ሚሊዮን ብር በላይ በጀት መድቧል። 
ለዉድድሩ ሽልማት የሚውል 865ሺ ብር እንደተዘጋጀ 
ፌዴሬሽኑ በሰጠው ጋዜጣዊ መግለጫ አስታውቋል። 
በውድድሩ በሁሉም ከታጎሪ ከ1ኛ-3ኛ ለሚወጡ አትሌቶች 
የወርቅ የብርና የነሐስ ሜዳሊያ የሚበረከት ሲሆን ከ1-6 
ለሚወጡ እንደየደረጃው የገንዘብ ሽልማት የሚሰጥ 
ይሆናል። የቡድን አሸናፊ ለሚሆኑ ለ5ቱም ካታጎሪዎች 

ደግሞ ለእያንዳንዳቸው የዋንጫ ሽልማት ተዘጋጅቷል። 
ውድድሩን ለመምራትና ለመደገፍ በዳኝነት፣ በቴክኒክ፣ 
በኮሙኒኬሽን፣ በሕክምናና በሌሎች አገልግሎት ከ160 
በላይ የሰው ሃይል እንደሚሠማራም ተነግሯል፡፡

ኢትዮጵያ አትሌቲክስ ፌዴሬሽን ተቀዳሚ ምክትል 
ፕሬዚዳንት አትሌት ገዛኸኝ አበራ በጋዜጣዊ መግለጫው 
ላይ ውድድሩ ቀድሞ ከሚካሄድበት ከጃንሜዳ ወደ 
ሱሉልታ የተወሰደበትን ምክንያት ሲያስረዳ ‹‹ጃንሜዳ እኛ 
በነበርንበት ወቅት እኛንና ሌሎች እኛን መሰል አትሌቶችን 
ያፈራ ነው፤ ጃንሜዳ ከዚህ በፊት በኮቪድ ምክንያት የገብበ 
ቦታ ስለነበር ሜዳው የተስተካከለ ስላልሆነ የውድድር 

ሥፍራውን ከከተማ ውጪ ልናደርግ ግድ ሆኗል›› ሲል 
ተናግራል፡፡ ገዛኸኝ አያይዞም አምና በጃንሜዳ በተደረገው 
ውድድር በዚሁ ምክንያት ብዙ አትሌቶች ስለተጎዱ ይሄንኑ 
ለማስቀረትና አትሌቶችን ለኢንተርናሽናል ውድድር 
በጉዳት ላለማጣት በማሰብ ተፈጥራዊ በሆነ ቦታ ውድድሩ 
እንዲከወን መወሰኑን አስረድተል፡፡ 

የዓለም አገር አቋራጭ ሻምፒዮና እ.ኤ.አ 1973 ጀምሮ 
ለ43 ጊዜ የተካሄደ ሲሆን ኢትዮጵያ በ1981 ስፔን ማድሪድ 
ከተማ ከተካሄደው ሻምፒዮና ጀምሮ በተከታታይ ለ35 
ጊዜያት መሳተፏ ይታወቃል፡፡ በዚህ የውድድር መድረክ 
ባለፉት የውድድር ዓመታት ከፍተኛ ውጤት ካስመዘገቡት 
ሴት ኢትዮጵያውያን አትሌቶች መካከል ኮማንደር አትሌት 
ደራርቱ ቱሉ፣ ጌጤ ዋሚ፣ ብርሃኔ አደሬ፣ ጥሩነሽ ዲባባ፣ 
መሰለች መልካሙና ለተሰንበት ግደይ በቀዳሚነት 
የሚጠቀሱ ሲሆን በወንዶች ደግሞ ሻለቃ አትሌት ኃይሌ 
ገ/ገብረስላሴ፣ ቀነኒሳ በቀለ፣ ገ/እግዚአብሔር ገ/ማርያምና 
ሐጎስ ገ/ሕይወት ለአብነት የሚጠቀሱ አትሌቶች ናቸው። 
የጃንሜዳ ኢንተርናሽናል አገር አቋራጭ ሻምፒዮና 
ዘንድሮ ለ40ኛ ጊዜ የሚካሄድና ባለፉት በርካታ ዓመታት 
ለአትሌቶች የውድድር እድልን የፈጠረ እንዲሁም ሀገርን 
ወክለው የሚሳተፉ አትሌቶችን በመምረጥ ከፍተኛ 
ውጤት የተመዘገበበት ውድድር መሆኑንም ፌዴሬሽኑ 
አስታውቋል፡፡

የሀገር አቋራጭ ውድድር ተፈጥራዊ በሆኑ 
መሰናክሎች ሜዳማ፣ ዳገታማ፣ ቁልቁልታማ፣ ጭቃማና 
ሌሎች ጉልበት የሚፈታተኑ መልካ-ምድሮች አትሌቶች 
የሚፈተኑበት ተወዳጅ የአትሌቲክስ ውድድር ሲሆን፣ 
በአውሮፓ በተለይም በእንግሊዝ አገር ተጀምሮ በዓለም 
አትሌቲክስ ተቀባይነት በማግኘት በአሁኑ ጊዜ በሁለት 
ዓመት አንድ ጊዜ በዓለም ሻምፒዮና ደረጃ ይካሄዳል።

በነገው ውድድር 1029 አትሌቶች እንደሚሳተፉ ፌዴሬሽኑ በሰጠው መግለጫ አሳውቋል፣

ፎ
ቶ

-ገ
ባቦ

 ገ
ብ

ሬ

ደረሰኝ መጥፋት ማስታወቂያ
በአዲስ አበባ ከተማ ጉለሌ ክ/ከ ወረዳ 02 የቤት ቁጥር 509 ግብር ከፋይ መለያ ቁጥር (TIN) 0024750371 ሙሀጅር 
ስፍሮ አርግብ በግብር/ታክስ ከፋይነት ከተመዘገብኩበት በገቢዎች ሚ/ር ጉለሌ አነስተኛ ግብር ከፋዮች ቅ/ፅ/ቤት 
የህትመት ፍቃድ በማግኘት ካሳተምኩት የእጅ በእጅ ሽያጭ የተጨማሪ እሴት ታክስ /ቫት/ ደረሰኝ ውስጥ ከቁጥር 
301 ነጩ ቅጠል ፣ 300 ሰማያዊው ቅጠል ፣ 351 ሮዝ ቅጠል፣ 500 ሰማያዊ ቅጠል ያልተሰራበት እና 251 ሮዝ ቅጠል 
የተሰራበት ፣   ስለጠፋብኝ በማንኛውም አካል እጅ ውስጥ ገብቶ ወንጀል እንዳይሰራባቸው እና የጠፋ መሆኑን የ3ኛ 
ወገን እንዲያውቀው ይህ ማስታወቂያ እንዲተላለፍ ተደርጓል፡፡ ነገር ግን ከደረሰኙ ውስጥ ተሰርቶበት ያገኘ ወይም 
ከድርጅቱ ግዥ በማከናወን ክፍያ በመፈፀም በማስረጃነት የተቀበለ ማንኛውም ሰው ከላይ ለተጠቀሰው በግብር/
ታክስ ከፋይነት ለተመዘገብኩበት በገቢዎች ሚ/ር ጉለሌ አነስተኛ ግብር ከፋዮች ቅ/ፅ/ቤት ወይም በአቅራቢያ ለሚገኝ 
ገቢ ሰብሳቢ መ/ቤት በማሳወቅ በግብር/ታክስ አሰባሰብ ላይ ትብብር እንዲያደርግ አስታውቃለሁ፡፡

የግብር ከፋይ ስም  ሙሀጅር ስፍሮ አርግብ

የሐራጅ ሽያጭ ማስታወቂያ
በፍ/ባለመብት ወ/ሮ መንበር መንግስቱ እና በፍ/ባለዕዳ አቶ መሻሻ ካሳ መካከል ስላለው የፍርድ አፈጻጸም ጉዳይ 
የፌደራል የመጀመሪያ ደረጃ ፍ/ቤት በመ/ቁጥር 163997 በ6/4/2013 ዓ.ም እና በመ/ቁ 138247 በ22/5/2012 ዓ.ም 
በዋለው ችሎት በሰጠው ትዕዛዝ መሠረት በቦሌ ክ/ከተማ ወረዳ 10 ውስጥ የሚገኝ ቤት የቤ.ቁ አዲስ የሆነ በቁጥር 
ቦሎ5/14/9/4/8724/00 የተመዘገበ ካርታ ያለው የቦታ ስፋት 94.64 ካ/ሜ ቤቱ G+1 የሆነው የሐራጅ ሽያጭ መነሻ 
ዋጋ ብር 959,408 ዘጠኝ መቶ ሀምሳ ዘጠኝ ሺ አራት መቶ ስምንት ብር) ሆኖ የትራንዛክሽን ታክስ ገዥ የሚከፍል 
መሆኑ ታውቆ የካቲት 10 ቀን 2015 ዓ/ም በሐራጅ ይሸጣል፡፡ የተጫራቾች ምዝገባ በ4፡00 ሰዓት ተጀምሮ የቀረቡ 
ተጫራቾች ተመዝግበው እንደተጠናቀቀ ወዲያዉኑ ጨረታው የሚካሄድ ይሆናል፡፡
የሐራጁ ሽያጭ የሚካሄደው በፌደራል ፍርድ ቤቶች የፍርድ አፈጻጸም ዳይሬክቶሬት የጨረታ አዳራሽ ውስጥ 
ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው ቀደም ብሎ ባሉት አራት የሥራ ቀናቶች 
ውስጥ ባለመብቱ ለማስጎብኘት በሚመርጧቸው ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት 
ሐራጅ ክፍል ድረስ ከጠዋቱ በ3፡30 ብቻ በመገኘትና ባለመብቱ በሚያቀርበው ትራንስፖርት ንብረቱን ለመጐብኘት 
የሚችሉ ሲሆን እያንዳንዱ ተጫራች በሚጫረትበት ወቅት የንብረቱን ግምት1/4 ኛውን በባንክ በተረጋገጠ C.P.O 
ማስያዝ ይኖርበታል፡፡ ከ1/4ኛ አስበልጦም ሆነ አሳንሶ የሚመጣ ተጫራች በጨረታው አይካፈልም፡ በጨረታው 
አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን ከአሸነፈበት ቀን ጀምሮ በ15 ቀናት ውስጥ 
ገቢ ማድረግ አለበት፡፡ በተጨማሪ ተጫራቾች ካፒታል ጌይን እና ታክስ ስምን ይዛወርልኝ የሚልን ጥያቄ፣ ሐራጁ 
ጐድቶኛል የሚሉ ጥያቄዎችን ዳይሬክቶሬቱ የማያስተናግድና በችሎት የሚጠየቅ መሆኑን እንገልፃለን፡፡

በፌ/ፍ/ቤቶች የፍርድ አፈፃፀም ዳይሬክቶሬት

የኦዲት አገልግሎት ጨረታ ማስታወቂያ
ዋርካ ኢትዮጵያ ዴቨሎፕመንት ኦርጋናይዜሽን በኢፌዴሪ የሲቪል ማህበረሰብ ድርጅቶች ባለስልጣን 
የተመዘገበ እና መቀመጫውን ወልቂጤ ያደረገ ሀገር በቀል መንግስታዊ ያልሆነ የበጎ አድራጎት እና የልማት 
ድርጅት ሲሆን ድርጅቱ የውጭ ኦዲተሮችን በጨረታ አወዳድሮ የ2022 በጀት ዓመትን የሂሳብ ስራ ኦዲት 
ማድረግ ይፈልጋል፡፡
ተጫራቾች ማሟላት ያለባቸው ሁኔታዎች፡-
1. የዘመኑን ግብር የከፈለ፤
2. የታደሰ ንግድ ፍቃድ ያለው፤
3. የሙያ ፍቃድ ያለው፤
4. የግብር ከፋይ መለያ ቁጥር ያለው፤
ከዚህ በላይ የተመለከተውን የድርጅቱን የሂሳብ ስራ ኦዲት ለመስራት ፈቃደኛ የሆነ ተጫራች ይህ 
ማስታወቂያ በጋዜጣ ከወጣበት ጊዜ ጀምሮ ባሉት 5 (አምስት) የስራ ቀናት ውስጥ ተጫራቾች 
የሚጫረቱበትን ዋጋ እና የጨረታ ማስከበሪያ መረጃዎችን በሰም በታሸገ ኤንቨሎፕ ማቅረብ ይችላሉ፡፡
አድራሻችን:- ወልቂጤ ከተማ አዲስ ክፍለ ከተማ የኢትዮጵያ ንግድ ባንክ በኩር ቅርንጫፍ ፊት ለፊት 
ፍድሉ ህንፃ ቢሮ ቁጥር 203 ላይ ይገኛል፡፤
ስልክ ቁጥር 251 11 365 9353

ዋርካ ኢትዮጵያ ዴቨሎፕመን ኦርጋናይዜሽን
ባለንብረት ስም ዳንኤል አያሌው ጎንጤ የሠሌዳ ቁጥር  አአ 03-01-30794 የተሽከርካሪው አይነት ደረቅ 
ጭነት ከ10 ኩንታል የበለጠ የሻንሲ ቁጥር JAMJP34G957P09611 ሞዴል NPR66 የሞተር ቁጥር 4HF1-
615231  የሊብሬ ቁጥር 055912/200292 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ 
ጠፋብኝ ብለው በ14/4/2015 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ 
ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን፣ ይህ ባይሆን ግን ለአመልካች ተለዋጭ ሠሌዳ የምንሰጥ መሆኑን እንልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የየካ ቅርንጫፍ ጽ/ቤት

ባለንብረት ስም ወ/ሮ ቤዛዊት ባልቻ የሠሌዳ ቁጥር  አአ 01-01-07396 የተሽከርካሪው አይነት አውቶቡስ /ከ11 
የበለጠ መቀመጫ/ የሻንሲ ቁጥር YH60B-0007838 ሞዴል YH60B የሞተር ቁጥር 2Y-0258243  የሊብሬ 
ቁጥር 155055 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው በ14/4/2015 ዓ.ም 
አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት 
ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች 
ተለዋጭ ሠሌዳ የምንሰጥ መሆኑን እንልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን የአራዳ ቅርንጫፍ ጽ/ቤት

ከሳሽ ናሲር አብዱልቃድር ሙመድ እና በተከሳሽ አቶ መሀመድ ይማም ዩሱፍ መካከል ስላለው ክርክር 
ክስ ጉዳይ ተከሳሽ በአድራሻቸው የታጡ በመሆኑ ተከሳሽ የከሳሽን ክስ ከሬጅስትራር ቀርቦ በመውሰድ 
የፅሁፍ መልሱን ለጥር 12 ቀን 2015 ዓ.ም ከጠዋቱ 3፡00 ሰዓት በሬጅስትራር በኩል እንዲያቀርብ እና ክሱ 
በጥር 15 ቀን 2015 ዓ.ም ሊሰማ የተቀጠረ መሆኑን አውቆ በእለቱ ከጠዋቱ 3፡00 ሰዓት ቀርቦ እንዲከራከር 
ይህ ባይሆን ግን ፍ/ቤቱ ጉዳዩን ተከሳሽ በሌለበት በማየት ውሳኔ የሚሰጥ መሆኑን የድሬዳዋ አስተዳደር 
መጀመሪያ ደረጃ ፍርድ ቤት ድሬዳዋ ምድብ 1ኛ ፍታብሔር ችሎት አዟል::

የድሬዳዋ አስተዳደር መጀመሪያ ደረጃ ፍርድ ቤት

ድሬዳዋ አስተዳደር

አዲስ አበባ አስተዳደር

